
Монгол Улсын Их Хурлын 2007 оны хаврын ээлжит чуулганы 4 дүгээр сарын 19-ний өдөр /Пүрэв гараг/-ийн нэгдсэн хуралдаан 10 цаг 15 минутад УИХ-ын чуулганы нэгдсэн хуралдааны танхимд эхлэв.

УИХ-ын дарга Ц.Нямдорж ирц, хэлэлцэх асуудлын дарааллыг танилцуулж хуралдааныг даргалав.


Өглөөний нэгдсэн хуралдаанд ирвэл зохих 76 гишүүнээс 61 гишүүн ирж 80.2 хувийн ирцтэй байв.


Чөлөөтэй: Р.Амаржаргал, Р.Бадамдамдин, Ц.Баярсайхан, Н.Баяртсайхан, Л.Гүндалай, Ц.Мөнх-Оргил, С.Оюун, Р.Раш, М.Сономпил, Ц.Шаравдорж,Н.Энхболд, Б.Эрдэнэбат.

Өвчтэй: Сүх.Батболд, Д.Бат-Эрдэнэ, М.Зоригт.

УИХ-ын дарга Ц.Нямдорж Байнгын хороодын дарга нарыг сонгох асуудал болон УИХ-ын гишүүдээс өргөн мэдүүлсэн Сэлэнгэ-Мөрөн, Онон, Балж голд урсацын тохируулга хийх замаар усны зохих хэсгийг говь, хээрийн бүс рүү шилжүүлэх санал боловсруулах тухай тогтоолын төслийг татаж авсан талаар танилцуулав.

Дээрх асуудалтай холбогдуулан УИХ дахь МАХН-ын бүлгийн дарга Д.Идэвхтэн, Ардчилсан намын зөвлөлийн дарга Л.Гансүх нар санал хэлэв.

Нэг. УИХ-ын гишүүн Л.Одончимэдийг Нийгмийн бодлого, боловсрол, соёл, шинжлэх ухааны байнгын хорооны гишүүнээр батлах тухай
УИХ-ын дарга Ц.Нямдорж УИХ-ын гишүүн Л.Одончимэдийн Нийгмийн бодлого, боловсрол, соёл, шинжлэх ухааны байнгын хорооны гишүүнээр ажиллахыг хүссэн саналын талаар танилцуулав. 

Уг асуудлаар УИХ-ын дарга Ц.Нямдоржийн асуусан асуултанд Улсын Их Хурлын Тамгын газрын нэгдүгээр нарийн бичгийн дарга Ж.Нарантуяа, УИХ-ын гишүүн Л.Одончимэд нар хариулж тайлбар хийв. 

Ц.Нямдорж: УИХ-ын гишүүн Л.Одончимэдийг Нийгмийн бодлого, боловсрол, соёл, шинжлэх ухааны байнгын хорооны гишүүнээр баталъя гэсэн саналыг дэмжье.

Зөвшөөрсөн

32



Татгалзсан

16

Бүгд


48

66.7 хувийн саналаар дэмжигдлээ 

Засгийн газрын гишүүн, Үйлдвэр, худалдааны сайдыг томилох тухай 

Хэлэлцэж буй асуудалтай холбогдуулан Монгол Улсын Ерөнхий сайд М.Энхболд, Улсын Их Хурлын Тамгын газрын нэгдүгээр нарийн бичгийн дарга Ж.Нарантуяа, зөвлөх Н.Цогтсайхан, Эдийн засгийн байнгын хорооны референт А.Пүрэвсүрэн нарын бүрэлдэхүүнтэй ажлын хэсэг байлцав.

Нэр дэвшигч Цэрэнгийн Даваадоржийг томилуулах тухай асуудлыг Монгол Улсын Ерөнхий сайд М.Энхболд танилцуулав.

Уг асуудалтай холбогдуулан УИХ-ын гишүүн Л.Гансүх, Э.Бат-Үүл, Н.Батбаяр, Р.Эрдэнэбүрэн, З.Энхболд, С.Ламбаа, Ц.Сүхбаатар, Б.Батбаатар, Г.Адъяа, С.Баярцогт нарын асуусан асуултанд Монгол Улсын Ерөнхий сайд М.Энхболд, нэр дэвшигч Ц.Даваадорж нар хариулж, тайлбар хийв.

Эдийн засгийн байнгын хорооны санал, дүгнэлтийг УИХ-ын гишүүн Ц.Дамиран танилцуулав.

Дүгнэлттэй холбогдуулан УИХ-ын гишүүн Э.Бат-Үүлийн асуусан асуултанд Эдийн засгийн байнгын хорооны дарга Л.Гантөмөр хариулж, тайлбар хийв.

УИХ-ын гишүүн Э.Бат-Үүл, Л.Гансүх, Р.Гончигдорж, С.Баярцогт, Ц.Дамиран, Д.Ганхуяг, Б.Батбаатар, Г.Адъяа, Б.Батбаяр, Р.Нямсүрэн нар санал хэлэв. 

УИХ-ын дэд дарга Д.Лүндээжанцан 11 цаг 45 минутаас 13 цаг 05 минут хүртэл УИХ-ын чуулганы нэгдсэн хуралдааныг даргалав. 

Өглөөний хуралдаан 13 цаг 05 минутад завсарлав.

Оройн нэгдсэн хуралдаанд ирвэл зохих 76 гишүүнээс 43 гишүүн ирж 56.5 хувийн ирцтэй байв.


Чөлөөтэй: Р.Амаржаргал, Р.Бадамдамдин, Ц.Баярсайхан, Н.Баяртсайхан, Л.Гүндалай, Ц.Мөнх-Оргил, Л.Одончимэд, С.Оюун, Р.Раш, М.Сономпил, Д.Тэрбишдагва, Ч.Улаан, Ц.Цэнгэл, Ц.Шаравдорж, Н.Энхболд, Б.Эрдэнэбат.

Өвчтэй: Сүх.Батболд, Д.Бат-Эрдэнэ, Р.Буд, Ж.Гүррагчаа, М.Зоригт.

Тасалсан: Д.Арвин, Ц.Батаа, Б.Батбаатар, Н.Батбаяр, Х.Баттулга, Г.Батхүү, Д.Ганхуяг, Г.Занданшатар, А.Мурат, К.Саираан, Ч.Содномцэрэн.

УИХ-ын гишүүн М.Энхсайхан, З.Энхболд, Б.Жаргалсайхан, Л.Гансүх нар санал хэлэв.

УИХ дахь Ардчилсан намын зөвлөлийн дарга Л.Гансүх МАХН-ын бүлэг Үйлдвэр, худалдааны сайдыг өөрийн хүнээр томилуулах боломж гаргаж өгье гээд 4 дүгээр сарын 20-ны өдрийн 10 цаг хүртэл завсарлага авав. 

МАХН-ын бүлгийн дарга Д.Идэвхтэн санал хэлэв.

Хуралдаан 15 цаг 35 минутад өндөрлөв. 

Тэмдэглэлтэй танилцсан:

ТАМГЫН ГАЗРЫН ЕРӨНХИЙ НАРИЙН БИЧГИЙН ДАРГА Н.ЛУВСАНЖАВ
Тэмдэглэл хөтөлсөн:

ХУРАЛДААНЫ НАРИЙН БИЧГИЙН ДАРГА В.ОЮУН

МОНГОЛ УЛСЫН ИХ ХУРЛЫН 2007 ОНЫ ХАВРЫН ЭЭЛЖИТ ЧУУЛГАНЫ 4 ДҮГЭЭР САРЫН 19-НИЙ ӨДӨР /ПҮРЭВ ГАРАГ/-ИЙН НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ц.Нямдорж: 69 гишүүн ирэх бололцоотой юм байна. 


Өнөөдөр дараахь асуудлыг хэлэлцэхээр төлөвлөж байна. 19-ний өдөр 4 дүгээр сарын.


Ерөнхий тооцоо ийм байна гишүүд ээ. 6 дугаар сарын 25-дын үеэр чуулганаа завсарлуулна гэж тооцоод хэлэлцэхээр төлөвлөсөн 40-өөд шийдвэрийнхээ төслийг графикт оруулаад ямар ч байсан 7 дугаар сарын 1 гэхэд завсарлачихаар ажлаа зохион байгуулмаар байх юм нэгдүгээрт.


Хоёрдугаарт Байнгын хороодын дарга нарын хугацаа дууссан байгаа. Өнөөдөр маргааш хоёрт амжаад энэ Байнгын хорооны даргын сонгуулийг хийж дуусгаад шинэ байнгын хороодын дарга нарыг ажиллах бололцоог нь олгомоор байх юм. Уг нь өнөөдөр эхний хоёр асуудал хэлэлцчихээд Байнгын хороодын дарга нарыг сонгох ажилд орвол яасан юм бэ гэсэн ийм санал явагдаж байсан, ярьж байсан. Уржигдар Гансүх, Идэвхтэн дарга хоёртой энэ сэдвээр ярьсан. Өнөөдөр чадах нуу үгүй юү, ямар ч байсан Гансүх даргыг нэг сонсчихъё.


Дараа нь Тамгын газрын бүтэц энэ тэр гээд асуудал байна.


Л.Гансүх: Өнөөдөр амжихгүй. Бид нар хэнийгээ ямар байдлаар Байнгын хороон дарга тавих уу, энээ тэрээ гэдгээ дотроо ярих хэрэгтэй шүү дээ. Тийм биздээ. Тийм учраас хэдүүлээ ярьж байгаад маргааш уу, нэгдэх өдөр албан ёсны зөвлөлийн хурлаараа ярих уу тэрийгээ ярьж байгаад зохицоё.


Ц.Нямдорж: Хоёрдахь яаралтай шийдэх ёстой асуудал бол Элчин сайдуудын асуудал байгаа. Энэ элчин сайдуудын асуудал 7, 8 орны асуудал байгаа байх. Зарим нь бараг бүтэн жил элчин сайдгүй явж байгаа. Тэгээд Засгийн газраараа хэлэлцээд Ерөнхийлөгч саналаа тавиад Ерөнхийлөгч асуудал оруулж ирж энэ асуудлаа шийдэхэд анхаарал хандуулахыг хүсч байна.

Идэвхтэн даргыг сонсчихъё.

Д.Идэвхтэн: Байнгын хороодын дарга нарын асуудлыг ярих зайлшгүй шаардлага тулчихаад л байгаа л даа. Хугацаа нь өнгөрчихсөн. Хуулиар бол 1 жилийн хугацаатай байдаг. Уг нь намрын чуулганы төгсгөл дээр яръя гэж байгаад тэгээд хаврын чуулганы эхэнд яръя гээд хойшлуулчихсан байсан. Одоо ярих цаг хугацаа нь болчихсон байгаа.

Манай бүлэг байнгын хороодын дарга нарын асуудлыг ярихад бэлхэн байгаа. Гэхдээ Ардчилсан намын зөвлөл, бүлэг хоёр бол цаг хугацааны хувьд ойролцоодуу энэ асуудлыг шийдэх нь зүйтэй гэж бодоод Ардчилсан намын зөвлөл хуралдахад бид нар, манай бүлэг зэрэгцээд хуралдаж байхад оновчтой л доо. 

Ц.Нямдорж: За Гансүх дарга хугацаагаа хэлчих. Өнөөдөр хэлэлцээд маргааш томилгоо хийж болох уу.

Д.Идэвхтэн: Ардчилсан намын зөвлөл түргэхэн шиг хуралдчихмаар байна, асуудлаа түргэн шийдчихмээр байна. Миний санал бол өнөөдөр хурлын завсарлагаанаар Ардчилсан намын зөвлөл хуралдвал манай бүлэг хуралдахад бэлэн байна. Орой хуралдвал манайх бас хуралдахад бэлхэн байна. Ер нь өнөөдөр багтааж хуралдаад маргааш хамгийн цаад талын хугацаа шийдчихвэл яасан юм бэ гэсэн саналтай байна.

Ц.Нямдорж: Гансүх дарга хугацаагаа хэлчихвэл яасан юм бэ.

Л.Гансүх: Өнөөдөр амжаад нэр дэвшүүлэх ажиллагаануудаа хийгээд Ардчилсан намын зөвлөл хуралдаад, МАХН-ын бүлэг хуралдаад тэгээд бүлэг, зөвлөл дээр асуудлаа ярьчихаад дараа нь Байнгын хороодынхоо хуралдааныг хийгээд маргааш сонгуулиа хийчихвэл яасан юм бэ гэсэн ийм санаа байна. Болж байна уу. Ямар шинээр хүн сийлж тавих юм биш дээ. 25 хүн дундаас З хүн л нэр дэвшүүлнэ шүү дээ. Ядаад байх ажил биш шүү дээ.

Ц.Нямдорж: Маргааш хийх үү.

Л.Гансүх: Уг нь нэгдэх өдрийнхөө бүлэг, зөвлөлийн хурлаар л ярьж байгаад яачихвал зүгээр юмуу гэж бид нар дотроо ярьсан юм. Өдөр завсарлагаанаар нөхдүүдтэйгээ зөвлөе. Хөтөлбөрөө боловсруулж, бэлдэж амжих юмуу, үгүй юмуу, тэгж байгаад үдээс хойш хариугаа хэлье.

Ц.Нямдорж: Ийм ажил удах тусам л улам самуурдаг даа.

Тэр тусмаа бүтэн, хагас сайнд бүр самуурна наадах чинь. За ингээд үдээс хойш Гансүх даргыг эргээд нэг сонсчихъё. Асуудлуудаа хэлэлцээд явъя. Өөр гишүүдэд сануулах, энэ Байнгын хороодын дарга нар, бараг л эрх, энэ Их Хурлын бүрэн эрхийн хугацааны сонгогдох сүүлчийн хугацаа байж магадгүй шүү. Ирэх жилийн 4 сард хүн сонгоод тэр нь 2 сар байнгын хорооны дарга хийнэ гэж байхгүй. Энэ бүх юмаа тооцоорой. Асуудлаа танилцуулъя.

Өнөөдөр 4 дүгээр сарын 19 байхаа өнөөдөр. Ийм юм ярьдаг, завсарлага авсаар байтал сонгууль эхэлчихнэ шүү дээ.

Дараахь асуудлыг хэлэлцэхээр төлөвлөж байна. Асуудлаа үдээс хойш Гансүх даргыг нэг сонсчихъё.

Засгийн газрын гишүүн, Үйлдвэр, худалдааны сайдын томилгоо байна. Үндсэн хуулийн цэцийн гишүүний томилгоо байна, Барилгын хуулийн шинэчилсэн найруулгын төсөл байна, Хот байгуулалтын хуулийн шинэчилсэн найруулгын төсөл байна. Биоаюулгүй байдлын тухай хуулийн шинэчилсэн төсөл байна, Ойн хуулийн шинэчилсэн төсөл байна. Хууль сонгон шалгаруулах хуулийн шинэчилсэн төсөл байна. Авилгалын хуульд нэмэлт, өөрчлөлт оруулах тухай асуудал, Прокурорын хуулийн нэмэлт өөрчлөлт, Үл хөдлөх хөрөнгийн хуулийн төсөл, Нийгмийн хөгжилд хүүхэд, өсвөр үеийнхний оролцоог дэмжих талаар Төрөөс баримтлах бодлогын баримт бичгийн төсөл хэлэлцэх эсэх байна. Нөөцийн хуулийн төсөл, Гамшгаас хамгаалах хуульд нэмэлт, өөрчлөлт оруулах тухай хуулийн төсөл, бусад асуудал гэсэн ийм зүйлүүд байгаа.

Бусад асуудлын хүрээнд Байнгын хороодын дарга нарын сонгууль бодож байсан гэдгийг хэлье.

Хэлэлцэх асуудлын талаар саналтай гишүүн байна уу. Байхгүй байна, тэгвэл энэ дээр тогтоё.

Эхний асуудалдаа оръё. 


Танилцуулах ганц, нэг зүйл байгаа юм байна. Шаравдорж, Бат-Эрдэнэ, Одончимэд, Наранцацралт, Раш, Раднаа нарын гишүүдээс Сэлэнгэ-Мөрөн, Онон, Балж голд урсацын тохируулга хийх замаар усны зохих хэсгийг говь, хээрийн бүс рүү шилжүүлэх санал боловсруулах тухай тогтоолын төслийг өргөн мэдүүлсэн. Энэ гишүүд энэ төслийг татаж авах саналаа 4 дүгээр сарын 12-ны өдөр УИХ-д ирүүлснийг танилцуулж байна.

Энэ дээр Их Хурал бичгээ ирүүлчихдэг. Их Хурал танилцуулчихаар татсанд тооцдог учраас энийг татсан гэж тооцъё.

Нэг. УИХ-ын гишүүн Л.Одончимэдийг Нийгмийн бодлого, боловсрол, соёл, шинжлэх ухааны байнгын хорооны гишүүнээр батлах тухай
Одончимэд гишүүн Нийгмийн бодлого, боловсрол, соёл, шинжлэх ухааны байнгын хорооны гишүүнээр сонгогдъё гэсэн санал ирүүлсэн юм байна тиймээ. Бүрэлдэхүүний нь тоо болж байгаа юү, 21 дотроо багтаж байгаа юү. Ганди гишүүнээ.

За Тамгын газраас хэн байна, Ниймгийн хороо хэдэн гишүүнтэй вэ одоо.

Ж.Нарантуяа: Одончимэд гишүүн 2 байнгын хороонд орох хүсэлт тавьсан. Одоогийн бололцоогоор Нийгмийн бодлогын байнгын хороо 18 гишүүнтэй, Одончимэд гишүүнийг нэмээд 19 болох юм.

Ц.Нямдорж: За бүрэлдэхүүний хувьд болох юм байна.Одончимэд гишүүнээ одоо хэдэн хороонд харьяалагдаж байгаа вэ.

Л.Одончимэд: Нэг хороонд.

Ц.Нямдорж: Нэг хороонд юм байна. Одончимэд гишүүнийг Нийгмийн бодлого, соёл, шинжлэх ухааны байнгын хорооны гишүүнээр баталъя гэсэн санал хураалт явуулчихъя.

Одончимэд гишүүнийг Нийгмийн хороонд оруулж байна. Санал хураалтын дараа Туяа гишүүнд микрофон өгчихье.

48 орж, 32 зөвшөөрч, 16 татгалзсан байна. 66.7 хувийн саналаар Одончимэд гишүүнийг баталж байна. 

Туяа гишүүнийг сонсчихъё. За Туяа гишүүн.

Д.Туяа: Засгийн газрын гишүүн хоёр байнгын хороонд зэрэг гишүүнээр байдаггүй, харьяа байнгын хорооноос түдгэлздэг тийм хуультай шүү дээ. Тэр дагуу би хоёр Байнгын хорооны гишүүн одоо байгаа л даа. Нийгмийн бодлогын байнгын хорооноос хуулийн дагуу түдгэлзэх ёстой байх.

Ц.Нямдорж: Өөрөө юу.

Д.Туяа: Хуулийн дагуу тийм байдаг шүү дээ.

Ц.Нямдорж: Тэрийг дараа маргаашийн чуулганд хууль ном үзэж байгаад оруулаад ир.

Д.Туяа: Тэгье.

Ц.Нямдорж: Үндсэн хуулийн цэцийн 02 тоот дүгнэлтийг та бүхэнд тараасан байх, тогтоолын төслийг. Энэ тогтоолын төслийг хэзээ батлах юм бэ? ярих юмуу. Наадахыг чинь тараагаад З хонож байна л даа. За тэгвэл жаахан хойшлуулчихъя.

Засгийн газрын гишүүн, Үйлдвэр, худалдааны сайдыг томилох асуудлаа хэлэлцье. Ерөнхий сайдыг индэрт урьж байна.

Хоёр. Засгийн газрын гишүүн, Үйлдвэр, худалдааны сайдыг томилох тухай 

М.Энхболд: УИХ-ын дарга эрхэм гишүүд ээ. Та бүхний энэ өглөөний амар амгаланг айлтгая.

Монгол Улсын Их Хурлын 2007 оны 2 дугаар сарын 6-ны өдрийн 22 дугаар тогтоолоор Монгол Улсын Засгийн газрын гишүүн, Үйлдвэр, худалдааны сайд Жаргалсайханыг огцруулсантай холбогдуулан Засгийн газрын гишүүн, Үйлдвэр, худалдааны сайдыг нөхөн томилуулах тухай асуудлыг УИХ-д оруулж байна.

Засгийн газрын тухай хуулийн 23 дугаар зүйлийн 1 дэх хэсгийн 1 дэх заалтад Ерөнхий сайд Ерөнхийлөгчтэй зөвшилцсөний үндсэн дээр Засгийн газрын бүтэц, бүрэлдэхүүнд өөрчлөлт оруулах, томилуулах тухай саналаа УИХ-д өргөн мэдүүлнэ гэж заасныг үндэслэн Цэрэнгийн Даваадоржийг Засгийн газрын гишүүн, Үйлдвэр, худалдааны сайдаар томилуулах тухай саналаа Монгол Улсын Ерөнхийлөгчтэй зөвшилцсөний үндсэн дээр УИХ-д өргөн мэдүүлж байна.

Ц.Даваадорж нь Засгийн газрын үйл ажиллагааны хөтөлбөр болон Ашигт малтмалын тухай хуулийг хэрэгжүүлэх, Үйлдвэр, худалдааны салбарт тулгамдаад байгаа асуудлыг төрийн бүх шатны байгууллага, иргэний нийгмийн оролцоотойгоор улсын хөгжил, иргэдийн эрх ашиг, тусын төлөө бодлогын түвшинд шийдвэрлэх болон Засгийн газрын танхимд нэгдмэл зохион байгуулалттай ажиллах чадвар, хуримтлуулсан туршлага, олон түмний дунд дахь нэр хүнд, шударга, зарчимч, ажил хэрэгч чанар, удирдан зохион байгуулах авъяас чадвар зэргийг нь үндэслэн Засгийн газрын гишүүн, Үйлдвэр, худалдааны сайдаар томилуулах саналыг оруулсан юм.

Даваадорж 1977 онд Нийслэлийн 10 жилийн 23 дугаар дунд сургуулийг, 1982 онд ЗХУ-д Орлов хотын Багшийн дээд сургуулийг, 1991 онд Чех Улсын Массаркийн их сургуулийг тус тус төгссөн, физикч, математикч мэргэжилтэй, физик-математикийн ухааны дэд эрдэмтэн, дэд профессор цолтой, орос, герман, англи, чех хэлний зохих шатны бэлтгэлтэй хүн байна.

Даваадорж 1982 – 1983 онд нийслэлийн 10 жилийн 1 дүгээр дунд сургуульд багш, 1983-1988 онд УБДС-д багш, 1992-2001 онд УБДС-ийн тэнхмийн эрхлэгч, 2001-2004 онд МУБС-д судалгааны төвийн захирал, 2004-2006 онд “Санаа интернэшнл” компанийн захирал, 2006 оны 2 дугаар сараас Үйлдвэр, худалдааны сайдын зөвлөх, мөн 4 дүгээр сараас тус яамны Геологи, уул уурхай, хүнд үйлдвэрийн газрын даргаар ажиллаж байна. Төрийн албанд 19 жил ажилласан хүн байгаа юм.

Асуудлыг хэлэлцэн шийдвэрлэж өгөхийг УИХ-ын эрхэм гишүүд та бүхнээс хүсье.

Ц.Нямдорж: Ерөнхий сайдад баярлалаа.

Асуулттай гишүүн байвал нэрсээ өгье кнопоо дараарай.Нэр дэвшигчээс, Ерөнхий сайдаас.

Гурван гишүүн байна. Гансүх, Бат-Үүл, Нямжавын Батбаяр, Эрдэнэбүрэн, З.Энхболд, Сүхбаатар, Ганхуяг, Баярцогт, Батбаатар, Ганхуяг, Адъяа, Батхүү, Арвин.

За Гансүх гишүүн асуучихъя.

Л.Гансүх: Даваадоржоос асуух юм байна. Та Геологи, уул уурхай, хүнд үйлдвэрийн газрын дарга хийж байхдаа 2007 оны 1 дүгээр сарын З-ны өдөр Эрдэнэт үйлдвэрийн лицензтэй байдаг талбай дээр “Тимур минерал Монгол” гэдэг компанид лиценз олгох асуудлыг зөвшөөрсөн ийм бичгийг, мөн энийг шийдэх асуудлыг хийсэн байна. Энэ асуудлаар, лиценз олгох энэ “Тимур минерал Монгол” нь юу вэ гэхээр Эрдэнэт үйлдвэрийн лицензтэй талбай дунд нь З хэсэг байдаг юм байна л даа.

Овоотын хэсэг гэдэг дунд нь энэ “Тимур минерал Монгол” гэдэг компанид лицензийг олгосон асуудал байгаа юм. Энэ “Тимур минерал Монгол” компани лицензийг З дугаар сарын 26-ны өдөр олгосон байгаа юм. Гэтэл З дугаар сарын 16-ны өдөр Монгол-Оросын хамтарсан Эрдэнэт үйлдвэрээс ийм юм болоод байна шүү, олгох гээд байна шүү гэдэг ийм асуудлыг бичгээр тавьж байсан байгаа юм. Тэгэхээр энэ асуудалд та ямар байр сууринаас хандсан юм бэ. Өөр нэг юм асууя.

Ер нь улсын хөрөнгөөр хайгуул хийгдсэн, улсын үйлдвэрүүд дээр лицензтэй холбоотой асуудлууд дээр төр, захиргааны байгууллагын ажилтнууд их хойрго, хувийн сонирхолтой хандсан гэж хардахаар юмнууд их гараад байгаа юм. Тухайлбал энэ Сэлэнгийн Засаг дарга Баярмагнай гэж нөхөр энэ Төмөртэйн ордын лицензийг Дарханы төмөрлөгийн үйлдвэрт шилжүүлэх асуудлыг лиценз авахад нэг бичиг өгдөг юм байна л даа, зөвшөөрсөн. Сумдын дарга нар нь бичиг өгөөд, тодорхойлолтыг нь өгөөд байхад тэр Баярмагнай болохгүй гээд өгсөн байгаа байхгүй юү. 

Гэтэл Дээд шүүхээр хүртэл бүх асуудал нь яваад шийдэгдчихсэн байгаа юм шүү дээ. Тэгэхээр та нар иймэрхүү асуудалд орооцолдсон хүн цаашид энэ яамны сайд байхад болж байгаа юмуу, үгүй юү гэж би эргэлзээд байгаа юм. Та энэ тал дээр өөрийн байр сууриа хэлчихгүй юү.

Ц.Даваадорж: Хариулъя. Юуны өмнө эрхэм гишүүд та бүхэн надад итгэл үзүүлэх юм бол би Үндсэн хууль болон, бусад хууль тогтоомжийн хуулийн хүрээнд ажлаа явуулна гэж бодож байна. Тэгээд Үйлдвэр, худалдааны яамны Геологи, уул уурхайн газрын даргын ажил хийхдээ Ашигт малтмалын хуулийн төсөл дээр ажиллахдаа, ялангуяа энэ лиценз болон Монгол орны эрдсийн замбараагүй байдлыг арилгах талаар та бүхэнтэй ажлын хэсэгт хамт оролцож энийг арилгах чиглэлээр хамтарч, Ашигт малтмалын хууль гэсэн маш том баримтыг бий болгосон. Дараа нь хэрэгжүүлэх шатан дээр Төмөртэй болон бусад маргаантай байгаа асуудлуудыг бид нар шийдэхэд бодлогын хувьд оролцсон.

Ашигт малтмал газрын тосны Хэрэг эрхлэх газар бол Агентлагийн хуулийн дагуу өөрөө дарга нь шийдвэрээ гаргадаг ийм байгууллага. Таны асуусан 1 дүгээр сарын З-ны өдөр, би бол Эрдэнэт үйлдвэрийн зөвлөлийн гишүүний хувьд зөвлөлийн хурал дээр удаа дараа хэлж байсан. 

Эрдэнэт үйлдвэрийн удирдлагатай уулзахдаа ч хэлж байсан. Та бүхэн нөөцөө нэмэгдүүлэх хэрэгтэй. Ийм учраас ойролцоо байгаа ордуудаа авах шаардлагатай гэж ярьж байсан. Тэр 1 дүгээр сарын З-ны бичиг бол манайд хаягласан, уг нь манайд тийм бичиг өгөх эрх зүйн үндэс байхгүй. 1 дүгээр сарын З-нд нэг тодорхойлолт хүссэн юм байна лээ Төмөр минералд гэж. Тодорхойлолт нь 2000 онд Эрдэс баялгийн зөвлөлөөр нөөц нь батлагдсаныг тодорхойлж өгнө гэсэн. Гарын үсэг зурсныг нь манай орлогч дарга намайг байхгүйд зурчихсан юм байна лээ. Б.Нэргүйгийн гарын үсэгтэй байсан, би энийг шалгаж үзсэн. Мөн Эрдэнэт үйлдвэрээс болон Адъяа гишүүнээс бидэнд асуулга ирсэн. Ийм юм байна гэж, бид энэ асуудал дээр хатуу хандаж, З дугаар сарын 26 бол кадастрын дарга, шинээр томилогдсон дарга гарын үсэг зурсан юм байна лээ.

Тэгээд Болд дарга эд нар мэдэж байгаа л даа. Би энийг Геологи, уул уурхай, хүнд үйлдвэрийн газраас бичиг явуулаад энэ асуудлыг ашиглалтын лиценз өгөхгүй байх тал дээр хуулийн хүрээнд ажиллана гэсэн анхааруулсан бичиг явуулсан байгаа. Энэ асуудал дээр та бид нар нэг байр суурьтай байгаа гэж санаж байна. 

Энэ Эрдэнэт үйлдвэрийн нөөц нь Эрдэнэт үйлдвэртээ байх ёстой гэж бодож байна.

Ц.Нямдорж: За Гансүх гишүүн.

Л.Гансүх: Тэгвэл та энэ асуудлыг мэдэж байгаа юм байна тиймээ.

Ц.Даваадорж: Тэгээд энэ асуудал дээр ашиглалтын лиценз олгож болохгүй гэдгийг би.

Л.Гансүх: Одоо лиценз хэн дээр байгаа юм бэ.

Ц.Даваадорж: Лиценз байхгүй байгаа.

Л.Гансүх: Одоо энэ Тимур минералыг болиулчихсан юмуу.

Ц.Даваадорж: Тэр хайгуулын лиценз, ашиглалтын лиценз авах.

Л.Гансүх: Яагаад гэвэл энэ Овоот гээд байгаа хэсэгт чинь Эрдэнэтийнх чинь өөрсдөө хайгуулын өрөмдлөгөөрөө хийдэг юм байна лээ шүү дээ.

Ц.Даваадорж: Өөрийнх нь нөөц мөн.

Л.Гансүх: Нөөцөө тодорхойлоод өрөмдлөгөөрөө хийчихсэн. Нөгөөдүүл нь 2002 онд тийм хайгуул хийчихсэн компанийн та нарын авсан бичгээр гол нь танай яамнаас өгсөн бичгээр тайланг нь үзнэ гэдэг нэрээр, энэ тайлан нь байна гэдэг лиценз авсан байгаа байхгүй юү. 

Ц.Даваадорж: Тэр бол яг хууль зөрчсөн юм байна лээ. Бид нар залруулах бичиг явуулчихаад байгаа. 

Л.Гансүх: Одоо бол Эрдэнэт аваагүй гэж ойлгох уу.

Ц.Даваадорж: Аваагүй, шийдвэр гаргах түвшинд байсныг нь бид нар зогсоосон.

Ц.Нямдорж: Ямар ч байсан томилогддог ч байсан, томилогддоггүй ч байсан Хүнд үйлдвэрийн газрын дарга юм чинь энэ Эрдэнэтийн лицензийг будлиулсан юмныхаа талаар ингэж залруулсан гэдэг бичгээ Эдийн засгийн байнгын хороонд өгөөрэй албан ёсоор.

Ц.Даваадорж: За.

Ц.Нямдорж: Бат-Үүл гишүүн.

Э.Бат-Үүл: Уг нь Нямдорж энэ чинь хэлэлцэхдээ Ерөнхий сайдын санал орж ирээд, тэгээд Ерөнхий сайдтай тэр саналтай нь холбогдуулж асуугаад, Байнгын хороодын санал ороод тэгээд Байнгын хорооны саналаа асуугаад, дараа нь нэр дэвшигчээ нэгбүрчлэн хэлэлцэх ёстой биз дээ Үндсэн хууль дээр.

Ц.Нямдорж: Үгүй эхлээд нэр дэвшигч, Ерөнхий сайд хоёроос асуугаад дараа нь Байнгын хорооны дүгнэлт сонсоод, Байнгын хорооны дүгнэлтээс асуулт байвал асуугаад саналаа хэлээд явчихъя.

Э.Бат-Үүл: Тэгвэл би Ерөнхий сайдаас асууя.

Ерөнхий сайд маш хариуцлагатай нэр дэвшигч оруулж ирсэн гэж би ойлгож байгаа. Тэгэхээр би Ерөнхий сайдаас асууя.

Өөрөө энэ нэр дэвшигчийн асуудлыг намын удирдах зөвлөлдөө оруулсан уу, Ерөнхий сайд оруулсан уу, МАХН-ын удирдах зөвлөл дээр нэгдүгээрт би энийг асуумаар байна.

Хоёрдугаарт Ерөнхий сайд та ер нь Ашигт малтмалын хууль гэж хуулийг дахин шинэчилж найруулаад тэрэн дээр бүр Стратегийн орд гэж гаргаад стратегийн орд гэдэг нь Монгол Улсын үндэсний аюулгүй байдал, тусгаар тогтнол, эдийн засаг, нийгмийн хөгжлийн ойрын болон хэтийн ирээдүйг тодорхойлж байгаа ордууд гэж тэр хуулинд заасан учрыг та ойлгосон уу, үгүй юү.

Өөрөөр хэлбэл энэ хууль гарсны дараа Худалдаа, үйлдвэрийн яам Монгол Улсын Үндэсний аюулгүй байдал, тусгаар тогтнол, нийгэм, эдийн засгийн хөгжлийн ойрын ирээдүйд шийдвэрлэх үүрэгтэй тэргүүлэх яам болж хувирсан гэдгийг Ерөнхий сайдаа та ойлгосон уу, үгүй юү. Яагаад гэвэл таны оруулж ирсэн нэр дэвшигч бол ямар ч төрийн ажлын туршлага байхгүй, сонгуулийн дараа л уул уурхайн салбарт өмнө нь Жаргалсайхан сайдыг л дагаж ажил хийсэн хүн байна.

Гуравдугаарт нь Жаргалсайхан сайд байгаа юү. Жаргалсайхан гишүүн. Жаргалсайхан гишүүн алга даа.

Би дараа нь нэр дэвшигч Даваадоржоос асуух гэсэн юм.

Ц.Нямдорж: Ерөнхий сайд хариулчихъя, дараа нь Даваадорж.

Э.Бат-Үүл: Тэгээд дараа нь Даваадоржоос асуух юмуу. Ер нь Монголын уул уурхай дахь дэлхийн хэмжээний том ордууд бий болсноор Монгол Улсын аюулгүй байдал, тусгаар тогтнол, ардчилсан хөгжлийн чиг баримжаа нь ямар төлөв байдалд орох вэ гэсэн олон улсын шинжээчдийн нэлээн буйртай судалгаанууд байдаг юм. Нэлээн бүр манай ардчиллын хөгжлийн хувь заяаны, шилжилтийн үеийн хувь заяаг судалж байсан тэр судалгаануудтай танилцсан уу.

Манай том том ордууд олдсоноор уул уурхайн салбар тэргүүлэх салбар болсноор манай бүрэн эрхт байдал, аюулгүй байдал, нэн ялангуяа ардчиллын хөгжлийн асуудал, зах зээлийн хөгжлийн асуудал ямар түвшинд орно гэж тодорхойлсон байсан бэ. Тэр талаар өөрөө хэлж өгөхгүй юү.

Ц.Нямдорж: За Ерөнхий сайд.

М.Энхболд: Бат-Үүл гишүүний асуултанд хариулъя. Тэгэхээр та бүхэн мэдэж байгаа. Манай Засгийн газар байгуулагдаж байхдаа улсын их хуралд суудалтай улс төрийн намуудад Засгийн газарт орж ажиллах хүсэлтийг тавьж улс төрийн намууд байр сууриа илэрхийлж үндэсний эв нэгдлийн Засгийн газрыг байгуулах талаар улс төрийн намуудын хооронд гэрээ, хэлцэл байгуулагдаж, энэ гэрээ мөрдөгдөж нэг жил гаруйн хугацаанд явж байгаа.

Бид Улсын Их Хурал Жаргалсайхан сайдыг огцруулсны дараа Бүгд Найрамдах нам, МАХН-ын хооронд байгуулсан гэрээнийхээ дагуу Үйлдвэр, худалдааны сайдад Бүгд Найрамдах намын хүнийг нэр дэвшүүлэх нь зүйтэй юм гэж хоёр намын зүгээс ярилцаж МАХН-ын удирдах зөвлөл дээр гэрээнд заагдсаны дагуу ийм хүнийг Үйлдвэр, худалдааны сайдад, Бүгд Найрамдах намын төлөөллийг байлгая гэдгийг би санал оруулж ярьсан. Удирдах зөвлөл үүнийг дэмжсэн. Тэр дэмжсэнтэй холбогдуулж хуулийн дагуу холбогдох субъектүүдтэй зөвшилцөл хийж ийнхүү Их Хуралд өргөн мэдүүлээд байгаа юм.

Ашигт малтмалын хууль батлагдаж гарснаас хойш Засгийн газраас авч хэрэгжүүлж байгаа үйл ажиллагааны талаар Их Хурлын гишүүн та бүхэн тодорхой ойлголттой байгаа гэж би бодож байгаа. Бид юуны түрүүнд стратегийн ач холбогдол бүхий орд газруудын УИХ-аар шинэ батлагдсан хуулийн дагуу батлуулах асуудалд нэлээд анхаарал тавьж ажиллаж энийг та бүхэн баталж өгсөн, одоо бол бид стратегийн ач холбогдол бүхий орд газруудыг ашиглах, олзворлох энэ чиглэлээр Засгийн газар, Үйлдвэр, худалдааны яам бас гол ажлын анхаарлын төвд тавьж ажиллаж байгаа.

Үйлдвэр, худалдааны яамны үүрэг, функцийн хувьд, уул уурхайн салбарын улс орны эдийн засагт үзүүлэх байр суурийн хувьд та бидний хувьд адилхан ойлголттой байгаа гэж бодож байна. Үнэхээр Монгол орны хөгжлийн ойрын ирээдүйн асуудлыг энэ салбаргүйгээр төсөөлөхийн аргагүй байгаа. Тийм учраас энэ салбарын өмнө дэвшигдэн тавьж байгаа зорилтыг зохих түвшинд хэрэгжүүлж, биелүүлж чадах хүн гэж бодож Даваадоржийн нэрийг дэвшүүлсэн юм.

Ц.Нямдорж: Даваадорж.

Ц.Даваадорж: Миний хувьд бол өөрийгөө эрдэм боловсролд бэлдэж, ялангуяа та физикч хүн та сайн мэдэж байгаа. Физик бол технологийн үндэс. Миний хамгаалсан сэдэв бол кгдацийн онолын сэдэв байгаа. Энэ кагдац бол ялангуяа эрдэс баялгийн баяжуулах салбарт хэрэглэдэг платацын аргын гол үндэслэл байдаг. Тийм учраас би бол Эрдэнэт үйлдвэр дээр цол хамгаалахаас өмнө, мөн түүнээс хойш ялангуяа тэр технологийн дэвшлийн хүрээлэнгийн хүрээнд 1983 онд очиж судалгаа хийж тэнд бол жишээлбэл терментацийн аргыг хэрэглэж байсныг нь хэт авианы грамондметрийн аргаар солих рекомендаци өгч явж байсан. Өөрөөр хэлбэл энэ эрдэс баялгийн салбарын юутай миний ажил бас тодорхой хэмжээгээр холбоотой байсан юм. Ийм учраас би зөвхөн саяханаас биш эртнээс эрдэс баялгийн салбарыг судалж байсан.

Түүнээс гадна Монгол Улсын эрдэс баялгийн салбар бол цоо шинэ ач холбогдолтой болсныг би ойлгож байгаа. Энэ бол гадаад, дотоодын хэвлэл мэдээллийг уншиж, анализ хийдэг. Ялангуяа манайх бол гадны хөрөнгө оруулагч нарын өөрсдийнх нь Монголын төлөө баримталж байгаа бодлогыг нарийвчилж судалж байдаг. Монголын талаархи үнэлгээг судалж байдаг. Ноднин Фрейзер институтийн ноднингийн судалгааг харж байсан, энэ жилийн судалгаа бол арай өөр болсон Оттогийн судалгаа байгаа. Тэр бол пиар гэдгийг нь үнэлдэг судалгаа бий.

Энэ судалгаанууд дээр маш нарийн анализ хийж ажилладаг юмаа, баримталж ажилладаг. Тэгээд Үйлдвэр, худалдааны яам болон бусад яамдуудаар ирж байгаа гадаадын экспертүүдийн санал бодлыг сонсож ажилладаг. Хамгийн гол ажилдаа баримталдаг зүйл маань бол Их Хурлын гишүүд, манай хууль тогтоогчид, Засгийн газрын гишүүд, манай мэргэжлийн эрдэмтэн, профессор, мэргэжлийн улсуудынхаа үгийг сонсож ажилладаг юм.

Ийм учраас би цаашдаа ч гэсэн ажиллахдаа та бүхний явуулж байгаа бодлого, ялангуяа Их Хурал, Их Хурлаас өгсөн үүрэг даалгавар, цаашлаад Засгийн газрын кабинетын зарчмаар ажиллана. Энэ хууль эрх зүйн хүрээнд ажиллах учраас би энэ том хэмжээний бодлогыг та бүхэнтэйгээ хамт авч явах ийм боломжтой гэж бодож байна.

Ц.Нямдорж: За Батбаяр гишүүн.

Э.Бат-Үүл: Ерөнхий сайд, Даваадорж хоёр ийм ойлголттой байгаа бол Даваадоржийг Үйлдвэр, худалдааны сайдаар томилох нь үнэхээр Монголчуудын хувь заяаг маш хариуцлагагүй хүний гарт өгнө гэсэн үг болох юм байна л даа. Би энийг тодорхой хэлье.

Би зориуд асуусан. Үнэхээр Тавантолгой, Оюутолгой зэрэг том ордууд олдсоноос хойш Монголын ач холбогдол шал өөр болсон. Монголын геостратегийн байр суурь шал өөр болсон. Зарим нэг шинжээчийн жаахан гутрангуй дүгнэж байгаагаар Монгол Улс энэ их баялгийнхаа харгайгаар өөрөө хятадын хараат улс болно. Хятадын портиграфи болно гэсэн тов тодорхой дүгнэлт гаргачихаад байгаа шүү дээ. Тэгээд би зориуд асууж байна шүү дээ.

Өнөөдөр том геостратегийн тэмцлүүд өрнөчихсөн, дотоодын бизнес санхүүгийн бүлэглэлүүд тэр уул уурхайн салбарын экспортон дээр хяналт тавихын төлөө улс төр өрнөчихөөд байж байгаа шүү дээ. Тэгээд та хоёр ийм ойлголттой байж байж яаж ингэж ийм хариуцлагатай албан тушаал дээр очих юм бэ. Би тэгж л зориуд асуусан шүү дээ.

Хавь ойрынхоо зүйлийг, ерөөсөө улс төрөө үнэлээгүй байна шүү дээ. Тийм байж байж улс төрийн албан тушаал дээр очно гэж яаж ойлгоод байгаа юм бэ энэ чинь.

Ц.Нямдорж: Батбаяр гишүүн асууя.

Н.Батбаяр: Хоёрхон асуултыг Ерөнхий сайдаас асууя.

Та Үйлдвэр худалдааны сайд дээр Бүгд Найрамдах намын гишүүнийг оруулж ирж байна л даа. Та Монгол Улсын Ерөнхий сайд. Ерөнхий сайд болохдоо намынхаа өмнө энэ ажлын хариуцлагыг хамт олноороо үүрнэ гэж хэлж гарч ирж байсан. Нөгөө талаас та МАХН-ын дарга. МАХН-д Үйлдвэр, худалдааны сайдаар томилуулчих хүн олдоогүй юмуу. Танай нам хүнийхээ нөөцийг барчихсан юмуу. Аргаа бараад өөр намаас бадар барьж байгаа юмуу гэж асуух гэж байна.

Хоёрдугаарт хуулиар бол орон гарсан Засгийн газрын гишүүнийг 30 хоногийн дотор оруулж ирэх үүрэгтэй Ерөнхий сайд. Та энэ хуулиа зөрччихлөө. Хууль зөрчсөнөө юу гэж тайлбарлах вэ, зөрчсөнийхөө төлөө ямар хариуцлага хүлээх ёстой гэж ойлгож байгаа вэ. Баярлалаа.

Ц.Нямдорж: Ерөнхий сайд.

М.Энхболд: Би түрүүн Бат-Үүл гишүүний асуултанд хариулж байхдаа хэлж байсан. Засгийн газрууд байгуулагдахад Парламент суудалтай улс төрийн намуудын хооронд байгуулсан гэрээ хэлцэл бий. Энэ гэрээ, хэлцэлд заагдаж дурдагдсаны дагуу Үйлдвэр, худалдааны сайдаар ажиллаж байсан Бүгд Найрамдах намын дарга Жаргалсайхан энэ албан тушаалаасаа огцорч, тэгээд Үйлдвэр, худалдааны сайд гэдгээсээ Засгийн газрын бүрэлдэхүүнд Бүгд Найрамдах нам нэг төлөөлөлтэй байна гэж энэ гэрээ хэлцэлд заагдсаны дагуу бол Даваадоржийг оруулж ирж байгаа юм.

Хоёр намын хооронд байгуулсан гэрээ нь өнөөдөр хүчин төгөлдөр мөрдөгдөж байгаа. Ийм учраас Бүгд Найрамдах намаас санал болгосон хүнийг Үйлдвэр, худалдааны сайдад оруулж ирэх нь зүй ёсны хэрэг гэж ойлгож байгаа.

Манай намын боловсон хүчний нөөцтэй холбогдолтой асуудлын хувьд бол та бүхэнд ойлгомжтой байх. Манай намын хувьд бол Засгийн газрын гишүүнээр ажиллах боломж, бололцоотой асар олон хүмүүс бий. Гэхдээ бид намуудын хооронд байгуулсан энэ гэрээ хэлцлийг хүндэтгэлтэй хандах ёстой гэж ойлгож байгаа юм.

Хугацааны хувьд та бүхэн мэдэж байгаа. Өмнө нь ажиллаж байсан сайд намрын чуулган өндөрлөхөд сүүлийн нэг, хоёр хоног дутуу байхад огцорсон. Тэгээд намрын чуулганы хугацаанд сайдыг томилуулах боломж, бололцоо байгаагүй. Үнэхээр хоёр хоногийн дараа чуулган үнэндээ завсарласан. Тэгээд хаврын чуулганы эхэнд Үйлдвэр, худалдааны сайдын асуудлыг шийдүүлнэ гэж бид бодож Их Хурлын удирдлагуудтай ярьж байсан. Тэгээд чуулганы, ээлжит бус чуулган хийх боломж, бололцоо байхгүй, Их Хурлын гишүүдийн ирцийн боломж, бололцоо байхгүй учраас хаврын чуулганы эхэнд энэ асуудлыг хэлэлцүүлье гэж бодож Их Хурлын чуулганы завсарлагааны үед бид энэ асуудлыг ярьж байгаад Их Хурлын даргад өргөн барьсан байгаа. Яг хоног хугацааны хувьд бол Улсын Их Хурал орон гарсан Засгийн газрын гишүүний асуудлыг 30 хоногт шийдвэрлэнэ гэж Засгийн газрын тухай хуулинд бий. Үнэхээр 30 хоногийн дотор шийдвэрлэх бололцоо Их Хурлын хувьд байгаагүй гэдгийг та бүхнийг зөвөөр ойлгох байхаа гэж бодож байна.

Н.Батбаяр: Нэмэлт асуулт байна. Тэгэхээр та ярьлаа л даа. Бүгд Найрамдах намтай байгуулсан гэрээгээ та мөрдлөгө болгодог юм байна. Үүний урд Гүндалай гишүүнийг огцруулсан. Гүндалай гишүүн бол Ард түмний намын дарга. Ард түмний намтай байгуулсан гэрээ болохоор хүчингүй болгож болдог, Бүгд Найрамдах Намтай байгуулсан гэрээг хүчингүй болгож болдоггүй гэдэг чинь ямар учиртай юм бэ. Яагаад ингэж хоёр намыг алгачилж үзэж байгаа юм бэ.

Эндээс би юу асуух гээд байна вэ гэхээр Хувьсгалт Намын хувьд бол жишээлбэл Ардчилсан намтай ч гэрээтэй байсан. Өөртөө ашигтай бол тэрийгээ хүлээж авдаг, өөртөө ашиггүй бол хүлээж авдаггүй ийм хоёр нүүртэй намынхаа байр суурийг илэрхийлж байгаа гэж ойлгож болох уу гэж.

Дараа нь та хугацааны хувьд ярьж байна. Их Хурал дээр 30 хоногийн дотор хэлэлцэж чадсан уу, чадаагүй асуудал Их Хурлын асуудал. Таны үүрэг бол 30 хоногийн дотор оруулж ирэх ёстой байсан нэрээ. Тэгэхээр оруулж ирээгүй чинь хууль зөрчсөн үйл явдал гэдгийг та өөрөө хүлээн зөвшөөрч байна уу гэж асууж байна. Ганцхан үгээр хариулчих. Байна, байхгүй гээд.

М.Энхболд: Ард түмний намтай МАХН бол гэрээтэй байсан. Манай Засгийн газрыг ажиллаж байх хугацаанд Ардчилсан намтай бидэнд байгуулсан гэрээ байхгүй гэдгийг та бүхэн мэдэж байгаа байх. Энэ гэрээ байгуулах нэг хэрэг, гэрээн дотор заагдсан зүйл заалтуудыг хэрхэн хэрэгжүүлж хоёр нам харилцан бие биенийхээ өмнө хүлээсэн үүргээ биелүүлж байна вэ гэдэг асуудлыг үнэлж, дүгнэж байх ёстой гэж. Тийм ч учраас гэрээ байгуулагдаж байгаа. Ард түмний намын дарга Засгийн газрын гишүүнийг огцруулах тухай асуудал оруулж ирсэн явдал нь бол манай Засгийн газрын тогтвор суурьшилтай ажиллуулах талаар ард түмний нам, түүний Засгийн газарт орсон төлөөлөл, хүлээсэн үүргээ биелүүлж чадахгүй байгаагийн нэг илэрхийлэл гэж үзэж би МАХН-ын даргын хувьд энэ байгуулсан гэрээг цаашид дагаж мөрдөж ажиллах боломж, бололцоо байхгүй байна гэдгийг Гүндалай даргад байдлыг мэдэгдсэн. Энэ дагуу Ард түмний намын төлөөллийг Засгийн газарт байлгана гэсэн гэрээг бид нар хэрэгсэхгүй болгосон гэж хоёр талдаа ойлгож байгаа юм. 

Яг Засгийн газрын гишүүнийг 30 хоногийн дотор Ерөнхий сайд оруулж ир гэсэн ийм зүйл заалт байхгүй. Тийм зүйл заалт байхгүй учраас надад ямар хуулийн, ямар зүйл заалтыг зөрчсөн бэ гэдэг дээр зөрчсөн гэж хэлэх зүйл алга. Их Хурал дээр 30 хоногийн дотор хэлэлцэж шийдвэрлэх ёстой гэсэн. Үнэхээр энэ 30 хоногийн хугацаа бол чуулган завсарлачихсан байсан. Ээлжит чуулган хийлгэх талаар ч бусад өөр асуудлаар ярьж байсан зүйлүүд бий. Чуулган хийх боломж, бололцоо байхгүй байна гэдэг нь Их Хурлын гишүүд завсарлагааны үеэр ирц бүрдэхгүй байсан учраас тэгээд энэ асуудал хугацаа жаахан хойшлогдсон юм.

Ц.Нямдорж: Эрдэнэбүрэн гишүүн асууя.

Р.Эрдэнэбүрэн: Би Даваадорж нэр дэвшигчээс ганцхан асуулт асуух гэсэн юм.

Сүүлийн үед уул уурхайн салбар, эрдэс баялгийн салбарыг хэтэрхий улс төржүүлснээс болоод бүх хүн л ийшээ анхаарлаа хандуулчихлаа л даа. Ерөөсөө үйлдвэрлэл эрхэлж байгаа ч хүн олдохоо байчихлаа. Бүгд л тэнд бэлэн юмнаас хувь эзэмшээд их мөнгөтэй болно гэсэн ийм ойлголттой байдаг болчихлоо. Хөдөө орон нутгаар явж байхад ч бүгдээрээ ийм л зүйл асууж байна. Миний хувьд өндөр технологи, барууны хөрөнгийн биржүүд дээрээс мөнгө босгож байгаа тэр хөрөнгө оруулагчдад илүү уул уурхайгаа тавьж өгч эзэмшүүлээд өөрсдөө бол уул уурхай давсан бизнесээ гартаа авах хэрэгтэй. Одоо тэр гутал хувцаснаас эхлээд тоног төхөөрөмж, маш олон зүйл байна шүү дээ. Энэ бүхнийг өөрснөө хийгээд сурчих хэрэгтэй.

Ингэх юм бол хэзээ нэгэн цагт энэ баялаг чинь үнэ нь буураад янз бүр болсон тохиолдолд өөрснөө юм хийгээд сурчихсан үлдэх юм болов уу гэсэн ийм ойлголттой байдаг юм. Энэ дээр та ямар бодолтой байдаг юм бэ.

Ц.Нямдорж: За Даваадорж.

Ц.Даваадорж: Бид Монгол Улсад үйлдвэрлэлийг хөгжүүлэх цогц бодлого дээр Засгийн газрын бодлогын хүрээнд ажиллаж байгаа. Энэ бодлогын гол агуулга нь Монгол Улсад үйлдвэрлэл хөгжүүлэхэд зүтгүүр хэдэн том төслүүд, уул уурхайн том төслүүдэд түшиглэнэ. Уул уурхайн том төслүүд хэрэгжихдээ түүнийг тойрсон маш олон жижиг, дунд үйлдвэрүүд хөгжих ёстой. Тэр жижиг дунд үйлдвэрүүд бол дотоодын үйлдвэрлэгч байх шаардлагатай.

Мөн үйлдвэр, технологийн паркийн хувьд томоохон төслүүдийг дагасан үйлдвэр, технологийн паркууд бий болно гэж төлөвлөж байгаа. Ялангуяа жишээлбэл Эрдэнэт, Оюутолгой, цаашлаад Дархан, Дархан төмөрлөгийн үйлдвэрийг тойроод томоохон үйлдвэр-технологийн паркууд байгуулах ёстой. Энэ маань бидний цаашдын хөгжлийн суурийг бий болгох юм. Зөвхөн Монгол Улсыг бид олборлох салбараар дагнасан улс биш, боловсруулах, бүтээгдэхүүн үйлдвэрлэх, түүнийгээ дэлхийн зах зээл дээр, таны хэлдгээр амжилттай зарж чаддаг ийм томоохон үйлдвэрлэгч хөгжингүй орон болгох ийм чиглэлээр бид нар ажиллаж байна. Энэ чиглэлээр цаашдаа дорвитой арга хэмжээ авна.

Мөн бид зөвхөн уул уурхайн салбарын биш, мянга, мянган хүмүүс ажилтай байх, манай Монгол Улсын шавхагдашгүй баялаг болох малын гаралтай түүхий эдийг бүрэн боловсруулж түүгээрээ үйлдвэрлэл явуулж, бүтээгдэхүүн үйлдвэрлэж дэлхийн зах зээл дээр гаргах алхмуудыг хийж байна. Ийм учраас асуудлыг цогцоор нь шийднэ. Хэдхэн төвүүдийг хөгжүүлэхээс гадна улс орон, нутгаа нийтэд нь жигд хөгжүүлэх ийм бодлогыг бид нар баримталж хүн болгоныг ажилтай болгож ажил хөдөлмөрөөр нь дамжуулж амьдралыг нь сайжруулах ийм бодлогыг барьж байна.

Энэ жил энэ Засгийн газраас их бүтээн байгуулалт, ажлын байрыг бий болгох жил зарласан. Энэ жилийн хүрээнд Үйлдвэр, худалдааны яамнаас тодорхой арга хэмжээнүүд авч байна.

Ц.Нямдорж: За З.Энхболд гишүүн.

З.Энхболд: Ерөнхий сайдаас З асуулт, нэр дэвшигчээс 2 асуулт асууя.

Өнгөрсөн чуулганы сүүлчээс эхлээд яригдсан бүтцийн өөрчлөлт гэдэг юмыг сануулахгүй бол бүгд мартчихаад байх шиг байх юм. Ард иргэдийн дунд ч гэсэн хүлээлт үүсчихээд байдаг. Бүтцээ өөрчлөөд цомхон болоод сайхан явах нээ гээд байдаг. Манай нам ч гэсэн танай ажлын хэсгээс ярьж байсан. Яагаад ч юм бэ гэнэт таг болчихоод сайдын томилгоо хийчихээд явчихлаа л даа. Тэгээд энэ бүтцийн өөрчлөлт хийх юм чинь явж байна уу, зогссон байна уу. Энэ бүтцээрээ сонгууль хүртэл явъя гэж бодож байгаа юмуу. Нэг ойлгомжтой нэг талруугаа болгомоор байна.

Манай намын байр суурь бол бүтцийн өөрчлөлтөө хийж дуустал сайдын томилгоо хийхгүй байх гэсэн байр сууринаас бид нар өнөөдөр санал өгнө л дөө. Хоёрдугаар асуулт өөрөө дөнгөж саяхан хэллээ. Бат-Үүл гишүүн энэ кандитат чинь энэ ажлыг хийх хэмжээний хүн биш байна гэхэд манай намуудын хооронд байгуулсан гэрээгээ дагаж бид нарыг энийг оруулж ирсэн юм гэж дургүйд хүчгүй юм хийсэн шиг хариулт өгч байна л даа.

Тэгэхээр энэ салбар бол байгаль орчин, бусад тэргүүн зэргийн биш салбартай харьцуулахад болшгүй салбар л даа. Маш хариуцлагатай салбар, маш ухаантай бодлого явуулах ёстой, ялангуяа гадаад тал дээрээ. Тийм хүн мөн үү, биш үү. Танай намуудын хооронд байгуулсан гэрээндээ баригдаад чадваргүй хүн тавьчихаж байгаа юм биш үү гэсэн эргэлзээ танд байна уу, үгүй юү.

Гуравдугаар асуулт танай нам 39 хүнтэй болсон. Тэгээд Засгийн газрын яагаад дангаараа байгуулаад явчихаж болохгүй энд тэндээс хүн аваад байгаа юм бэ гэдэг асуулт байна. Нэр дэвшигчээс хоёр асуудал дээр байр суурийг чинь сонсоодохъё.

Улсын төсвөөс хайгуул хийсэн ордыг хэрхэх талаар УИХ-ын Ашигт малтмалын хуулийг дагаж гарсан тогтоол дээр маш тодорхой байгаа. Энэ талаар ажил хийгдэхгүй байгаа. Өөрий чинь бодол ямар байдаг юм бэ. Улсын төсвөөр хайгуул хийсэн орд Монгол улсын өмч мөн юмуу, биш юмуу. Хайгуул хийсэн газар хайгуулын нэрээр лиценз авчихаад олон жилээр дардаг байсан юмнууд шинэ Ашигт малтмалын хуулиар болиулсан шүү дээ. Тэгээд одоо ч гэсэн цэгцэндээ орж чадахгүй гацсан чигээрээ л байгаад байна шүү дээ.

Тэгээд өөрөө хэрвээ сонгогдоод сайд болох юм бол энэ талаар ямар ажил, ямар хугацаанд хийх вэ.

Хоёрдугаар асуулт малын гаралтай түүхий эдийн татварын асуудал байгаа. Бас орж ирээд нэлээд удаж байгаа. Энэ татварын асуудлыг шийдэх нь үйлдвэр, технологийн парк байгуулж олон хүнийг ажилтай болгоход чинь хэр ач холбогдолтой юм бэ. Татвараас өөр алтернатив замуудыг өөрөө юу гэж үздэг вэ. Татвар бол энэ Их Хурлын бүрэлдэхүүнд явахгүй гэдэг нь харагдаад байна шүү дээ. Тэгэхээр Үйлдвэр, худалдааны яаман дээр хийж байгаа судалгаа, татварын бус замаар татвар нэмэхгүйгээр малчид хохирохгүй, үйлдвэрлэгчид бас хохирохгүй байхаар ямар боломжуудыг өөрөө яг мэдэж байна вэ. Тэрийгээ тодорхой тоочоод хэлбэл сайн байна. Үгүй зөвхөн татвартайгаа байя гэх юм бол бид нар бас өөр юм бодох гээд байна л даа.

Ц.Нямдорж: За ерөнхий сайд.

М.Энхболд: Би өмнөх гишүүдийн тавьсан асуултанд хариулж байхдаа дургүйд хүчгүй гэдэг үгийг хэрэглээгүй. Ийм байдлаар ч би хариулт өгөөгүй. Танд тэгж ойлгогдсон бол та миний асуултанд хариулж байгаа байдлаас гаднаас нь хараад буруу дүгнэлт хийжээ гэдгийг хэлмээр байна. Би Даваадоржийг зохих түвшинд энэ ажлыг хийчих бололцоотой хүн гэж Улсын Их Хуралд Ерөнхийлөгчтэй зөвшилцөж оруулж ирсэн гэж Бат-Үүл гишүүнийг асуухад хэлсэн. Ямар нэг эргэлзэж байгаа зүйл байхгүй дахин хэлчихье.

УИХ-д МАХН-ын бүлэг, бүлгийн гишүүдийн тоотой холбогдуулж та Засгийн газрын тухай асуудал яригдаж байна. Тэгэхээр бид өнгөрсөн 2006 оны эхэнд манай Засгийн газрыг байгуулах, шинэ Засгийн газрыг байгуулахдаа парламентад суудалтай нам, улс төрийн хүчнүүдэд бүгдэд нь адилхан хандаж 2004 оны монголын сонгогч олон түмний өгсөн энэ саналыг хүндэтгэж Засгийн газарт бүх улс төрийн хүчнүүдийг орж ажиллахыг уриалсан. Энэ байр суурь маань 2008 он хүртэл, энэ сонгуулийн бүрэн эрхийн хугацаа дуусгавар болтол энэ байр суурин дээрээ байна гэж бодож байгаа. Тэгээд энэ бидний тавьсан хүсэлтийг манай парламентад суудалтай тодорхой улс төрийн хүчнүүд хүлээж авч хамтарч ажиллая гэсэн учраас бид энэ үндэсний эв нэгдлийн засгийн газрыг байгуулж жил гаруй хугацаанд ажиллаж байгаа.

Төрийн захиргааны байгууллагын шинэчлэлийн асуудал, төрийн захиргааны шинэчлэлийг гүнзгийрүүлэхтэй холбогдуулж МАХН санаачилж тодорхой хөтөлбөр, концепцийн баримт бичгийг боловсруулсан байгаа. Энэ бүтцийн өөрчлөлт, төрийн захиргааны байгууллагын шинэчлэлийг гүнзгийрүүлэх асуудалтай холбогдуулж сайдын томилгооны асуудлыг урагш нь хойш нь татах ямар нэгэн үндэслэл байхгүй гэж би үзэж байгаа. Тэр тусмаа ч түрүүн зарим нэг гишүүд бас асууж байсан. Орон гарсан сайдыг томилдог хугацаатай байдаг тийм учраас бид нар энэ хууль дүрмийнх нь дагуу асуудалд хандах ёстой гэж үзэж байгаа. Бүтцийн өөрчлөлт хийх шаардлагатай болох юм бол бүрэн бүрэлдэхүүнээрээ ажиллаж байгаа Засгийн газар ч гэсэн тэр бүтцийн өөрчлөлт хийгээд, тэр зохион байгуулалтад ороод явахад болохгүй зүйл байхгүй гэж ойлгож байгаа.

Бүтцийн өөрчлөлтийн хувьд МАХН-аас санаачилж боловсруулсан энэ баримт бичгийг манай намын Их Хурал дахь бүлэгт шилжүүлсэн байгаа. Их Хурал дахь бүлэг дотроо ажлын хэсэг байгуулж энэ боловсруулсан баримт бичиг дээр ажиллаж байгаа. Ойрын үед энэ чиглэлээр тодорхой шийдлүүд гарах байхаа гэж бодож байгаа.

Ц.Нямдорж: За Даваадорж.

Ц.Даваадорж: Улсын төсвөөр хайгуул нь хийгдсэн стратегийн орд газруудын талаар ямар бодлого баримталж байна гэж асуусан байгаа. Эн бол юуны өмнө төрийн томоохон бодлого байгаа. Энэ бодлого бол ашигт малтмалын шинэчилсэн хуулинд тусгагдсан. Стратегийн ач холбогдолтой орд байх ёстой гэж тодорхойлж өгсөн байгаа. Тэгээд тэр тодорхойлолтын дагуу Үйлдвэр, худалдааны яамнаас боловсруулаад стратегийн ач холбогдолтой ордуудын жагсаалтыг гаргахад орд үнэлэх зарчмыг бий болгосон. Энэ зарчмаар бид нар ордыг мэргэжлийн, шинжлэх ухааны үндэслэлтэй үнэлээд тэгээд улсын төсвөөр хийгдсэн 700 гаруй орд байдаг юм. Энэ ордуудад бүгдэд нь анализ хийгээд энэ анализын дүнг Их Хуралд болон Засгийн газарт хүлээлгэж өгч тэндээс аль ордуудыг сонгож авахыг Засгийн газрын түвшинд, Их Хурлын түвшинд ингээд 15 ордтой болоод байна.

Энэ дээр баримталж байгаа бодлого тодорхой байгаа. Энэ хаврын чуулганаар стратегийн ач холбогдолтой ордуудад төрийн оролцооны хувь хэмжээний талаар Засгийн газар болон Их Хуралд бид нар бодлогын баримт бэлдэж өгөх ёстой. Энэ дээр ажиллаж байна. Уржигдар Засгийн газраас стратегийн ач холбогдолтой ордуудыг ашиглах ажлын төлөвлөгөөг баталж өглөө. Энэ дагуу бид нар ордуудыг ашиглахдаа ямар зарчим баримталж, ямар төрлийн ямар ажлууд хийх вэ гэдгийг бид нар цаашид төлөвлөгөө гаргаад ажиллаж эхэлсэн.

Мөн Засгийн газраас 1 дүгээр сард 27 дугаар тогтоол гаргасан. Энэ тогтоол дээр төрийн оролцооны хувь хэмжээг тогтоох талаар санал боловсруулах үүрэг өгсөн байгаа. Энэ үүргийн дагуу бид нар ажиллаж байгаа. Сангийн яамтай хамтарсан ажлын хэсэг гаргаад энд ажиллаж байна. Энэ ажлын хэсэг бол Оюутолгойтой гэрээ хийх ажлын хэсэгтэй хамтарч санал солилцоод одоо энэ асуудлыг Засгийн газар, Их Хуралд оруулахад бэлэн болж байна. Ер нь том бодлогын хүрээнд нэг яам, нэг агентлагийн хэмжээнээс хэтэрсэн асуудал болсон ашигт малтмалын салбар. Тийм учраас Сангийн яам, Түлш, эрчим хүчний яам, ялангуяа Засгийн газрын кабинетаараа шийдэх маш олон асуудлууд бий. Цаашид их хурлаар шийдэх ийм чухал асуудал. Ашигт малтмалын хуулинд ч зааж өгсөн байгаа. Тийм учраас хуулиа баримталж цаашид ажиллах болно.

Ер нь бидний хувьд улсын төсвөөр хайгуул нь хийгдсэн ордуудын төрөөс зарцуулсан хөрөнгийн хэмжээг шинэчлэн тогтоох чухал асуудал байсан. Энэ асуудлыг бид нар судалж үзээд Засгийн газарт З дугаар сарын эхээр асуудал оруулж шинэ журам батлаад хуучин тооцоолж байсан аргаасаа 5 дахин илүү юу авахаар нөхөн төлбөр авахаар ингэж орсон байгаа. Стратегийн ач холбогдолтой ордууд дээр улсын төсвөөс гаргасан юуг тооцохдоо өөр аргаар тооцоолох ийм шаардлага байгаа юм байна лээ.

Тэгэхээр энэнд яг энэ дээр үүрэг аваад ажиллаж байна. Энд та бүхнийхээ санал зөвлөлгөөг авч ажиллахад бэлэн байна.

Малын гаралтай түүхий эдийн татварын хувьд энд 2 талтай асуудал байгаа. Мэдээж үйлдвэрлэл хөгжүүлнэ гээд татвар нэмчихэж болохгүй байгаа малчид хохирно. Түүнээс гадна, нөгөө талаар задгай байгаад байж болохгүй. Яг энэ дунд бид нар юу хийх ёстой вэ гэхээр татвараа оруулалгүйгээр ямар бодлогууд байж болох вэ гэхээр мэдээж үйлдвэрлэлийн зардлыг хөнгөн үйлдвэр, малын гаралтай бүтээгдэхүүний түүхий эдийг боловсруулах бөгөөд тэр бүтээгдэхүүнээр бүтээгдэхүүн хийх үйлдвэрүүдийн зардлыг яаж буулгаж болох талаар ажиллаж байна. Энд ялангуяа эрчим хүчний зардал, үйлдвэрлэлийн бусад зардал бол ус, тээвэр, ямар зардлууд байна тэрийг бууруулах ямар боломж байна, энэ зардлыг цогцоор нь, энэ асуудлыг цогцоор нь авч үзэж болох, жижиг, дунд үйлдвэрлэлийг хөгжүүлэх бодлого, цаана нь үйлдвэр, технологийг паркийг байгуулах, паркийн тухай хууль энэ бол маш чухал бодлогын баримт болж энэ бол цаашдаа үйлдвэрлэлийг, ялангуяа хөнгөн үйлдвэрийг хөгжүүлэх, хөнгөн үйлдвэр хөгжинө гэдэг чинь малын гаралтай бүтээгдэхүүн, түүхий эдийг боловсруулж чадна гэсэн үг, цаана нь малчид байгаа малчдын амьдрал сайжирна гэсэн үг. Яг энэ чиглэлээр бид нар ажиллаж байна.

Ц.Нямдорж: Ламбаа гишүүн.

С.Ламбаа: Ерөнхий сайдаас нэг ийм асуулт асууя гэж бодоод байна. Сая Энхболд гишүүн бүтцийн өөрчлөлтийн талаар ярьлаа. Энэ асуудлыг хаврын чуулганд багтааж бүтцийнхээ өөрчлөлтийн асуудлыг энэ парламентаар шийдүүлнэ гэсэн ийм зориг, эрмэлзэлтэй байгаа юү нэг талаас. Нөгөө талаас одоо энэ Үйлдвэр, худалдааны яам гээд байгаа юмыг бол энэ Монгол Улсын хөгжил газрын баялагтай шууд холбогдчихлоо л доо. Үүнтэй холбогдуулаад ер нь геологи, уул уурхайн, төрийн захиргааны төв байгууллага дагнаж байгуулах, тэгээд ер нь орчин үеийн боловсрол эзэмшсэн ийм мэргэжлийн боловсон хүчнүүдээр бүрдсэн баг бүрдүүлж энэ асуудал дээр Монголын төрийн их том анхаарал тавина гэсэн энэ бодлого байвал зүгээр байна гэж би хэлбэл та энэ талаар хүлээн зөвшөөрөх үү. Дагнасан төрийн захиргааны төв байгууллагыг байгуулж цаашдаа нэлээд олон улсын харилцааны хувьд ч, дотооддоо ингэж ажиллах нь чухал гэсэн энэ үзэл баримтлалтай та санал нэгдэх үү.

Хоёрдугаар асуудал Даваадоржоос нэг юм асуумаар байна л даа. Хоёр асуудал байгаа юм. Энэ Айвенхоу Майнзтай хийсэн тогтвортой байдлын гэрээ УИХ-д орж ирнэ гэж яригдаж байгаа. Та энүүнтэй ер нь танилцсан уу. Өөрөө энэ гэрээн дээр ямар байр суурьтай байгаа вэ. Болно гэж үзэж байгаа юү, болохгүй гэж үзэж байгаа юү.

Би бас санал зөрж байгаа юм байна уу, үгүй юү гэдэг талаар л асууж байна л даа. Хоёрдугаар асуудал аж үйлдвэрийн парк байгуулах тухай асуудал гээд Засгийн газрын мөрийн хөтөлбөрт ороод их удаж байна. Яриад л байх юм. Сая өөрийн чинь амнаас паркийн тухай хууль гаргах маш их ач холбогдолтой энэ тэр гээд л ярьж байна. Хэзээ энийг чинь шийдэх юм бэ. Нөгөө бүрэн эрхийн хугацаа чинь дууслаа шүү дээ. Засгийн газрын мөрийн хөтөлбөрийн бүрэн эрхийн хугацаа. Аж үйлдвэрийн парк чинь нэг өдөр яриад хийчихдэг ч асуудал биш юм шиг байгаа юм. Өнөөдрийг болтол чимээгүй л байх юм. Ярихаа болохоор л аж үйлдвэрийн парк гээд л яриад байдаг. 

Гуравдугаарт Ерөнхий сайд яамдуудын ажилтай танилцаад л мундаг явсан л даа телевиз, радиогоор харсан. Ер нь энэ яамны ажил ямар түвшинд байна гэж та үзэж байгаа вэ. Одоо энэ Жаргалсайхан сайд нь ч огцорчихсон сууж л байна. Муу болоод огцорсон юмуу, эсвэл сайн юм шиг л яриад байсан. Тэгээд сайд нь огцорчихоод зөвлөх нь, газрын дарга нь сайд болох гээд ороод ирээд байгаа юм. Ер нь энэ яамны ажил ямар түвшинд явж байна гэж та тэр үед үзсэн бэ шууд хариулахад. Үйлдвэр, худалдааны яамны ажил. Та очиж танилцсан, би Ерөнхий сайдаас асууж байна л даа.

Цаашид юун дээр анхаарах ёстой вэ. Үйлдвэр, худалдааны яам одоо. Тулгамдчихаад байгаа асуудал нь юу байна гэж үзэж байгаа вэ.

Ц.Нямдорж: Ерөнхий сайд хариулъя.

М.Энхболд: Баярлалаа Ламбаа гишүүнд.

Тэгэхээр бүтцийн өөрчлөлттэй холбогдсон баримт бичиг бол УИХ-д хамгийн олон суудалтай МАХН-ын бүлэгт орж ирсэн байгаа гэж би түрүүн хэлсэн. Тэгээд бүлгийн ажлын хэсэг байгуулагдсан. Би бүтцийн өөрчлөлтийн асуудал дээр төрийн захиргааны байгууллагын шинэчлэлийн асуудал дээр энэ шинэчлэлийг гүнзгийрүүлэх асуудал дээр парламентад суудалтай улс төрийн намуудын байр суурийг харах ёстой гэж ойлгож байгаа. Тийм учраас энэ ажлын хэсэг намаас боловсруулсан, бидний боловсруулсан энэ төсөл дээр санал онолоо нэмэрлэж парламентад суудалтай намуудтай санал солилцох ажил явагдана гэж бодож байгаа.

Тийм учраас намууд ямар санал, байр суурь гаргах вэ гэдгээс энэ асуудал нэлээд цаашдын хэрхэн өрнөх нь шийдэх ёстой гэж бодож байгаа. Яг энэ хаврын чуулганд энэ асуудлыг шууд оруулчихаад хэлэлцүүлчихнэ гэж хэлэх боломжгүй байгаа. Яагаад гэвэл энэ дээр улс төрийн намуудын байр суурь чухал байна гэж бодож байгаа. 

Геологи, уул уурхай, эрдэс баялгийн чиглэлийн төрийн захиргааны төв байгууллагатай байх ёстой юү гэдэг дээр бол ер нь энэ салбар ойрын ирээдүйд манай орны хөгжлийн асуудалтай хүссэн хүсээгүй ихээхэн анхаарлын төвд байх ёстой болж байгаа учраас ийм төрийн захиргааны төв байгууллагыг цаашдаа байгуулж ажиллахад буруутах зүйл байхгүй байхаа гэж би хувьдаа боддог. Гэхдээ энэ дээр цаг хугацааны асуудал байх байх.

Боловсон хүчний хувьд уул уурхайн салбарын үндэсний хэмжээний, олон улсын хэмжээнд бэлтгэгдсэн ийм өөрийн боловсон хүчинтэй болох асуудал бол үнэхээр чухал байгаа. Бид одоо хийж байгаа ажлууд дээрээ өөрсдийн боловсон хүчний түвшинд хийсэн хэрэгжүүлсэн зүйлээ ингээд харахад үнэхээр мэргэжил шаардагдсан, олон улсын хэмжээнд зохион байгуулж хийдэг тэр схем загварын тодорхой хэмжээний мэдлэгтэй ийм хүмүүс бидэнд дутагдалтай байна гэдэг нь ойлгогдож байгаа. Хамгийн сүүлийн жишээ хэлэхэд Оюутолгойн орд газрыг ашиглахтай холбогдуулж хийх хөрөнгө оруулалтын гэрээний төсөл дээр ажиллаж байгаа энэ бүрэлдэхүүн маань бол бас гадны зөвлөх хүмүүсийг авч ажиллуулсан. Тэрэн дээр бидэнд сурах мэдэх зүйлүүд асар их байна гэдэг нь бидэнд ч харагдаж байгаа, энд ажилласан хүмүүс ингэж үзэж байгаа.

Тийм учраас уул уурхайн салбараас орж байгаа орлогын тодорхой хувь хэмжээг энэ салбарын ашиглалтыг сайжруулах хамгийн орчин үеийн техник, технологиор ашигладаг болоход мэдлэг, мэргэжлээ зориулах ийм үндэсний боловсон хүчнийг бэлтгэх чиглэлээр тодорхой хэмжээний хөрөнгийг зарцуулах нь зөв юм гэж бодож байгаа юм.

Боловсон хүчний асуудал дээр төрийн захиргааны төв байгууллагын асуудал дээр үндсэндээ таны саналтай ойролцоо саналтай байна.

Энэ оны эхнээс би Засгийн газрын тэргүүний хувьд яамдын үйл ажиллагаатай танилцаж явсан. Тэгэхдээ хамгийн гол нь 2007 онд бүтээн байгуулалтын ажлын хийх Их Хурлаас баталж өгсөн хөрөнгө оруулалтын төлөвлөгөөг хэрэгжүүлэхэд яамдын бэлтгэл ямар байна вэ гэдэг бэлтгэл ажлыг үзэх гэж салбар, салбарын үйл ажиллагаатай танилцаж явсан. Гол зорилготой явсан. Ламбаа гишүүн таны хэлж байгаагаар нэг их сүртэй дуулиантай явсан юм байхгүй. Яагаад явсан юм бэ гэхээр улсын хэмжээнд зохион байгуулагдаж хийгдэх ажлыг орон нутагт иргэд, олон түмэн тодорхой мэдээлэл аваасай гэж бодож явсан. Энэ мэдээллийг авсны үр дүнд орон нутагт хийгдэх бүтээн байгуулалтын ажилд иргэд хяналт тавьдаг, орон нутгийн төрийн захиргааны байгууллагууд хяналт тавьдаг, тэр болж байгаа бүтээн байгуулалтын ажлын гүйцэтгэлийн явц байдал, тавьсан хяналтаа Засгийн газар, төрийн захиргааны төв байгууллагуудад нь мэдэгддэг, мэдээлдэг ийм боломж, бололцоог бүрдүүлэх үүднээс хөрөнгө оруулалт ихээхэн хэмжээгээр хийгдэх бүтээн байгуулалтын салбарт гол анхаарал татаж байгаа салбаруудын үйл ажиллагаатай танилцаж явсан. Энийг сая хавар орон нутагт явж байхад иргэд энэ яаманд ажилласан ажлын үр дүнд бол улсын хэмжээнд зохион байгуулагдаж хийх гэж байгаа ажил, Их Хурлаас баталсан хөрөнгө оруулалтын төлөвлөгөөний цар хүрээг мэдэхэд ийм тус нэмэртэй ажил болсон гэж үзэж байгаа.

Үйлдвэр, худалдааны яамны хувьд 2007 онд хийгдэх ёстой бүтээн байгуулалтын ажлуудын бэлтгэл ажлыг би зохих түвшинд хангагдсан байна гэж тухайн үед нь яамны удирдлагуудад, яамны ажил байдалтай, бэлтгэл хангуулж байгаа байдалтай танилцахдаа ийм үнэлэлт дүгнэлт өгч байсан. Гол нь 2007 онд хийх ажлын талаар л холбогдуулж яамдын бэлтгэл ажлыг газар дээр нь очиж танилцсан юм.

Ц.Нямдорж: Даваадорж.

Ц.Даваадорж: Айвенхоу Майнз компанитай байгуулсан гэрээний ажлын хэсэгт Засгийн газраас өгсөн даалгаврын дагуу Сангийн яам, Байгаль орчны яам, Үйлдвэр, худалдааны яам, Зам, тээвэр, аялал жуулчлалын яам, мөн цаашид Түвш, эрчим хүчний яамны мэргэжилтнүүдийн хамт энэ ажлын хэсэгт орж ажилласан. Энэ дээр гол баримталсан зүйл маань Ашигт малтмалын шинэчилсэн хууль байсан. Энэ хуулийн дагуу төрийн оролцоо 34 хувь байх ёстой гэдгийг баримталж ажилласаэн.

Бидэнд өгсөн гол даалгавар бол энэ төрийг ямарваа нэгэн эрсдэлд оруулахгүйгээр энэ өөрийн баялгийг, улс орныхоо баялаг, аль болох хөрөнгө оруулагчдынхаа хувьд ч гэсэн, улс орныхоо хувьд ч гэсэн ихээхэн ашиг олох энэ чиглэл рүү нь хандуулж ажилласан. Энэ бол амаргүй, туршлага дутаж байсан юмнууд бий. Гэхдээ бид тодорхой хэмжээгээр гадны зөвлөхүүд, дотоодынхоо мэргэжилтэй улсууд, Их Хурлынхаа гишүүдээс, сайд нараасаа чиг үүрэг авч ингэж ажиллаж байсан юм.

Ажлын хэсгийн хүрээнд ямар ч байсан зарчмын хувьд хэлэхэд улс орныг эрсдэлд оруулахгүйгээр хуулийн дагуу бид авах ёстой 34 хувиа эзэмшээд цаашлаад зээлийн болон ямар нэгэн томоохон эрсдэлд орохгүйгээр энэ төсөлд оролцох боломжтой болсон.

Тэгээд энэ төсөл ажлын хэсгийн хэмжээнд дуусаад Засгийн газар болон Их Хуралд өргөн барих гэж байна. Энэ төсөлд ямархуу хэмжээгээр ямархуу байхыг гол зарчмыг нь та бүхэн шийдэх болно Их Хурлын гишүүд. Угаасаа ч Ашигт малтмалын хуулийг хийхдээ ийм бодлого барьсан байгаа. Ийм чухал асуудлуудыг Их Хурал шийдэж байхаар оруулсан байгаа.

Хоёрдугаар асуудал бол Үйлдвэр, технологийн паркийн хуультай холбоотой байгаа юм. Үйлдвэр, технологийн паркийн хуулийг нарийвчилж боловсруулж намрын чуулганд Засгийн газрын хуралдаанаар оруулаад намрын чуулганд өргөн барьсан, хаврын чуулганаар хэлэлцэх асуудлын жагсаалтад орчихсон байгаа. Энэ хууль батлагдвал бид нар цаашдаа үйлдвэр, технологийн паркийн асуудлыг цаашид арга хэмжээ аваад явна.

Ц.Даваадорж: Даваадорж жаахан цоглогдуу хариулаач. Тэндээ л мунгинаад байх юм.

За Ламбаа гишүүн тодруулчихъя, дараа нь Сүхбаатар гишүүн.

Наад микрофоноо сууринаас нь салгаад ойртуулаад ир. Тэгэхгүй бол сонсогдохгүй байна. За Ламбаа гишүүн.

С.Ламбаа: Би Ерөнхий сайд, Даваадорж хоёрыг хоёулаа өөрсдийнхөө байр суурийг илэрхийлээч гэж хэлэх гэж байна л даа. Ер нь манай уул уурхай, геологийн салбарын мэргэжилтнүүд, боловсон хүчнүүд, сайд байсан өмнө нь энэ улсууд чинь хуваагдмал байдалтай болчихоод тэгээд монголын уул уурхайн хөгжлийн салбарт маш их сөрөг үзэгдлүүд бий болоод байгаа юм биш үү. Өөрөөр хэлбэл энэ салбар бол өөрөө маш их эгзэгтэй салбар. Үндсэн хуулиар газрын дорхи баялаг ард түмний өмч гээд хийчихсэн байдаг. Тэгээд маргаан мэргэлцээний явцад сүүлдээ уул уурхайг чинь мэддэггүй хүн ч гэж байхаа больчихсон юм биш үү. Энийг яаж цэгцлэе гэж боддог юм бэ. Ер нь төрийн бодлого энэ дээр ямар анхаарал хандуулах ёстой болж байна. Шал өөр өөр юмнууд л яриад байх юм. Тэр нь хүмүүс өөр өөрөөр буугаад байна шүү дээ бас.

Хүн бүр өөр өөрийнхөөрөө яваад байх юм бол энэ чинь төрийн бодлого гэж байна уу, үгүй юү гэдэгт эргэлзэх гээд байна л даа. Тийм учраас энэ дээр та хоёр хоёулаа байр сууриа илэрхийлээч. Ер нь цаашдаа яах ёстой юм бэ энийг чинь. Тэгээд дур дураараа л яриад үзээд байх уу. 

Ц.Нямдорж: Ламбаа гишүүнээ төрийн бодлого нь хууль болоод гарчихсан шүү дээ.

Ерөнхий сайд.

М.Энхболд: Ер нь үнэхээр Ламбаа гишүүний хэлж байгаа шиг ийм байдал байгаа. Уул уурхайн чиглэлийн мэргэжлийн хүмүүс, мэргэжлийн биш ч гэсэн энэ салбарт ажиллаж байсан зах зухыг нь мэдэх улсууд өөр өөрийн байр сууринаас ханддаг, өөр өөр байдлаар асуудалд ханддаг, энэнээсээ болж асуудал шийдэгдэх явдал нь хойшилдог, тэрнээс болж улс орны хувьд олж болох орлогын эх үүсвэр алдагдах ийм байдалд хүрч болзошгүй тал бол ажиглагдаж байдаг. Амьдрал дээр ч байдал тиймэрхүү байна. Зарим нэгэн төрийн бус байгууллагууд байгуулагдаж санал, бодлоо илэрхийлэх гэж оролдож байгаа.

Бидний барьж байгаа гол бодлого бол энэ уул уурхайн салбар, эрдэс баялгийн салбар төрөөс баримтлах гол бодлого, баримт бичгийг үндсэндээ Ашигт малтмалын тухай хууль шинэчилж батлагдаж, энэ хуулийг хэрэгжүүлэх явцад тодорхой болох ёстой. Энэ хуулийн хүрээнд асуудал маш тодорхой байдалтай болж, бодит ажил болж хийгдэх ёстой гэж ойлгож байгаа юм. Гэхдээ тодорхой хүмүүс, төрийн бус байгууллагууд ийм улсуудын санал бодлыг сонсох, боловсруулсан асуудал дээрээ харилцан ярилцаж ойлголцох ийм асуудал байх нь зөв гэж бодож байгаа.

Ингэж байж асуудал цаашаа явах ёстой. Түүгээр ч зогсохгүй уул уурхайн салбарын ашиглалттай холбогдсон гол гол томоохон асуудлууд дээр улс төрийн байгууллагуудын хувьд ч бас харилцан ойлголцож зөв байр суурин дээр нэгдэх явдал чухал гэж бодож байгаа юм.

Цаашдаа ямар байх вэ гэдэг дээр түрүүний таны асуусан боловсон хүчний бодлого гэдэг юмтай холбогдуулж ярьмаар байна. Уул уурхайн салбарын өнөөгийн боловсон хүчнийг орчин үеийн мэргэжил, мэргэшилд нь давтан сургаж мэргэжшүүлэх явдал бол нэгдүгээрт чухал байна.

Хоёрдугаарт ийм үндэсний шинэ боловсон хүчинтэй болж байж тэгээд ийм боловсролтой хүмүүсийн ойлголт, мэдлэгийн түвшингийн өнөөгийн шаардлагад нийцүүлсэн тохиолдолд тэр хүмүүсээс, тэр хүмүүсийн ажиллаж байгаа байгууллагуудаас тодорхой хэмжээний санал гарч ирэх нь яг өнөөгийн уул уурхайн салбарын ашиглалттай улс орны эдийн засгийн байдалтай, ард түмний аж амьдралыг дээшлүүлэх талтай бүх зүйлийг уялдуулсан ийм бодлого гарч ирэхэд зөв зүйтэй нөлөөлөл үзүүлнэ гэж ойлгож байгаа.

Ц.Нямдорж: Даваадоржоо Ламбаа гишүүний асуултанд хариулахдаа шинэ хуулиар хэдэн дүрэм журмыг яам, Засгийн газар, агентлаг батлах ёстой вэ, тэрнээс одоо хэд нь батлагдаж вэ гэдгийг тоогоор нь ясчлаад нэг хэлчихээч.

Ц.Даваадорж: Ер нь бодлогын томоохон баримт бол өөрөө ашигт малтмалын хууль юм байгаа юм. Ашигт малтмалын шинэчилсэн энэ хууль маань ялангуяа улс орны эрдэс баялгийн салбарыг, улс орны эрх ашигт нийцүүлэх ийм бодлогыг тодорхойлж өгсөн байгаа. Энэ Ашигт малтмалын хуулийг дагаж мөрдөх журмын тухай хууль гарсан. Энэ дагуу юуны өмнө эхлээд эрдэс, баялгийн салбарт төрөөс баримтлах бодлогын баримтыг боловсруулах ёстой. Энийг боловсруулаад Засгийн газрын хуралдаанаар оруулаад одоо Их Хурлын ажлын хэсэг дээр хэлэлцэгдэж байгаа. Их Хурлаар орох ёстой. Түүнээс гадна 30 шахам дүрэм, журам шинэчлэгдэн боловсрогдох ёстой. Энэ салбарын уул уурхайг тэр чигээр нь өөрчлөхөөр ийм дүрэм, журам боловсрогдож байна. Энэ журмууд гараад дууссан. Ашигт малтмалын хуулийн хэрэгжилтэд хяналт тавих Их Хурлын ажлын хэсэг байгуулагдсан юм.

Энд Буд гишүүн, Авдай гишүүн, Мурат гишүүн, Мурат гишүүнээр ахлуулсан, Одхүү гишүүн байгаа.

Саяхан бид нар хэд хэдэн удаа хуралдаад уржигдар гэхэд л Үйлдвэр худалдааны яаман дээр энэ журмын хэрэгжилтийн талаар ярилцаад Улсын мэргэжлийн хяналтын газар, Байгаль орчны яам, Сангийн яам бүгд цуглаад яг энэ шатан дээр аль нь болохоор байна, тэгээд ямар үйл ажиллагаанд дээр бид нар анхаарах ёстой байна вэ гэдгийг хэлэлцсэн нь их чухал юм боллоо. Цаашлаад хууль бүрэн хэмжээгээр хэрэгжээд явж байгаа. Ялангуяа эрдэс баялгийн ийм том салбарын стратегийг зөвхөн нэг яамны хүрээнд биш, Засгийн газрынхаа хүрээнд, Их Хурлынхаа хүрээнд бид нар ярилцах ёстой. Ийм учраас хаврын чуулганд өргөн барьчихсан байгаа эрдэс баялгийн салбарт төрөөс баримтлах бодлогыг хэлэлцэх юм. Энэ дээр та бүхэн үнэтэй зөвлөлгөө, үнэтэй саналуудаа хэлнэ байх гэдэгт итгэлтэй байна.

Ц.Нямдорж: Ирэх долоо хоногоос тэр 30 журмаас Засгийн газрынх хэд байна вэ, яамных хэд байна вэ, агентлагийнх хэд байна вэ, хэдийг нь баталж вэ гэдгийг яг жагсаалтаар нь танилцуулгыг Эдийн засгийн хороонд ирүүлээд орхиоч.

Ц.Даваадорж: За.

Ц.Нямдорж: Сүхбаатар гишүүн асууя.

Ц.Сүхбаатар: Даваадорж гуай бол яамны төрийн албан хаагчаас улс төрийн өндөр албан тушаалд очихоор яригдаж байна. Тэгэхээр би нэгдүгээрт энэ намдаа ямар сонгуультай вэ. Сонгуультай бол энэ сонгуульт үүргээ үргэлжлүүлэн гүйцэтгэх үү. Энийг асуудгийн учир нь Засгийн газрын гишүүдийн олонхи нь МАХН-ын гишүүд байгаа. Олонхиороо асуудал шийдэх байх. Энэнээс үүдээд БНН-ын ч гэдэг юмуу, цөөнхийн санал, онол гэж асуудал тавих бодол санаа байна уу. Эндээсээ өгсүүлээд танхимын зарчмаар ажиллаж чадах уу гэсэн асуулт байгаа юм.

Тэгэхээр өмнө нь Бүгд Найрамдах намын дарга сайд байсан, өөрөө бас өөрийн гэсэн бодолтой, үг хэл, санал онол ярьдаг, өөрийн байр суурь гэж ч хэлдэг, тэгээд Их Хурлын дарга, Засгийн газрын гишүүдтэйгээ өөр байр сууриар ярих янз бүрийн байдал гаргасан, бас ёс зүйн алдаа оноо их гаргаж байсан гэж иргэд их шүүмжилж хөдөө тойргоор явахад ингэж асууж байгаа юм. Тэгэхээр энэ байдлыг өөрөө энэ намаас нэр дэвшихдээ намынхаа даргатай ямар байдлаар ярьсан бэ. Уламжлал болгож иймэрхүү зан ааш гаргаж, намынхаа даргын байр сууринаас асуудалд хандах уу, танхимын зарчмаар ажилладаг, сонгодог зарчмаар ажиллаж чадах уу гэсэн ийм асуудал байгаа юм.

Засгийн газрын нэг гишүүн ёс зүйгүй хандах, өөрийн гэсэн байр сууриа урьтал болгох, танхимын зарчмаар ажиллахгүй байгаагаас болоод Засгийн газрын нэр хүнд, МАХН-ын нэр хүнд их унаж байгаа. Тэгэхээр энийг та давтаж цаашид үргэлжлүүлэх ийм бодолтой байгаа юм биш биздээ гэж би сэртэж асууж байгаа юм.

Намтай байгуулсан гэрээ бий. Энийг намын дарга тайлбарлаж байна. Тэгэхдээ бас томилж болдог, намтайгаа байгуулсан гэрээгээ зөрчвөл татаж болдог гэдгийг та сайн ойлгож байгаа юү гэж асуумаар байна.

Дараа нь алтны олборлолтын талаар товчхон нэг асуулт байна. Заамарын жишээн дээр та тайлбарлахгүй юү. Алтан дорнод гээд компани тосгоны оршин суугаа газрын дорхи газрыг олборлож ашиглах гэж байна. Малчид иргэдийн өвөлжөө, хаваржаа, малын бэлчээрийг ашиглах гэж байна. Ийм байдлаар гадны хөрөнгө оруулалттай компаниуд дураараа ажиллах гэж байгаа нөхцөлд гэрээг шинэчилж байгуулах, тэнд оршин суугаа ард иргэдийн сонирхлыг хамгаалах ийм бололцоо бий гэж үзэж байна уу. Тэнд байдал нэлээд хүнд байгааг та сайн мэдэж байгаа байх гэж бодож байна.

Өөр нэг асуулт бол парк шинэчлэлтийн талаар яриад байна. Маш тодорхой асуулт байгаа юм. Хөдөө аж ахуйн газар тариалан эрхэлж байгаа компаниуд техникийн шинэчлэл хийсэн компани байгуулаад тэрэнтэйгээ гэрээтэй ажиллая гэсэн юм, өөрөөр хэлбэл парк шинэчлэл хийж, дундын парк шинэчлэлийн бодлогыг танай яамыг явуулаач гээд байгаа юм. Өөрснөө техник байхгүй, бага оврын болон дунд оврын юмыг нь хүчирдэггүй, хуучин оросын техникүүд бүгд хуучирчихсан. Энэ нөхцөлд орчин үеийн техникээр, тоног төхөөрөмжөөр шинэчлэгдсэн дундын аж ахуй байгуулаад тэрүүгээрээ түрээсээр бусад компаниудад үйлчилж газар тариаланг хэвийн хөгжүүлэх бодлогыг ойрын үед шийдэх бололцоо бий юү гэсэн ийм асуудлууд байна.

Ц.Даваадорж: Асуулт тавьсанд баярлалаа. Миний амьдралдаа барьж байгаа гол зорилго бол улс орондоо ихийг бүтээх, ялангуяа улс орныхоо сайн сайхны төлөө өөрийнхөө эрдэм, боловсролыг зориулъя гэж боддог. Тэрнээс бол намын, улс төрийн ажлуудад ер нь идэвхтэй оролцсонгүй. Төрийн албан хаагчийн тангараг өргөсөн албан хаагчийн хувьд зөвхөн төрд зүтгэх тэр юугаараа ажиллаж байгаа.

Одоо улс төрийн албан тушаал хаахын, итгэл үзүүлэхийг би түрүүн хэлсэн. Юуны өмнө Үндсэн хууль, бусад хууль тогтоомжийн хүрээнд Их Хурал, Засгийн газраас өгсөн даалгаврыг чандлан биелүүлж ажиллана. Хуулийн хүрээнд ажиллаж байгаа учраас, түүнээс гадна МАХН-тай байгуулсан гэрээний дагуу ажиллаж байгаа учраас энэнд ямар нэгэн байдлаар хуулиас гажсан тийм тохиолдлууд гарахгүй гэж бодож байна, ямарваа нэгэн байдлаар өөр хүмүүсийн ямар нэгэн хууль бус нөлөөнд автахгүй гэдгээ би маш сайн мэдэж байгаа. Ингээд би цаашдаа кабинетын зарчмаар ажиллах юм. Энэ бол миний гол баримтлах зарчмаа.

Алт олборлолтын хувьд Заамарын түүх бол сүүлийн үеийн гашуун түүх байгаа, та бүхэн бүгд мэдэж байгаа. Энд харин одоо болж байгаа процессуудыг аль болох засах талруу ажиллаж байна. Ашигт малтмалын хуульд шинэчилж орсон маш чухал юм бол байгаль орчныг хамгаалах асуудал байгаа. Ийм учраас шинэ хуулийн дагуу бид нар байгаль орчныг хамгаалах, түүнээс гадна орон нутагт орох ашиг орлогыг нэмэгдүүлэх талаар бид нар зааж өгсөн байгаа. Яг таны асуусантай холбоотой Алтан Дорнод компанитай холбоотой тэр асуудлыг хуулийн хүрээнд шийднэ бид нар судалж байна. Эндээс бид нар шийдвэр гаргаад Засгийн газартаа танилцуулаад, цаашид шаардлагатай бол Их Хуралдаа танилцуулаад явах болно. Хөдөө аж ахуйн газар тариалангийн парк бол хэдий энэ манай асуудлын хүрээнд ордоггүй ч гэсэн бид худалдаа эрхэлсэн Үйлдвэр, худалдааны яамны хувьд бол бид ямар ч байсан тэргүүлэх салбарын тоног төхөөрөмжийг гаалиас чөлөөлөх гэх мэтийн ийм дэмжих бодлогууд явуулж байгаа. 

Цаашлаад урт хугацааны зээлийг, ялангуяа жижиг, дунд үйлдвэрүүдэд урт хугацааны зээл олгох асуудлыг бид нар олон улсын эх үүсвэр, дотоодын эх үүсвэрээр бий болгож эхний ээлжинд авч байгаа арга хэмжээнүүд бий. Энд хамрагдаж урт хугацааны зээл, хүү багатай зээл авч цаашлаад бизнесээ авч явах боломжууд байгаа гэж бодож байна.

Ц.Нямдорж: Батбаатар гишүүн асууя.

Б.Батбаатар: Өнөөдөр харж байхад бараг Жаргалсайхан сайд нь хэвээрээ байсан бол бараг дээр юм болов уу гэж харагдах юм. Тэгээд Улсын Их Хурлын гишүүд бол сонгогчид бишээ. УИХ бол томилдог байгууллага. Тийм учраас сайдад нэр дэвшиж нэр нь орж ирж байгаа хүн бол томилогдож гарна, нэг бол томилогдохгүй гарна. Тийм учраас хамтарч ажиллах, та бүхэн сонгууль гэдэг зүйлээ орхиж яриасай гэж хүсч байна.

Сайд болсноор ямар хэмжээнд төрийн бодлого оруулж ирэх вэ, юу хийх вэ гэдгийг тодорхой болгож хэлж өгөөч. Уул уурхай, үйлдвэр, гадаад худалдаа, хамтарсан үйлдвэр энэ асуудлууд дээр юу оруулж ирэх вэ. Мөн энэ хаврын чуулганыг дуусахаас өмнө яг ямар нэртэй хуулийн төсөл, ямар бодлогын баримт бичиг Улсын Их Хурал руу оруулж ирэхээр урьдчилж төлөвлөсөн, тооцсон юм өөрт чинь байна уу.

Мөн одоо бид нар их ярьж байгаа л даа. Тавантолгой гээд яриад байдаг, янз бүрийн реклам яваад л байдаг. Ард нь энд сууж байгаа эрхэм гишүүдээс бас нэг 6, 7 хүн байдаг л гэдэг. Тэгэхээр энэ дарамтад орохгүйгээр ажиллаж чадах тийм зориг зүрх байгаа юү. Одоо Тавантолгойн талаар Ардчилсан намын дарга Элбэгдорж энэ бол эх орны хувь гээд хэлчихсэн, Ерөнхийлөгч шүүрч аваад эх орны хишгээ гээд хэлчихсэн. Тэгэхээр энэ асуудал дээр ямар шийдэлтэй ямар бодлогыг шинэ сайд болоод Ерөнхий сайд оруулж ирэхээр бодож тооцож байгаа юм болоо. Энийгээ тодорхой хэлчихгүй юү.

Ц.Даваадорж: Шинэ бодлогын хүрээнд Монгол Улсад үйлдвэрлэлийг хөгжүүлэх, ялангуяа боловсруулах, бүтээгдэхүүн үйлдвэрлэх энэ салбарыг бид нар уул уурхайн салбар дээр ч гэсэн малын гаралтай түүхий эдийг боловсруулах салбар дээр ч гэсэн хатуу баримтлах бол. Гол зарчим бол Монгол Улс түүхий эдийн бэлтгэн нийлүүлэгч биш, олборлогч орон биш, боловсруулагч, цаашдаа бүтээгдэхүүн үйлдвэрлэгч, түүнийгээ дэлхийн зах зээл дээр амжилттай гаргаж борлуулж чаддаг ийм томоохон үйлдвэрлэгч болохыг зорилтыг тавих бодлогыг бид нар боловсруулж явж байна. 

Энэ бол Засгийн газрын бодлогын хүрээнд явж байгаа. Энэ бол цогц асуудал. Энэ цогц асуудлыг шийдэхийн тулд, жишээлбэл энэ хаврын чуулганаар би түрүүн хэлсэн Үйлдвэр, технологийн паркийн тухай хууль хэлэлцэгдэнэ, өргөн барьчихсан байгаа. Жижиг, дунд үйлдвэрийн тухай хууль хэлэлцэгдэнэ, Стратегийн ач холбогдолтой ордуудад төрийн оролцооны тухай асуудал хэлэлцэгдэнэ, Оюутолгойн орд эзэмшигчидтэй, лиценз эзэмшигчидтэй хийх хөрөнгө оруулалтын зөрүүний ажлын хэсэг дээр тохирсон гэрээний төслийг хэлэлцэнэ. Ийм чухал чухал баримтуудыг хэлэлцүүлэхээр бэлдэж байна.

Тавантолгой бол манай дотоодын бизнес эрхлэгчид, лицензийг эзэмшдэг. Тавантолгойн төслийн хувьд бол ер нь 2-3 жилийн өмнөөс ч гэсэн ийм говийн хөгжлийн санаачилга гэж Засгийн газрын түвшинд ч гэсэн, сүүлд бид нар говийн хөгжлийн, Оюутолгой, Тавантолгой, Цагаансуваргыг цогцоор нь хөгжүүлэх бодлогыг бид нар Засгийн газрын хэмжээнд боловсруулж, сая стратегийн ач холбогдолтой ордууд дээр арга хэмжээний төлөвлөгөөг Засгийн газар баталж өгсөн. Энэ төлөвлөгөөний дагуу бид нар ажиллана. Хууль эрх зүйн хүрээнд ажиллах учраас ямар нэгэн дарамт шахалт ирэхгүй байх гэж бодож байна.

Тэгээд ялангуяа энэ дээр Ашигт малтмалын хуулийн дагуу эх орны хувь хэмжээ, Ерөнхийлөгчийн өөрийнх нь мэдэгдсэн юу бий. Ийм учраас бид бол яаж ард иргэддээ энэ уул уурхайн салбараас олсон ашгаа зөв хуваарилж өгөх вэ гэдэг дээр бодлогын баримтан дээр ажиллаж байгаа. Цаашид энэ дээр анхаарч ажиллах болно.

Ц.Нямдорж: Батбаатар гишүүн тодруулчихъя.

Байгалийн баялаг ард түмэнд очиод аль хэдийн эхэлчихсэн шүү Даваадорж гуай. Гэнэтийн ашгийн хуулиар олсон орлогоос юу болж байгаа билээ.

Ц.Даваадорж: Тэгсэн тийм.

Б.Батбаатар: Одоо бэлтгэгдээд төсөл нь яваад хэлэлцэгдээд шат шатанд явж байгаа зүйлүүдийг асуусангүй. Зүгээр та сайдад таны нэрийг оруулахаас гадна та тэр сайдад орж байгаагаа өөрөө хүлээн зөвшөөрсөн байх. Сайд болсноор ямар бодлогын, ямар нэртэй, ямар хуулийг оруулж ирнэ гэж бодож байна вэ гэдгийг асуух гэсэн юм. Хэрвээ байгаа бол хариулаад, байхгүй бол яая гэхэв дээ.

Тавантолгой дээр хуулийн дагуу ямар нэгэн дарамт шахалтанд орохгүй гэж байна. Тэгэхдээ хуулинд өөрчлөлт оруулах санаачлах эрх нь Засгийн газарт байж байгаа. 

Ц.Даваадорж: Би таны ярьсныг ойлголоо. Хэрэв та бүхэн итгэл үзүүлбэл юуны өмнө Стратегийн ач холбогдолтой ордуудыг ашиглах цогц бодлогыг цаашид яаж авах талаар эрдэс баялгийн салбар, төрөөс баримтлах бодлогын хүрээнд ямар арга хэмжээ цаашид авч болох талаар судална гэж бодож байна, энэ дээр анхаарч ажиллана гэж бодож байна. Шаардлагатай бол бодлогын баримтуудыг Засгийн газраар хэлэлцүүлж, цаашдаа Их Хурлаар шаардлагатай бол хэлэлцүүлэхэд болно гэж бодож байна.

Хуралдааныг Улсын Их Хурлын дэд дарга Д.Лүндээжанцан дарга удирдав. 

Д.Лүндээжанцан: Адъяа гишүүн асуултаа асууя.

Г.Адъяа: Баярлалаа. Энэ 2007 оныг Засгийн газраас бүтээн байгуулалт, шинэ ажлын байрны жил гээд жил бараг дундаа орох гэж байна л даа. Тийм учраас Үйлдвэр, худалдааны яам бол энэ үйл ажиллагааг хэрэгжүүлэхэд голлох үүрэгтэй яам учраас сайдыг томилох ажил их оройтох гээд байгаа юм. Тийм учраас шуурхай шийдэх асуудал гэдэгтэй санал нэг байгаа юм.

Гурван асуудлыг би тодруулмаар байна. Сайдад нэр дэвшигчээс. Лицензийг цэгцлэх талаар Ашигт малтмалын шинэ хуулийн дагуу арга хэмжээ авагдаж эхэлсэн байх. Тэгэхдээ зөрчлүүд арилахгүй байна л даа. Тухайлах юм бол Эрдэнэтэд, Орхон аймаг бол 80000 га талбайтай, өөрийнх нь нутаг дэвсгэр.

Тэгээд хайгуулын болон ашиглалтын лиценз гээд олгосон лицензүүдийнх нь талбайг нэгтгээд үзэх юм бол З дахин их талбайд лиценз өгчихсөн байдаг. Энийг цэгцлэх талаар ямар ажил хийгдэх юм бэ. Ерөөсөө давхардсан, нутаг дэвсгэрээ мэддэггүй, лиценз зөвшөөрөл олгож байгаа энэ үзэгдэл бол үргэлжилсээр байна л даа. Тэгээд Тимур минерал гээд Эрдэнэтийн хайгуул хийгдсэн газар дээр ашиглалтын лиценз олгох асуудал яригдлаа. Энэ асуудал бол Засгийн газарт асуудал тавиад зохих хэмжээгээр түдгэлзээд шийдэж байгаа гэж бид ойлгож байгаа. Энийг Эрдэнэтийнхэн хүлээж байгаа.

Эрдэнэтийн нөөц талбайг томсгох чиглэлээр, тэр хүрээнд Сэлэнгийн нутаг орчимд тодорхой талбайг хайгуулын болон ашиглалтын чиглэлээр Эрдэнэтийн уулын баяжуулах үйлдвэрт баталгаажуулах чиглэлээр цаашдаа алхам хийх шаардлагатай байгаа юм. 

Энд өгөхгүй зүгээр хувийн жижиг компаниудад өгөөд байх шаардлага байхгүй шүү дээ. Эрдэнэтийн гэр хорооллын доодох бараг орон сууцны тал хорооллын доодох газрууд мөн лиценз өгчихсөн байгаа юм. Энэ бол үнэхээр замбараагүй явдал энийг яаж цэгцлэх вэ гэсэн ийм асуудал байгаа юм.

Хоёрдугаарт нь жижиг, дунд үйлдвэрлэлийг дэмжих чиглэлээр маш их мөнгөний хэмжээ яригдсан л даа. 600 сая евро Германы техникийн тусламжаар жижиг, дунд үйлдвэрлэлийг дэмжих хүрээнд Худалдаа, үйлдвэрийн яамаар дамжиж хэрэгжинэ гээд яригдсан байгаа.

Энэ зээлийн асуудал, энийг орон нутагт хэрэгжүүлэх асуудал ямар маягтай зохион байгуулагдах юм бэ. Аймгуудад ямар хэмжээгээр хуваарилагдаж байгаа бэ.

Төсөл хөтөлбөрүүдийг яаж шалгаруулах юм бэ. Энийг та мэдэж байна уу, үгүй юү. Энийг тодруулж өгөөч.

Гуравдугаарт нь Үйлдвэр, технологийн паркийн тухай хуулийн төслийг Засгийн газраас УИХ-д өргөн барьсан байгаа. Энэ чиглэлээр манай Үйлдвэр худалдааны яам сайдгүйгээс ч болоод тэр юмуу, сүүлийн үед огт дугарахаа байчихсан байгаа. Гэтэл мөн цаг хугацаа маш их хурдтай явж байна. Харамсалтай нь УИХ-аар энэ хуулийн хэлэлцүүлэг эхлэх хугацаа бол нэлээд хойш тавигдчихсан байгаа.

Тийм учраас та сайдаар сонгогдвол энэ хуулийг маш шуурхай батлуулах чиглэлээр ямар алхам хийх гэж байна вэ. Энийг тодруулмаар байна.

Өөрийн чинь байр суурийг сайд болчихвол ямар байр суурьтай байх вэ гэдэг асуудал байгаа юм. Ашигт малтмалын тухай хуулиар Ашигт малтмалын нөөц ашигласны орон нутагт ногдох төлбөрийн хэмжээ байгаа, 30 гэсэн хувь, аймагт 20, суманд 10. Энэ мөнгөний асуудал бүрэн шийдэгдэж чадаагүй байгаа. Сангийн яамтай зарим талаар холбоотой боловч ер нь Үйлдвэр, худалдааны яамны хувьд ямар байр суурьтай байгаа вэ.

Орон нутагт энэ 20, 10 гэсэн тэр нөөцийн төлбөр зохих хэмжээгээр үлдэж ашиглагдах боломжийг хангах талаар та ямар бодолтой байгаа вэ. Ийм асуулт байна. 

Д.Лүндээжанцан: Адъяа гишүүний асуултанд хариулъя сайдад нэр дэвшигч.

Ц.Даваадорж: Юуны өмнө лицензийн буюу одоогоор тусгай зөвшөөрлийн асуудал бол маш их замбараагүй байсан. Ийм учраас Үйлдвэр, худалдааны яам, Мэргэжлийн хяналтын газар болон бусад байгууллагаас Ашигт малтмал, газрын тосны хэрэг эрхлэх газрын Геологи, уул уурхайн кадастрын албанд удаа дараа шалгалт оруулж цэгцэлж байгаа, цэгцэлсэн. Ноднин 2006 оны З дугаар сарын 4-нд Их Хурлаас тогтоол гарч Ашигт малтмалын хуулийг баталж дуустал Лицензийн үйл ажиллагааг зогсоох шийдвэр гарсан. Ийм учраас би 7 дугаар сарын 8-ныг хүртэл лицензийн, шинэ лиценз олгох хүртэл үйл ажиллагааг зогсоосон. Тэгээд 8 дугаар сарын З-наас Ашигт малтмалын тухай хууль хэрэгжиж эхлэхээс өмнө бас шинэ лицензийн олголтыг зогсоож цэгцэлсэн. Хэдий ийм арга хэмжээнүүд авч байсан боловч тодорхой хариуцлагын асуудалтай холбогдуулж бас зарим нэгэн алдаа дутагдлууд, ноцтой алдаа дутагдал гэхээр юм гарч байсан.

Тухай бүрт нь арга хэмжээ авч байлаа. Саяхан Үйлдвэр, худалдааны сайдын үүрэг гүйцэтгэгч Баяртсайхан сайдын тушаалаар Ашигт малтмал, газрын тосны хэрэг эрхлэх газар, Геологи, уул уурхайн кадастрын албанд шалгалт хийж бас тодорхой зөвшөөрөл, зөрчлүүдийг илрүүлж энд дорвитой арга хэмжээнүүд авсан байгаа. 

Энэ талаар Засгийн газарт бид мэдээлэл хийсэн байгаа. Цаашдаа хэдий Ашигт малтмал, газрын тосны хэрэг эрхлэх газрын, ялангуяа Геологи, уул уурхайн кадастрын алба бол Агентлагийн тухай хуулиараа агентлагийн даргын шууд удирдлагад байх ёстой ч гэсэн бодлогоор бид нар тодорхой хяналт тавин, тодорхой үйл ажиллагааг нь сайжруулах, цэгцлэх ийм арга хэмжээг авна. Энд анхаарч ажиллана гэж бодож байна.

Ялангуяа түрүүн хэллээ. Тимурт минералстай холбоотой ийм асуудлууд мэр сэр гарчихгээд байдаг юм. Ялангуяа лиценз эзэмшиж байгаа улсууд, төрийн байгууллагын зарим нэг хариуцлагагүй ажиллагсдын хариуцлагагүй байдлыг ашиглаж, эсвэл бичиг баримтыг хуурамчаар үйлдэж, эсвэл тодорхой хүмүүсийн мэдлэгийн түвшин сул байгаатай холбогдуулж зарим нэгэн зөвшөөрлийг хуулийн дагуу авах ийм үзэгдлүүд гарах гээд байдаг.

Ялангуяа энэ Тимурт Минерал дээр энэ асуудлыг зогсоосон. Энэ бол ашиглалтын лиценз өгөгдөхгүй. Эрдэнэт үйлдвэрийн хувьд бол Эрдэнэт үйлдвэр нөөцөө нэмэгдүүлэх шаардлагатай. Ийм асуудлын хүрээнд ч гэсэн энэ Тимур минералийн лицензтэй талбай хамаарч байгаа юм. Ийм учраас бид нар анхаарч ажиллана цаашдаа.

Жижиг, дунд үйлдвэрийн тухайд, ер нь жижиг, дунд үйлдвэрийг хөгжүүлэхийн тулд аль болох тэр гадны хөнгөлөлттэй эх үүсвэрүүдийг олох, удаан хугацааны зээлүүдийг олох ийм ажлуудыг эхлүүлж байгаа. Японы хоёр үе шаттай зээл байна. Ерөнхий сайд ноднин 5 сард ажиллахдаа гарын үсэг зурж ажил болоод явж байна. Цаашид Үйлдвэр, худалдааны яам дотоодын банкууддаа жижиг, дунд үйлдвэрийг хөгжүүлэх асуудлыг анхаарч ажиллаж байгаа.

Европын холбооны улсаас зээлийн тухай асуудал яригдсан. Ер нь Европын холбооны улс бол Монгол руу нэлээд анхаарал тавьчихаад байгаа нь сүүлийн үед UBRD, бусад банкнуудынх нь Лангес банк эд нарын идэвхтэй үйл ажиллагаанаас ажиглагдаж байгаа. 

Гол нь бид нар сайн төслүүдийг бий болгож жижиг, дунд үйлдвэрлэгчиддээ зээлүүдийг аль болохоор хөнгөлөлттэй нөхцлөөр авч өгөх ийм бодлогуудыг бид нар баримталж ажиллах болно.

Тэгээд Үйлдвэр, технологийн паркийн хувьд ойрын үед хэлэлцэгдэнэ. Энэ жил ажлын хэсгийн хүрээнд бид маш их анхаарал тавьж ажиллана. Хэдий Үйлдвэр, технологийн паркийн хууль батлагдаагүй байгаа ч гэсэн Эрдэнэт хот санаачилга гаргаад, Дархан, мөн Улаанбаатар хот санаачилга гаргаад Үйлдвэр, технологийн паркийн ашиглалтын өмнөх захиргаа гэдгийг бий болгосон. Энэ захиргаанууд нь бас идэвхтэй ажиллаж байгаа юм билээ. Тэгээд энэний хүрээнд Үйлдвэр, худалдааны яам санамж бичиг зураад Үйлдвэр, технологийн паркийг бий болгох техник-эдийн засгийн үндэслэлүүдийг хийх талаар ажлын хэсэг гаргаад ажиллаж байна.

Төслийн тодотголоор үйлдвэр,технологийн паркийн асуудал дээр тодорхой хэмжээний судалгааны мөнгө гаргах талаар санал оруулж байгаа. Нөөц ашиглалтын төлбөр гэж байгаа хуваарилалтын. Энэ бол Ашигт малтмалын шинэ хуулийн дагуу орон нутагт хуваарилагдах ёстой. Гэтэл одоо энэ хуулийн хэрэгжилтийн эхний шат нь Сангийн яамнаас боловсруулсан журам, зарим нэг юунуудтай зөрчилдөөд байна гэсэн, хүндрэл байна гэсэн асуудлууд байна. Энэ талаар Ашигт малтмалын хуулийн хэрэгжилтэнд хяналт тавих, Их Хурлын ажлын хэсэг Үйлдвэр, худалдааны яам, Сангийн яамтай хамтарч ярилцаад цаашдаа авах арга хэмжээний талаар анхаарч ажиллаж байгаа.

Д.Лүндээжанцан: Баярцогт гишүүн асуултаа асууя.

С.Баярцогт: Ерөнхий сайдаас МАХН-ын даргынх нь хувьд асуух гээд байна л даа. Уг нь бол болдог бол удирдах зөвлөлийн гишүүдээс бүгдээс нь асуучихмаар байгаа юм. Тийм боломж байхгүй учраас намын даргаар нь төлөөлөөд асуучихъя.

Би бол МАХН-ын баримталж байгаа бодлогыг ерөөсөө ойлгохгүй байгаа юм. Тэртэй тэргүй Монгол орны хувь заяа МАХН, Ардчилсан намын нуруун дээр байгаа. Гэтэл Засгийн газрыг байгуулахдаа буруу зарчмаар байгуулаад тэр зарчмаараа жижиг намуудад яамдын суудал өгөөд тэгээд энэ үйл ажиллагаа чинь тухайн үед хэрэгтэй байсан байх. Одоо бол иймэрхүү биш өөр зарчмаар явах бүрэн боломж МАХН-д байгаа юм. Тэгэхээр одоо юу болж харагдаж байна вэ гэхээр Түлш, эрчим хүчний яам болохоор Эх орон намын гишүүүдээс аппарат нь бүрдээд, Эрүүл мэндийн яам Ард түмний намын хүмүүсээс, Үйлдвэр, худалдааны яаманд Бүгд Найрамдах намынхан, Үндэсний шинэ намын сайд нар даргалж байгаа газруудад бас энэ намын гишүүдээс бүрдээд өөрөөр хэлбэл төрийн алба бол цалгардаж байгаа.

Тэгээд би энийг юугаар жишиж хэлэх гээд байна вэ гэхээр дөнгөж энэ чуулган эхлээд чуулган эхэлсэн хоёрдахь өдөр нарны энергийн тухай асуудал ярьсан. Гэтэл Эрдэнэбат сайд энд сууж байгаад улаан цайм энэ нарны энергийн юмнууд чинь орж ирж байгаа, бэлэн болж байгаа гээд, одоо 13-хан хоногийн өмнө ийм юм болж байсан. Тэгээд Санжмятав гишүүн рүү дайраад, тэгсэн чинь өчигдөрхөн л бүх гэрээгээ цуцлаад дахиад тендер зарлах боллоо гээд энэ хүмүүс ямар нэгэн байдлаар хариуцлага хүлээхгүй, хэн хариуцлага хүлээх юм бэ гэхээр шаварт унасан шарын эзэн л хариуцлага хүлээдэг. Тэгээд МАХН л хариуцлага хүлээнэ гэж би ойлгоод байгаа байхгүй юү.

Хэрвээ Бүгд Найрамдах намаас дахиад хүн оруулж ирэх байсан бол би хүнийх нь тухай ярихгүй байна, тэгвэл яагаад Жаргалсайханыг огцруулсан юм бэ, хэдийгээр Гүндалай тавьсан ч бай, МАХН дахиад энийгээ шийдэх байсан юм бол олонхиороо л гараа өргөөд Жаргалсайханаа аваад гарахгүй яасан юм бэ. Ингээд аливаа төрийн албан тушаал, сайдр, дарга нарын албан тушаал бол хүн хүмүүжүүлдэг, эсвэл жижиг намууд өгдөг шагналын суудал бишээ. Та энийг хүлээн зөвшөөрч байна уу гэж би асуумаар байна нэгдүгээрт.

Хоёрдугаарт гэрээг хүндэтгэж байна гээд байна. Заавал сайд болох ёстой юмуу. Одоо энэ Бүгд Найрамдах намын хүн чинь Төрийн нарийн бичиг байгаа шүү дээ. Энэ яамандаа. Иймэрхүү байдлаар цаанаа асуудлаа зохицуулдаггүй юмуу.

Гуравдугаарт Монгол Улсад 1996 оноос 2007 оны хооронд өмч хувьчлалын асуудал бол хамгийн чухал асуудал байсан. Өмч хувьчлал дээр маш их анхаарал тавьж байсан. Одоо энэнээс хойш Монгол Улсын хөгжлийн асуудал бол уул уурхайн ашигт малтмалынхаа асуудалтай шууд холбоотой. Энэ асуудлыг яагаад та нар үнэхээр хариуцлага дараа нь тооцож болохгүй жижиг намын хүмүүст өгөөд байгаа юм бэ. Өөрийнхөө намын, би бол даже шадар сайд нь МАХН-аас гарсан шадар сайд нь энэ бараг шадар сайдын хэмжээний хүн Үйлдвэр, худалдааны сайдыг удирдах ёстой гээд бодоод байна л даа Үйлдвэр, худалдааны яамыг. 

Яагаад гэвэл Монгол ХХ1 зуунд хөгжих үү, хөгжихгүй юү гэдэг бол уул уурхайн асуудалтай шууд холбоотой. Дараа нь энэ хүмүүс чинь хариуцлага хүлээхгүй шүү. Дараа нь сонгууль болно, эсвэл танайх руу элсэнэ. Эсвэл энэ хүмүүс чинь гарч ирэхгүй. Тэгээд асуудал ярьдаг. Тэгээд Оюутолгойн асуудал ирэх 7 хоногт орж ирнэ. Бодлогын асуудлыг нь хэн оруулж ирэх юм бэ. Би бол Хувьсгалт намын хүмүүс оруулж ирэх ёстой л гэсэн байр суурь бариад байна л даа. Би хүнийх нь тухай ярихгүй байна. Бодлогын тухай яриад байна шүү дээ. Энэ дээр Хувьсгалт нам эргэж харж болдоггүй юмуу. Энэ хүндээ өөр сайд өгч болно шүү дээ.

Би ямар санал хэлэх гээд байна вэ гэхээр гэрээгээ хүндэтгэж байна гэвэл та нар нэг сайдаа суллаад Бүгд Найрамдах намд өг. Би ямар санал хэлэх гэж байна вэ гэхээр та нар Энхтүвшин сайдад энэ суудлыг өг, тэгээд хариуцлагатай ажилла л даа та нар. Үйлдвэр, худалдааны яам гэдэг бол Монголын хөгжлийн хамгийн том гурав, дөрвөн бодлогыг зангидаж байгаа юм. Та нарыг яагаад Жаргалсайханыг огцруулсныг чинь гайхаад байгаа байхгүй юү.

Намынх нь даргыг, гэрээ байгуулсан хүнийг нь огцруулчихаад одоо тэгээд Жаргалсайханы үгээр явах хүнийг оруулж ирж байна шүү дээ. Ийм зарчмаар асуудалд хандаж болохгүй. Танай нам доторхи шадар сайдын рангитай ажиллаж чадах хүндээ л Үйлдвэр, худалдааныхаа сайдыг өг. Тэгээгүй цагт хариуцлага тооцох ямар ч боломж гарахгүй. Юугаа ярих юм бэ. Хамгийн том бодлогын асуудал чинь тэнд зангидагдаж байна шүү дээ.

Ийм байдлаар л асуудалд хандаач дээ. 

Д.Лүндээжанцан: Ерөнхий сайд хариулах уу, яах вэ, санал юмуу.

М.Энхболд: Баярцогт гишүүний асуултанд хариулъя. Засгийн газар байгуулахдаа буруу зарчим барьж Засгийн газар байгуулсан гэж ярьж байна. Би бол энэ асууж байгаа асуулттай санал нийлэхгүй байна. МАХН Улсын Их Хурал хамгийн их суудалтайн хувьд Их Хуралд суудалтай улс төрийн хүчнүүдэд шинээр эмхлэн байгуулагдах Засгийн газарт хамтарч орж ажиллаж, Засгийн газрыг байгуулж энэ ачааг хамт үүрэлцэе гэдэг саналыг албан ёсоор тавьсан. Харамсалтай нь зарим улс төрийн хүчнүүд энэ бидний тавьсан хүсэлтийг хүлээж аваагүй. Тийм учраас бид парламентад төлөөлөлтэй бүх намуудтай нэгэн адил зарчим барьсан учраас бидний тавьсан асуудлыг хүлээж авсан улс төрийн хүчнүүдтэй хамтарч энэ Засгийн газрыг байгуулсан. 

Тийм учраас энд бид ямар нэгэн буруу зарчим баримтлаагүй гэдгийг би хэлье гэж бодож байна. Хэдийгээр өнөөдөр сайд томилогдохын өмнө сайдад нэр дэвшүүлэх асуудал нь хоёр намын хоорондох гэрээ, хэлцэлтэй холбогдуулж явагдаж байгаа боловч сайдаар томилогдсоны дараа сайдаар томилогдсон хүн улс орны эрх ашигт нийцэж Засгийн газрын кабинетын зарчмыг хатуу барьж ажиллах ёстой. Тийм ч учраас Даваадорж нэр дэвшигч бид хоёрын хооронд байгуулсан гэрээ байгаа. 

УИХ-д өргөн мэдүүлэхийн өмнө гэрээ байгуулсан. Өмнө нь ажиллаж байсан сайд нартай байгуулж байсан гэрээнээс илүү хариуцлагын тогтолцоо талаасаа асуудлыг нэлээд тодорхой болгосон ийм гэрээг байгуулсан. Жилийн өмнө Засгийн газар байгуулагдаж байхад би Засгийн газрын гишүүдтэй тодорхой дөрөв, таван асуудлаар цаашид ажиллах ажлын зарчмаа тохирч Ерөнхий сайд, Засгийн газрын гишүүний гэрээг байгуулж байсан бол Даваадорж бид хоёрын хувьд өнгөрсөн нэг жилийн туршид болсон энэ үйл явдлуудаас харж дүгнэж үзээд нэлээд дэлгэрэнгүй гэрээ байгуулж төрийн ажлыг, улс төрийн албан тушаалыг хариуцлагатай, шударга, улс орны эрх ашигт нийцүүлж гүйцэтгэж хийнэ гэдэг талаар тохирсон байгаа.

Тэр Буман нарны гэрэл хөтөлбөртэй холбогдуулсан асуудлыг Баярцогт гишүүн асууж байх шиг байна. Эрдэнэбат сайд эзгүй байна. Тэгэхээр энийг шаардлагатай гэж үзэж байгаа бол УИХ-аас тодорхой ажлын хэсэг гаргаад шалгахад болохгүй зүйл байхгүй байхаа гэж бодож байна.

Бид Засгийн газар дээр энэ асуудлыг нэг бус удаа ярьсан, хамгийн сүүлд тендерт шалгарсан байгууллага нь гадаадын банкнаас Монголын арилжааны нэг банкинд баталгаа авчирч өгч байж тэгээд тэр баталгааг үндэслэж мөнгийг нь, төрийн сангаас авсан мөнгөө тэр арилжааны банкинд шилжүүлэхээр тохиролцсон байсан. Харамсалтай нь тендерт ялсан байгууллага гадны банкны баталгаа авчирч өгөөгүйгээс болоод санхүүжилтээ авч чадаагүй ингээд энэ ажил тодорхой хугацаагаар хойшилсон асуудал болсон. Тэрнээс биш төрийн хөрөнгө мөнгө, төрийн сангаас гарсан мөнгө алдагдсан, алга болсон ийм зүйл байхгүй.

Тийм учраас бид нар ажлыг шуурхай явуулах үүднээсээ Засгийн газар дээр ярилцаж байгаад тэр тендерт оролцсон хоёрдахь, гуравдахь байрнаас өгсүүлээд оролцсон бүх аж ахуйн байгууллагуудынх нь хүрээнд хязгаарлагдмал тендер зарлаад 8 хонож байна. Ирэх 7 хоногт энэ тендер нь шалгагдаж дараагийн гүйцэтгэх хүн нь тодорхой болно.

Үнэхээр хуулийн дагуу л асуудлууд явагдсаар байгаад ингэсэн. Гол буруутай байгууллага нь тендер ялсан солонгосын компани өөрөө болж таарч байгаа. Засгийн газар ч тодорхой хэмжээгээр шалгаж дүгнэлт гаргасан байгаа.

С.Баярцогт: 14 хоногийн өмнө Эрдэнэбат сайд энд сууж байгаад одоо бараг ачигдаж байгаа юундаа сандраад байгаа юм бэ гээд байсан шүү дээ.

М.Энхболд: 14 хоногийн өмнө арилжааны банкин дээр мөнгө нь гарчихсан байгаа тухай тухай асуудал мэдэгдээгүй байсан. Арилжааны банкин дээр төрийн сангаас орсон мөнгөө цаашаа аж ахуйн байгууллагадаа очсон гэдэг мэдээлэлтэй байсан. Гэтэл тэр нь үнэхээр солонгосын банкнаас баталгаа авчирч байж мөнгөө авах ёстой гэдгээр мөнгө нь шилжээгүй байсан. Тэр цаад компани нь цаанаа үйлдвэрлэгч нартайгаа байгуулсан гэрээ, хэлцлээ хийж гүйцэтгэхэд нь хөрөнгө, санхүүгийн дутагдал гарснаас болоод асуудал шийдэгдээгүй байсан.

Энэ талаар бид нар 1 дүгээр сар гарч байж дүгнэгдсэн тендер шүү дээ. Өмнө нь хоёр, гурван удаа шүүхээр явж түдгэлзэж нэлээд хугацаа хожимдож байж шийдэгдсэн. Энэ дээр 1 сарч байж дүгнэгдээд тэрнээс хойш тендерийн хугацаанд тодорхой тодорхой З дугаар сарын 18 гэхэд эхний гэрэл орж ирэх ёстой ийм гэрээ, хэлцэлтэй байсан. Тэгээд энэ нь орж ирээгүйгээс Засгийн газар шалгаж үзээд ингээд.

С.Баярцогт: Дараагийн нэг асуулт байна. Дахиад Бүгд Найрамдах намаас хүн оруулж ирэх байсан юм бол яагаад Жаргалсайханыг огцруулсан юм бэ гэж асууж байна.

М.Энхболд: Жаргалсайхан сайдыг огцруулсан явдал бол УИХ шийдвэрээ гаргаж хуулийн дагуу огцруулсан. Огцруулах тухай асуудлыг УИХ-ын эрхийнхээ дагуу тавьсан байгаа. Энэ дээр намын дарга гэдэг утгаар нь биш Гүндалайгийн тавьсан асуудал бол сайдын хувьд хийж гүйцэтгэж байсан асуудалтай нь холбогдуулж тодорхой З зүйлээр асуудал тавьсан. Их Хурал гишүүд олонхиороо шийдсэн. Энэ дээр хоёр намын хоорондын гэрээ, хэлцэлтэй холбогдолтой ямар нэгэн асуудал байхгүй гэж үзэж байгаа.
Д.Лүндээжанцан: Эдийн засгийн байнгын хорооны гишүүд асуулт хариулт дууслаа Ерөнхий сайд, нэр дэвшигчээс.

Одоо Эдийн засгийн байнгын хорооны санал дүгнэлтийг сонсъё. Санал дүгнэлтийг УИХ-ын гишүүн Ц.Дамиран танилцуулна.

Дамиран гишүүнийг индерт урьж байна.

Ц.Дамиран: УИХ-ын дарга, эрхэм гишүүд ээ.

Монгол Улсын Үндсэн хуулийн 39 дүгээр зүйлийн 2 дахь хэсэг, Засгийн газрын тухай хуулийн 23 дугаар зүйлийн 1 дэх хэсгийн 1 дүгээр заалтыг үндэслэн Үйлдвэр, худалдааны сайдаар Цэрэнгийн Даваадоржийг томилуулахаар Монгол Улсын Ерөнхий сайдын өргөн мэдүүлсэн саналыг Эдийн засгийн байнгын хороо хуралдаанаараа 2007 оны 4 дүгээр сарын 11-ний өдөр хэлэлцээд Байнгын хорооны хуралдаанд оролцсон гишүүдийн олонх нь дэмжсэн болно.

Цэрэнгийн Даваадорж 1960 онд Улаанбаатар хотод төрсөн. 1977 онд Нийслэлийн 10 жилийн 23 дугаар дунд сургууль, 1982 онд ЗХУ-ын Орловын Багшийн дээд сургууль, 1991 онд Чех Улсын Массарикийн их сургуулийг тус тус төгссөн, физикч, математикч мэргэжилтэй, физик, математикийн ухааны дэд эрдэмтэн, орос, герман, англи, чех хэлтэй бөгөөд 1982-1983 онд нийслэлийн 1 дүгээр дунд сургуульд багш, 1983-1988, 1992-2004 онуудад Улсын багшийн их сургуульд багш, тэнхмийн эрхлэгч, судалгааны төвийн захирал, 2004-2006 онд “Санаа интернэшнл” ХХК, “Вайба” Монголиа адвенчэ турс” компанид захирал, 2006 оноос Үйлдвэр, худалдааны сайдын зөвлөх, тус яамны Геологи, уул уурхай, хүнд үйлдвэрийн газрын даргаар тус тус ажилласан байна.

УИХ-ын эрхэм гишүүд ээ.

Төрийн байгууллагад олон жил тасралтгүй ажилласан туршлага, мэргэшсэн байдал, хэлний мэдлэг зэргийг харгалзан Цэрэнгийн Даваадоржийг Үйлдвэр, худалдааны сайдаар томилуулахаар Ерөнхий сайдаас 2007 оны З дугаар сарын 20-ны өдөр өргөн мэдүүлсэн саналыг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Д.Лүндээжанцан: Одоо чинь байнгын хорооны санал,дүгнэлттэй холбогдуулж асуулт асууна тиймээ.

Бат-Үүл гишүүнээр дуусч байна. Бат-Үүл гишүүн асуултаа асууя. Байнгын хорооноос.

Э.Бат-Үүл: Байнгын хорооны дүгнэлт харж байхад ядахдаа УИХ-ын байнгын хороо нь хүртэл бодлогын хэр зарчмын чухал шийдвэр гаргаж байгаагаа ойлгоогүй юмуу, хаашаа юм бэ энэ чинь одоо.

Тэгээд байнгын хорооны дүгнэлт чинь арай дэндүү, юу гэнэ вэ, төрийн ажил хийх туршлагатай гэнэ. Тийм туршлага байхгүй шүү дээ. Тэгснээ хэл мэддэг гэнэ. Ийм хүний хэл мэддэг мэддэггүй асуудал яахаараа УИХ-ын байнгын хорооны дүгнэлтийн асуудал байдаг юм бэ. Яаж, томилуулах гээд нөгөө хүнээ рекламдаж байгаа юмуу, яаж байгаа юм бэ. Нөгөө томилж байгаа сайдаа рекламдаж байгаа юмуу, байнгын хороо рекламны агентлаг юмуу. 

Байнгын хороон дээр энэ асуудлыг яаж шийдсэн юм бэ.

Д.Лүндээжанцан: Гантөмөр дарга, эсвэл Дамиран гишүүн хоёрын нэг нь л хариулна даа.

За Гантөмөр дарга эхлээд хариулъя.

Л.Гантөмөр: Даваадоржийг Байнгын хороо хэлэлцээд Үйлдвэр, худалдааны сайдыг хийж болох хүн байна гэсэн дүгнэлтийг гаргасан. Хэлэлцдэг журмаараа хэлэлцэж санал хураагаад шийдвэрлэсэн асуудал байгаа.

Э.Бат-Үүл: Дахиад нэмэлт нэг минут авчихъя.

Д.Лүндээжанцан: За нэмэлт асуултаа асуу.

Э.Бат-Үүл: Түрүүн Ерөнхий сайд хариулж байхад, за Ерөнхий сайдаа ч орхиё Даваадорж хариулж байхад бол ямар түвшний, ямар зиндааны, ямар үүрэг хариуцлагатай ажил дээр очиж байгаагаа сайн ойлгооч үгүй юм байна гэдэг сэтгэгдэл төрсөн л дөө. Энэ нэгдсэн хуралдаан дээр ярьж байхад. Тэгэхээр Байнгын хороон дээр яг бодлогын чиглэлээр ямархуу байдлаар хэлэлцсэн юм бэ.

Ямар хариуцлагатай албан тушаалд очиж байгаа тухай хэр нухацтай хэлэлцсэн бэ Байнгын хороон дээр.

Л.Гантөмөр: Байнгын хороон дээр асуулт хариулт тэр болгон их гараагүй. Ерөнхийдөө Ерөнхий сайд санал болгохдоо таны саяны хэлсэн үндэслэлүүдийг нэлээд бодож, судалж санал болгосон байхаа гэж гишүүд үзсэн. Хүнийх нь хувьд харах юм бол бусад сайд нараас нэг их ялгагдаад, дор ороод байх юм байхгүй байхаа гэж гишүүд харж байсан.

Д.Лүндээжанцан: Асуулт дууслаа.

Байнгын хорооноос асуух асуулттай гишүүд дуусч байна. Одоо үг хэлэх ажилдаа оръё. Үг хэлэх УИХ-ын гишүүд байвал нэрсээ ирүүлье.

Бат-Үүл гишүүн үгээ хэлье. Энхсайхан гишүүнээр дуусч байна. Одбаяр гишүүнээр яг эцсийн юу нь дуусч байна шүү.

Э.Бат-Үүл: Баярлалаа. УИХ-ын төсөвт нэг зүйлийг сайн мэдэж байгаа. Тэр нь юу вэ гэхээр ер нь ядуу буурай оронд маш их хэмжээний баялаг олдох нь үнэн хэрэг дээрээ дэлхийн практик туршлагаас үзэхэд тэр орондоо бараг хараалын хэмжээнд үйлчилдэг, тэр орныхоо хөгжил дэвшлийг зогсоодог, бүх дотоодын хямралд хүргэдэг ийм аюултай байдал руу түлхдэг тухай манай Их Хурлын гишүүд сайн мэдэж байгаа. Бид нар энийг Ашигт малтмалын хууль ярьж байхад тал талаас нь их нухацтай ярьж байсан.

Тийм ч учраас бид нар ашигт малтмал, уул уурхайн асуудал нь зүгээр нэг аж ахуйн асуудал төдий зүйл биш байна. Энэ бол Монгол Улсын хөгжлийн стратеги, хамгийн гол нь үндэсний аюулгүй байдал, тусгаар тогтнолтой шууд холбогдсон, нийгмийн тогтвортой байдалтай шууд холбогдсон асуудал байна гэж үзэж тогтвортой энэ иш үндэснээс бол стратегийн орд гэдэг ойлголт оруулсан. 

Тэрнээс хойш Худалдаа, үйлдвэрийн яам бол бодлогын стратегийн асуудлыг хариуцсан ийм яам болсон юм. Тийм учраас энэ яамны сайдын асуудал гэдэг бол ямар зиндаа, зангарагтай байх вэ гэдгийг бид угаасаа тодорхойлчихсон юм, Их Хурал тодорхойлчихсон юм. Тэгээд харамсалтай нь Ерөнхий сайд оруулж ирэхдээ энэ асуудлыг, тэр тусмаа Их Хурлаас дэвшүүлэн тавьсан бодлогын зорилтыг үл ойшоосон маягтайгаар үнэхээр төрийн ажлын туршлагагүй, өөрийнх нь ярьж байгаагаар үнэндээ ямар хэмжээний ч асуудал болж хувирчихсан байгааг тэр болгон сайн ойлгоогүй ингэж асуудлыг оруулж ирсэн байгаа нь бол үнэхээр харамсмаар байгаа юм.

Хоёрдугаарт юу хэлэхийг хүсч байна вэ гэхээр үнэхээр уул уурхайн асуудлыг хариуцсан төрийн сайд хариуцлагатай байж чадахгүй бол, тэр тусмаа энэ нь бол үнэхээр зөв зохистой бодлого явуулж чадахгүй бол энэний үр дагавар нь арилгах, магадгүй бидний арилгах тийм хэмжээний хүч ч хүрэхээргүй ийм үр дагавартай байж байгаа.

Би түрүүн хэлж байсан. Ер нь энэ асуудал бол Монголын тусгаар тогтнол, аюулгүй байдалд шууд нөлөөлж байгаа ийм асуудал. Зарим нэг судлаачдын үзэж байгаагаар бол энэ их олдсон баялгийнхаа уршгаар Монголчууд тусгаар тогтнолоо алдах, аюулгүй байдалд нь заналхийлэх ийм нөхцөл үүснэ гэсэн ийм дүгнэлт ч гарсан байж байгаа.

Одоо та нар бодоод үз дээ. Энэ уул уурхайн салбар дахь энэ их том ордууд олдсон, стратегийн ордууд олдсоноос хойшхи ярианууд ямар яриа болж хувирсан бэ гэдгийг би та бүхэнд ганц, хоёрыг нь иш татъя л даа.

Жишээ нь хойд Оросын гадаад худалдааны нэлээн том мэргэжилтэн Монгол бол Америк, Японы ийм гар, хөл болсон орон болох гэж байна. Энийг Хятадтай нийлж Шанхайн талд элсүүлэх замаар энэ улс орныг тусгаарлая гэдэг ийм мэдэгдлийг улайм цайм хийж байгаа байхгүй юү.

Хятадын Бээжингийн цэргийн хэвлэл дээр Монгол Улс энэ их эдийн засгийн ач холбогдолтой болсныг хятадууд анхаарахгүй байж яав ч болохгүй. Монгол Улсын энэ их баялаг дээр өрнөдийн хөрөнгө оруулалт орж ирнэ. Үүгээрээ Монгол Улс өрнөдийнхний том стратегийн бааз суурь болно. Монголчууд угаасаа ардчилал гэдэг өрнөдийн чиг баримжааг сонгосон. Тийм учраас хятадууд маш их төлөвлөгөөтэй, нарийн бодлого явуулах ёстой гэж цэргийн хэвлэл дээр нь бичсэн шүү дээ.

Тэгээд одоо асуудлыг анзаараад байхад нэг талаас нэлээд авилгалд автсан улс төрчидтэй, дотроо бүлэглэлүүд болж хуваагдчихсан, тэр бүлэглэлүүд нь энэ их том баялаг дээр өөрсдийнхөө доль, хувийг сонирхсон өрсөлдөөнд орчихсон, тэрэн дээрээ гадны түнш хайж байгаа, тэр гадны түншүүд нь аль бүлэглэлтэй нийлж алин дээр хяналт тогтоох вэ гэсэн дотоодын хэрэгт нь оролцчихсон ийм нөхцөл байдалд бид нар хариуцлагатай албан тушаалд тавих тухай ярьж байна шүү дээ.

Тэгээд ийм зиндааны хүн тавьчихаад юугаа харж, хайрсаа, хуйхаа мажиж суух юм болж байнаа. Мэдээж Даваадорж дараа нь мэдэхгүй, чадахгүй гээд зүгээр нэг сайдын албан тушаалаа өгөөд л өнгөрнө.

Худалдаа, үйлдвэрийн сайдын алдааны өр төлөөсийг одоо болтол бид нар төлж барахгүй байгаа шүү. Хариуцлага нь тэр хүнтэй тооцогдохгүй л яваад байгаа. 

Д.Лүндээжанцан: Үнэхээр өнөөдөр хариуцлагын тухай ярих цаг болсон. 

Л.Гансүх: Монгол Улсын хөгжлийн хамгийн хариуцлагатай үе өнөөдөр ирж байгаа юм. Энэ бол Геологи, ашигт малтмалын баялгийг хэрхэн зөв, яаж зарцуулсантайгаар холбоотойгоор нөөц, Монголын хөгжлийн асуудлыг яаж зохицуулах вэ гэдэг асуудал байгаа.

Гэтэл энийг, энэ салбарын сайдыг томилох асуудлыг өнөөдөр ярьж байгаа. Ганцхан жишээ хэлье. 68 хувийн татварын асуудал шийдэгдсэнээр бид нар ганцхан Эрдэнэт үйлдвэрээс авсан ашиг л өнөөдөр Монгол Улсын хөрөнгө оруулалтыг бараг 8 дахин, дээр нь нэмээд хүүхдийн мөнгө, цалин, тэтгэвэр, нөгөө алдартай залуу гэр бүлийн мөнгө бүгдийг шийдсэн. Ганцхан Эрдэнэт үйлдвэрийн зэсийн үнээс. Урд чинь өчнөөн олон асуудлууд байгаа. Тэгэхээр МАХН хариуцлагаас зугатаахын тулд ийм шийдвэр гаргаж байна гэдэг улс төрийн дүгнэлтийг хийх хэрэгтэй болох гээд байна.

Яагаад заавал Бүгд Найрамдах намын төлөөллийг тавих гээд байгаа юм бэ. Бүгд Найрамдах намын төлөөллийг тавъя гэвэл дэд сайд, төрийн нарийн бичгийн дарга гээд өчнөөн олон хүнийг тавьж болно шүү дээ та нар. Аль ч яаман дээр нь тавьж болно шүү дээ.

Монгол Улсын хөгжлийн асуудлыг тодорхойлох ийм стратегийн ач холбогдолтой юман дээр сонгууль болохоос нэг жилийн өмнө ийм хүнийг тавьж байна гэдэг бол, ийм намын төлөөллийг тавьж байна гэдэг бол та нар хариуцлагаас зугатааж, ялаас зугатааж, дараа нь хэн нэгэн буруутныг чихэх юмаа л сонгож олж байна гэсэн бодлоготой алхам. Тийм учраас МАХН-ын даргын хувьд, Ерөнхий сайдын хувьд энэ асуудал дээр дэндүү гоомой хандаж байна. Нэг юмыг сануулъя. 39 суудалтай МАХН-ын дарга 25 суудалтай Ардчилсан намтай байгуулсан гэрээгээ ямар ч болзолгүйгээр өөрөө бүр хэлсэн, ёс бусаар Ерөнхий сайдыг нь, Элбэгдоржийн Засгийн газрыг огцруулаад гэрээгээ цуцалж чадаж байсан шүү дээ. Тэр гэрээ чинь тийм айхтар сүрхий дагаж мөрддөг асуудал, сүрхий албан үүрэг биш л юм байна лээ шүү дээ. Практик бол байгаа шүү дээ. Тийм учраас өнөөдөр болохоор заавал албан хариуцлага хүлээх тийм үүрэгтэй гэрээ гэж хамгийн чухал юм байдаг гэж ярих нь өөрөө шалтгаан биш, шалтаг байна гэж манай Ардчилсан намын зөвлөл үзэж байгаа. 

Тийм учраас өнөөдрийн Монгол улсын хөгжлийн асуудлыг шийдэж байгаа ийм чухал цаг үе дээр ийм чухал яамны сайдыг ийм улс төрийн зорилгоор өгөх гэж байгаа асуудлыг Ардчилсан намын УИХ дахь зөвлөл бол эрс эсэргүүцээд Даваадоржийг сайдаар сонгох асуудлыг дэмжихгүй байгаа. Ардчилсан намын УИХ дахь зөвлөлийн албан ёсны байр суурь ийм байгаа.

Хоёрдугаарт Даваадоржтой холбоотойгоор би түрүүн асуулт асуусан. Даваадорж сайд болох гэж хүний хувьд үнэнийг л хэлэх ёстой. Би танд нэг юм уншаад сонсгочихъё.

Энэ юу вэ гэхээр Геологи, уул уурхайн кадастрын албаны даргын гаргасан бичиг байгаа. Шийдвэрийн дагуу мэдэгдэл хүргүүлэх тухай. Геологи, уул уурхай, кадастрын албаны даргын 2007 оны З дугаар сарын 26-ны өдрийн 1289 дүгээр шийдвэрээр Орхон аймгийн Жаргалан сумын Оюуттуул нэртэй тийм тийм сольбицлуудтай, 850 гектар талбайд ашигт малтмалын ашиглалтын тусгай зөвшөөрлийг танд олгохоор шийдвэрлэлээ.

Шийдвэр гарчихсан байна шүү дээ. Би танаас асуусан шүү дээ. Тэр лиценз олгогдсон юмуу, олгогдоогүй юмуу гэхэд та олгогдоогүй гэсэн шүү дээ. Тэгэхээр энэ шийдвэр чинь ингээд гарчихсан байгаа байхгүй юү.

Тэгээд энэний дагуу 12750 долларыг тушаана тийм дансанд тушаана, юу юу ч гэнэ үү. Тэгээд ийм байхад чинь шийдвэр гарчихсан гээд хэлээд сууж байдаг ийм барин тавин худлаа ярьж болохгүй шүү дээ. Тийм учраас Даваадоржоо төрийн ийм өндөр албан тушаалд хүрэх гэж байгаа хүнд бол ийм асуудал дээр ийм гоомой хандаж болохгүй шүү гэдгийг хэлмээр байна. Баярлалаа.

Д.Лүндээжанцан: Гончигдорж гишүүн.

Р.Гончигдорж: Баярлалаа. Би үг хэлье гэж бодоогүй юмаа. Гэхдээ Ерөнхий сайдаас асуусан асуулттай холбогдуулж хариулж байгаа тэр нөхцөл, байдал дээр зайлшгүй үг хэлэх ёстой гэж үзэж байна.

Ерөнхий сайд өөртөө ямар ч хир халдаахгүй, дандаа хамгаалсан хариулт хэлэх юм. Хэрэв өөр дээрээ байгаа хэрийг арилгахыг хүсч байгаа хүмсүүдийн үгийг тоохгүй бол энэ хир чинь улам зузаарна. Энэ бол зүгээр нэг Ерөнхий сайд юмуу, намын дарга дээр байгаа зүйл биш. Энэ бол бүхэлдээ Монгол Улсын хувь заяан дээр бууж байгаа том зузаан тоос гэж үзэж байна. Өнөөдөр энийг өнгөлж, өнөөдөр энийг ухаж цаанаас нь жинхэнэ зөв, шинэ хөрсийг нь гаргаж ирэхгүй юм бол манай улс төр цаашаагаа улам бохирдоно. 

Үүнийгээ дагаад төр чадалгүй болно. Төр, олон түмний итгэлийг алдана. Төр чадалгүй болсноороо олон түмний төлөө үйлчлэх дээд үүргээ биелүүлж чадахгүй болно. Жишээлэх юм бол намын хоорондох хамтарсан гэрээгээ хамгаалах тухай асуудал ярьж байна. Энэ тухай Гансүх гишүүн ч хэллээ, бусад гишүүд ч хэлсэн. Өнөөдөр нөхцөл байдал өөр болсон, МАХН 39 гишүүнтэй. Нөгөө талаасаа МАХН-аас бүтцийн, Засгийн газрын бүтцийн өөрчлөлтийг хийх тухай томоохон ажлын хэсэг ажиллуулаад тэр ажлын хэсэг нь тодорхой үр дүнгээрээ УИХ-д бүтцийн өөрчлөлтийг оруулах тухай асуудлыг улс орон даяараа зарлачихсан байж байгаа. Энэ үед өнөөдөр асуудлыг ингэж алаг цоогоор оруулж ирж байгаа явдал бол эсвэл магадгүй гэрээгээр хүлээсэн үүрэг мэт оруулж ирж зүгээр цаг хугацааны хожил тоглоом хийх гэсэн ийм тоглолт. Магадгүй бүр цаана нь бодох юм бол жижиг намуудыг нэг нэгээр нь улс төрийн талаар намнах аргачлал гэж ойлгож болмоор байна.

Намын дарга нарыг кабинетдаа оруулсан, намын дарга нарыг огцруулсан, одоо дараачаар нь гэрээгээ хүндэтгэж байгаа хэлбэрээр оруулаад ахиад огцруулна. Ийм маягаар жижиг намуудыг өнөөдөр олон түмний өмнө юу ч хийж чадахгүй улсуудын бүрэлдэхүүн гэдгийг үзүүлэх гэсэн улс төрийн тоглоом явж байж магадгүй. Тийм бол энийгээ зогсоох хэрэгтэй. Энэ тоглоом бол ард түмний эрх ашиг дээр тулгуурласан зүйл дээр тоглолт явж ерөөсөө болохгүй.

Тэр нарны гэрлийн тендерийн асуудал 2 сард л бүтээгдэхүүн орж ирэх ёстой байсан. Өмнө нь тендер будилсан, дараа нь ахиад тендер будиллаа. Энийг хээв нэг солонгосын компанитай хариуцлага ярьчихаад сууж байгаа чинь ямар ичгэвэртэй юм бэ. Эцэст нь Монголын улс төрийн хариуцлагыг Солонгос үүрэх болж байгаа юмуу. Энэ бол ерөөсөө Засгийн газрын хариуцлагагүй зүйл. Засгийн газар ажлаа хийж чадахгүй байгаагийнх. Хуулийн дагуу явсаар байгаад ийм боллоо гэж. Хууль гэдэг бол төрийг хамгаалахын төлөө хууль гардаггүй. Хууль гэдэг бол төрөөс иргэний эрх ашгийг хамгаалахын төлөө хууль гардаг юм. Би энийг мянган удаа хэлж байна. 

Өнөөдөр ерөөсөө томхон албан тушаалтнууд дандаа хууль ярьдаг боллоо. Хуулиар намайг ингэж хамгаалж байгаа, хуулийн дагуу явсаар байгаад ийм боллоо гэж биш. Тийм учраас хууль гэдэг бол ард түмнийг хамгаалахын төлөө төрийн эрх мэдлийг хязгаарлаж байдаг зүйл. Тийм учраас иймэрхүү зүйл ярихаа болиоч. Өнөөдөр ийм зүйлийг ярьсан, ийм зүйлийг хийсэн сайд нар дээрээ хариуцлагаа тооцооч. Эцсийн бүлэгт хариуцлага тооцож чадахгүй бол Ерөнхий сайд та өөр дээрээ хариуцлагаа авна. Та өөрөө намын дарга учраас намаараа тоглосон тоглоом болж байна шүү.

Бид МАХН-ын тоглоом болж өнгөрөхийг хүсэхгүй байна. Яагаад гэвэл Ардчилсан нам, МАХН хоёр Монгол оронд хариуцлага хүлээж явах ёстой ийм хоёр том улс төрийн хүч.

Ийм учраас таны энэ үйлдлүүд МАХН-аар тоглох тоглоом болж хувирахыг ч гэсэн хүсэхгүй байна. Энэ бол намын дотоод хэрэгт орж байгаа биш энэ бол төрийн эрх барьж байгаа улс төрийн намаар дамжсан төрийн эрх ашгийг хамгаалж хэлж байгаа ийм үг гэдгийг хэлмээр байна.

Нөгөө талаас Засгийн газрын үйл ажиллагаа хэтэрхий удааширч байна. Зөвхөн Худалдаа, үйлдвэрийн сайдын чиглэлээр хичнээн зүйлийг хүлээж байна вэ. Өнөөдөр гарсан зүйл ерөөсөө байхгүй. Тэрнийхээ төлөө ч гэсэн Жаргалсайхан сайд огцорсон байх. Цаашдаа энэ дээр хийх дорвитой юм ерөөсөө харагдахгүй байна. Мөн эрчим хүчний чиглэл дээр энэ асуудал хурж байна. Өөр олон асуудлууд хурчихжээ. Тийм учраас Ерөнхий сайдаа та хурдхан үндсэн хуулийн дагуу намаасаа биш та өөрөө Ерөнхий сайдын хувьд бүтцийнхээ өөрчлөлтийг УИХ-д шуурхай оруулж ирж УИХ-аар хэлэлцүүлж цаашаа дангаараа бодлогоо хэрэгжүүлэх боломжоо бүрдүүлж дангаараа Засгийн газраа байгуулж ажиллаачээ. Ахиад олон намуудад бид нар санал тавина гэж байна. Энэ бол ард түмний өмнө тоглодог тоглоом биш. Бид олон намд санал тавьсан эд нар больсон, эд нар ороогүй, тийм учраас бид нар аргагүй ингэж байна гэдэг тоглоомыг тоглох эрх өнөөдөр МАХН-д байхгүй.

Яагаад гэвэл 39-ийн олонхийг бүрдүүлсэн улс төрийн нам. Улс төрийн харилцаа чинь ийм болж өөрчлөгдөөд байна. Тийм учраас маскаа тайлж хаяачээ, байгаа хирээ угааж өгье гэсэн улс төрийн сөрөг хүчнийхэний дагуу угааж арчиж, цэвэрлэж цаашаагаа яваачаа гэдгийг хүсэх байна.

Д.Лүндээжанцан: Баярцогт гишүүн.

С.Баярцогт: Би МАХН-ын гишүүдэд хандаж үг хэлэх гэж байна л даа. 

Ер нь 1990 оноос 2007 оны хооронд манай эдийн засгийн бодлогын гол цөм бол 100 хувь улсын өмч байсан үйлдвэр худалдааны бүх салбаруудыг хувьчлах тал дээр хамгийн том бодлого явагдаж байсан. Эдийн засгийн бүх өөрчлөлт энэ дээр түшиглэж хийгдэж байсан. Энэ асуудлуудыг тухайн үедээ МАХН бол шадар сайдын зиндаан дээр авчирч барьж байсан. Бямбасүрэн гуайн Засгийн газрын үед тэргүүн шадар сайд Ганболд удирдаж байсан, дараа нь Жасрай гуайн Засгийн газрын үед Энэбиш гуай удирдаж байсан юм шадар сайд, дараа нь Төрийн өмчийн хороо байгуулж байхад манай Энхболд бол энийг нэртэй төртэй хийж байсан, дараа нь танай Пүрэвдорж гуай нэртэй, төртэй гүйцэтгэсэн. Энэ мундаг хүмүүсийн гавьяагаар Монгол улсын өмч бараг 100 хувь хувьчлагдсан. Энэ бол бүхэл бүтэн үеийн хувьд бол маш том эдийн засгийн эргэлт байсан.

Одоо энэнээс хойшхи хугацаанд бол би бодож байна. 20, 30 жил бид нар зөвхөн уул уурхай дээрх бодлогын тухай яригдана. Энэ асуудлыг онцгой бодлого болгож тавих ёстой.

Дараагийн 7 хоногт Айвенхоу Майнзын тогтвортой байдлын гэрээний асуудал дараагийн 7 хоногт ч юмуу, тэрний дараагийн 7 хоногт удахгүй орж ирнэ. Энэ асуудлыг яаж зөв зүйтэй шийдсэнээс болж Монгол Улс ашигт малтмалын баялгаа цаашаа яаж зөв, зүйтэй зохицуулалт хийх юм бэ. Эдийн засгийн өсөлт, нийгмийн хөгжилдөө энийгээ яаж зөвөөр авч явах юм бэ. Яаж биеэ даасан төрийн бодлого явуулах юм бэ гэсэн энэ чиглэл нь тодорхой болох юм. Тэр утгаараа энэ бодлогынх нь яамыг МАХН-ын нэр хүндтэй, туршлагатай улс төрийн бодлоготон удирдах ёстой гэсэн би хувьдаа тийм л шаардлага тавьж байна.

Та нар өөрсдөө хүмүүсээ харж чадахгүй бол би хүн нэрлэж чадаж байна. Пүрэвдорж гуай хийж чадна шүү дээ, Авдай гуай хийж чадна шүү дээ, Дамиран гуай хийж чадна шүү дээ. Би энэ зааланд сууж байгаа хүмүүсийг хараад хэлж байна. Яагаад ингэж өгч болдоггүй юм бэ. Үнэхээр Бүгд Найрамдах намтай байгуулсан гэрээ байгаа юм бол тэр гэрээгээ хүндэтгэ л дээ. Өөр яам өг л дөө. Дэд сайдад өг л дөө. Тэгээд зохицуулалтуудаа хий л дээ. 

Энэ бодлого хэрвээ ямар нэгэн байдлаар буруу тавигдах юм бол уул уурхайн асуудлууд чинь цаашаа хүндэрнэ шүү. Манай орд газрууд бол үнэхээр дэлхийд хамгийн том ийм байдалтай байгаа юм.

Тийм учраас би юу хэлэх гээд байна вэ гэхээр МАХН-ын дахиад завсарлага аваачээ, энэ асуудлаа эргэж яриачээ. Бодлогынх нь хувьд яриач. Тэрнээс Бүгд Найрамдах намтай байгуулсан гэрээгээ хүндэтгэж байгаа бол өөр маягаар асуудлаа шийд л дээ. Бид нар ингэж ойлгож байгаа. Дараа дараадаа бол энэ уул уурхайн асуудлыг бараг шадар сайдын зиндаанд аваачиж байж энэ бодлого руугаа анхаарал тавих хэрэгтэй. Ингэж байж л зохицуулалтуудаа хийх хэрэгтэй шүү. Тэгэхгүй бол нэгхэн хүнтэй, бараг хүн болгон шүүмжлээд байдаг нэг нам, нэг компанийн нам дээр ийм том бодлогоо аваачиж өгч явуулна гэдэг ийм асуудал байж болохгүй.

Энийг ямар нэгэн байдлаар инээдэм, ханиадам, кнопны илүүгээр давуулаад байх юм бол монгол төрийн бодлого алдагдаж байна шүү. Би хувь хүн Даваадоржийн тухай бол юу ч ярихгүй. Энэ намрыг нь унших юм бол үнэхээр боловсролтой нь мэдэгдсэн сайн хүн байх шиг байна. Би улс төрийн бодлого ярьж байна. Монгол Улс тусгаар тогтносон хүчтэй, хүчирхэг эдийн засагтай хүмүүс нь баян чинээлэг амьдардаг ийм улс болохын тулд МАХН, Ардчилсан нам хоёр л хариуцлага хүлээх ёстой. Яагаад хариуцлага хүлээлгэхгүй хүмүүсээр та нар ачаагаа янзлуулаад байдаг юм бэ. Монгол ардын зүйр үг байгаа шүү дээ. Шаварт унасан шарын эзэн чинь МАХН шүү. Бүгд Найрамдах нам бол дайварт нь л явж байгаа. Та нар өөрсдөө энийгээ аваад хий л дээ. Ийм зарчимтай бай л даа. Хамгийн том бодлогынхоо салбарыг аваачиад ганцхан хүн парламентад сууж байгаа намд өгчихөөд тэгээд хариуцуулна гээд хээв нэг сууж байж болохгүй шүү дээ. Зарчим ярь л даа та нар. Баярлалаа.

Д.Лүндээжанцан: Монголын хүүхдийн З дугаар их наадмын гар бөмбөгийн тэмцээнд оролцож байгаа Баянхонгор аймгийн өсвөрийн баг тамирчид манай чуулганы нэгдсэн хуралдааны үйл ажиллагаатай танилцаж байна. Манай Занданшатар гишүүний урилгаар. Та бүхэндээ сурлагын, спортын их амжилт хүсэн ерөөе.

Дамиран гишүүн үгээ хэлье.

Ц.Дамиран: Түрүүчийн үг хэлсэн гишүүд улс төрийн хариуцлага ярьж байгааг би дэмжиж байна. Элбэгдоржийн Засгийн газар огцорсны дараа МАХН УИХ-д хамгийн олон суудалтай намын хувьд бусад УИХ-д суудалтай намуудаас хамтарч Засгийн газрыг барья гэж хүсэлт тавьсан. Ардчилсан нам үүнийг хүлээж аваагүй шүү дээ. Тэгээд бид нар хуулийн дагуу УИХ-д суудалтай намуудтай эв нэгдлийн Засгийн газар байгуулаад, гэрээ байгуулаад ингээд явж байгаа. Өөр арга байгаагүй шүү дээ. Үнэхээр ний нуугүй хэлэхэд өнөөдөр Монгол Улсыг өөд нь аваад явчих, улс төрийн хариуцлага хүлээх чадвартай МАХН, Ардчилсан нам хоёр л байгаа шүү дээ. Үнэхээр хамтраад хариуцлага хүлээхээр зугатаасан, энийг та бүхэн эргэж нэг сайн бодоорой гэж би хэлэх гэж байгаа юм.

Хоёрдугаарт Монгол Улсын Ерөнхий сайд хуулийнхаа дагуу мөн улс төрийн соёлоо бодсон байх гэрээгээ хүндэтгээд Бүгд Найрамдах намаас Даваадоржийг дэвшүүлсэн.

Эдийн засгийн байнгын хороон дээр ярихад бас гишүүд бид нар нэлээд юм асуусан шүү. Өнөөдөр Үйлдвэр, худалдааны яам өнөөдөр өдөр тутмын ашигт малтмалын болон уул уурхайн холбогдолтой асуудлуудад гол анхаарлаа хандуулаад хажуугаар нь аж үйлдвэрийн бодлого, жижиг, дунд үйлдвэрийг хөгжүүлэх, ажлын байр бий болгох, дээр нь чөлөөт бүс байгуулах, аж үйлдвэрийн паркууд байгуулах гээд бусад олон асуудлаа орхичихоод байна та нар. Дан лиценз, уул уурхай гэж явсаар байгаад хүчтэй бодлого явуулж чадахгүй байна гэдэг талаар бид нар нэлээд шүүмжлэлтэй хандаж бас үгээ хэлж байсан.

Тийм учраас миний хувьд дэмжих саналыг Эдийн засгийн байнгын хороон дээр өгсөн. Бат-Үүл гишүүн бид нар улс төрийн талаасаа асуусан байх л даа. Түүнээс яг түүх аваад үзэх юм бол 1996 оноос хойш манай Үйлдвэр, худалдааны яамыг чинь барилгын мэргэжилтэй хүн, физикчүүд, дараа нь хөдөө аж ахуйн мэргэжилтэй хүн, дараа нь эдийн засагч, дараа нь дахиад физикч, ийм л улсууд авч явсан юм байна лээ л дээ. Сайд бол улс төрийн албан тушаалтан, боловсролын хувьд эд нар Даваадоржийг бас нэг тийм болохооргүй хүн байна гэж үзээгүй л дээ. 

Хоёрдугаарт өнөөдөр бидний гол эдийн засгийг нуруун дээрээ үүрч яваа Эрдэнэт үйлдвэрийн технологиор яг шинжлэх ухаан талаас нь эрдмийн зэрэг хамгаалсан хүн юм байна лээ. Би Даваадоржийг дэмжээд гэрээнийхээ дагуу улс төрийн соёл гаргаад явчихъя.

Хэрвээ цаашдаа энэ үйлвэр, худалдааны салбарт, тэр дундаа уул уурхай, эрдэс баялгийн салбарт бид нар хүчтэй бодлого явуулах нь зүйтэй гэсэн Баярцогт гишүүний саналыг бид нар зуун хувь дэмжиж байна. Тал талаасаа дэмжээд бид нар шахаад хяналт тавиад явбал болох байхаа гэж бодож байна. Баярлалаа.

Д.Лүндээжанцан: Ганхуяг гишүүн.

Д.Ганхуяг: Баярлалаа. Бүтцийн өөрчлөлтийг миний хувьд дэмжиж байгаа. Шалтгаан нь зүгээр яамдын тоог цөөлөх ч юмуу, нэмэгдүүлэх ч юмуу энэ шалтгаандаа биш юмаа. Хамгийн гол нь өнөөдөр уул уурхайн салбар бол Монгол орны гол салбар болсон, олон улсын хөрөнгө оруулагчид, дэлхий нийтийн анхаарлыг татаж байгаа. Энэ бол Монгол орны хувь заяатай холбоотой асуудал. Бид Ашигт малтмалын тухай хуулинд бол яамтай байх, төрийн захиргааны төв байгууллагатай байх асуудлыг тусгасан. Тэгээд энэ асуудлыг өөрөөр хэлбэл юмных нь дагуу шийдэх шаардлагатай байгаа юм. 

Үйлдвэр худалдааны яам хэрвээ тэргүүлэх чиглэл, хэрвээ гадаадын хөрөнгө оруулагчдын анхаарлыг татаж байгаа юм бол энд хариуцлагатай хүн байх шаардлагатай. Хариуцлага нь юу гэж байна вэ гэвэл бид өнөөдрийн хүртэл УИХ-ын гишүүн нэгдүгээрт, УИХ-ын гишүүн хүн бол нэгдүгээрт ард түмнээс сонгогдсон тэндээ хамгийн том улс төрийн хариуцлагатай байдаг. Хоёрдугаарт парламентад нөлөө бүхий суудалтай, эсвэл гүйцэтгэх засаглалын эрхийг барьж байгаа намаас хүн байх нь зүйтэй байсан юм.

Тийм учраас энэнээс хазайсан шийдвэр гаргаж байгаад харамсаж байна. Өнөөдөр уул уурхайн салбарт бид, тэр тусмаа газар дор байгаа ашигт малтмалыг бид бий болгочихоогүй. Энийг зүгээр аваад ашиглачихаж хэн ч чадахгүй. Өнөөдөр стратегийн ач холбогдол бүхий ордууд, ашиглаж байгаа, ашиглаагүй байгаа ордуудыг төрийн өмчийн хувьцаат компани болгоод мөнгө босгох асуудал хиймээр байна. Дэлхийн зах зээлийн үнийн өсөлт биднийг хүлээж байхгүй. Өнөөдөр яаж мөнгө босгодгийг Айвенхоу компани харуулсан л байна шүү дээ. 

Яагаад энийг хүлээгээд байгаа юм бэ, яагаад ийм зарчмын бус шийдвэр гаргаад байгаа юм бэ гэдэг нь хачирхалтай асуудал байна. 

Монгол Улсын төр бол Монгол Улсын эрх ашгийг дээдлэх ёстой. Тийм учраас уул уурхайн салбарыг тэргүүлэх чиглэлд өгч байгаа юм бол яамтай, хариуцлага хүлээж чадах улс төрийн хүчнээр сонгогдсон, ард түмнээс сонгогдсон ийм хүн яагаад энийг өөрөөр хэлбэл авч болохгүй гэж, яагаад энэ зармаас ухраад байгаа юм бэ. Хажууд нь байгаа Айвенхоу компани дэлхийн зах зээл дээрээс мөнгө босгоод байхад яагаад энийг Монголын төр хийхгүй байгаа гэж. Энэ бол өөрөөр хэлбэл зарчмын бус шийдвэр байна гэж үзэж байна.

Элбэгдоржийн Засгийн газрыг ярьж байх шиг байна. Энэ дээр бас сонин юм байгаа. Нэгэнт явж байсан юмаа эвдэлчихээд дахиад босгодог энэ төрийн зөв шийдвэр үү. Хоёр, гуравхан сарын дараа л эргээд өөрөөр хэлбэл Ерөнхий сайдаа солиод хамтраад ажиллая. Төрийн оновчтой бодлого тодорхойлъё гээд явж байсан шүү дээ. Тэгээд өнөөдөр өнгөрсөн зүйлийг яриад байх нь бас сонирхолтой асуудал байна.

Би шинээр нэр дэвшиж байгаа хүний яриаг нэлээд сонслоо. Өмнө нь энэ салбарт хууль зөрчсөн асуудал гарсан. Төрийн өмчийн хөрөнгөөр хайгуул хийсэн, аймгийн тусгай нөөцийн газарт авсан газарт лиценз олгосон энэ асуудал гарсан. Тэгээд энийг засч залруулсан юм алга. Энэний тухай юу ч ярихгүй байна. Бид нүглийн нүдийг хуурч ингэж явах ёстой юмуу. Эндээс л зарчмын шаардлага, зарчим гэдэг нь юу гэж байна вэ гэвэл нэгдүгээрт энэ орны, энэ ард иргэдийн эрх ашгийг дээдэлсэн шийдвэр гаргах тийм зарчимтай, тийм тэвчээртэй хүн биш байна гэж үзэж байна. Боловсролын хувьд яриад байх юм алга. Ийм байдалд ийм шийдвэр гаргаж байгаа нь харамсалтай байна гэдгийг хэлэх гэсэн юм.

Д.Лүндээжанцан: Батбаатар гишүүн үг хэлье.

Б.Батбаатар: Өнөөдөр Үйлдвэр, худалдааны сайдад Бүгд Найрамдах намын гишүүнийг Ерөнхий сайд санал оруулж, нэрийг нь оруулж ирлээ. 

УИХ дээр сайд томилох тухай асуудлыг хэлэлцэж байхад нэг зүйл харагдаад байгаа юм. Өнөөдөр УИХ дээр байгаа олонхийн бүлэг, мөн цөөнхийн бүлэг, мөн Бүгд Найрамдах намын дарга, энэ хүмүүсээс аль талд нь хавчуулж энэ хүн явах юм болоо. Байнгын, намын дарга нь нэг юм хэлээд ийм зүйлийг шийдвэрлэх ёстой гээд араас нь бодлогын шийдвэрийг нь тавиад явна. Энэ сайд нь өөрөө бодлогын шийдвэрээ гаргаж төрийн түвшинд ажиллаж чадах тийм боломж нөхцөл олонхийн бүлэг талаас ч тэр, цөөнхийн бүлэг талаас ч тэр дэмжлэг нь байхгүй байж байгаа.

Урьд нь сайдаад огцрохдоо Засгийн газар дээр дээрээс том дарга нар, дороос нь баахан түшмэдүүд ажил хийлгэдэггүй гэдэг зүйлийг сайд нар ярьж байсан. Тэр нөхцөл байдал давтагдах гэж байна.

Мөн олон нийтийн санаа бодол, иргэний хөдөлгөөн, мэргэжлийн байгууллагууд, ашиг сонирхол бүхий этгээдүүдийн хаана нь бас явах юм болоо. Өөрөө дэмжлэггүй, тулах тулгуурлгүй хүн яаж цаашаа ажиллаж, төрийн бодлогыг гаргаж явах болоо. Ийм нөхцөл байдалд бид нар, УИХ сонгодог биш томилдог хариуцлага тооцдог, хариуцлагаа хүлээдэг байгууллага болохынхоо хувьд энэ дээр Их Хурлын гишүүд анхаарлаа хандуулж эргэж ярилцаж, өөрсдийнхөө саналаа өгч томилох эсэхээ шийдээсэй гэж бодож байна.

Ерөнхий сайд энэ тухайд өнөөдөр энэ Засгийн газар, энэ бүтэц бүрэлдэхүүн ямар байдалтай, яаж явж байгаа билээ. Ар араасаа бараг 7 хонох нь битгий хэл бараг нэг хоногийн зайтай л завсаргүй сенсаци дэгдэж байна. Тэгээд ийм байхад 2008 он хүртэл тогтвортой, нөхцөл байдлын сайн талуудыг нь улс оронд хэрэгтэй зүйл болгоод явуулахын тулд улс төрийнхөө байдлаас ч тэр, тогтвортой бодлогоо явуулах тэр нөхцөл боломжоо олж хараасай. Түрүүнээс хойш Их Хурлын гишүүд хэлээд байна. Энэ энэ намын гишүүд, ийм хүмүүс чинь бодлого авч явж чадахгүй байна. Ийм асуудал нь явахгүй байхад яагаад ингээд зүтгүүлээд хариуцлагаас зугатаад байгаа юм бэ. Яагаад ингээд хариуцлагыг өөрөөсөө авч холдуулаад байгаа юм бэ гэдгийг Их Хурлын гишүүд асууж байна.

Ерөнхий сайд болох үед нь энэ хариуцлагыг би дангаараа үүрнэ, манай нам үүрнэ гэж хэлж Ерөнхий сайд болж байсан. Тийм болохоор өнөөдрийг хүртэл явуулсан бодлогоо эргэж харж дахин авч үзэж засах ёстой юмаа засах нь зөв байхаа, тийм цаг нь ирсэн байна гэдгийг хэлмээр байна. Баярлалаа.

Д.Лүндээжанцан: Адъяа гишүүн.

Г.Адъяа: Үйлдвэр, худалдааны сайдын томилгооны асуудал бол чуулганы хуралдаан дээр ийм нэлээд олон талаас нь ярилцах нь зүйтэй асуудал л даа. Би түрүүн хэлсэн. Ер нь Үйлдвэр, худалдааны яам бол үнэхээр өнөөдрийн Монголын хөгжлийг тодорхойлоход гол үүрэгтэй ийм яам гэдэгтэй би санал нэг байгаа юм.

Энэ асуудлыг бид улс төрийн нөхцөл байдалтай холбож олон талаас нь ярьж байна л даа. Үнэхээр 2007 оны сонгуулийн үр дүнг үндэслэж Засгийн газрыг байгуулах, эхлээд эвслийн Засгийн газрыг байгуулах, дараа нь Элбэгдоржийн Засгийн газар огцроод дараагаар нь эв нэгдлийн Засгийн газар байгуулах энэ бүх үйл явцыг би өнөөдрийг хүртэл уялдаатай явж байгаа гэж ойлгож байгаа. Тийм учраас өнөөдрийн Засгийн газраас Үйлдвэр, худалдааны сайдад, Бүгд Найрамдах намын төлөөллийг оруулж ирж нэр дэвшүүлж байгаа Ерөнхий сайдын саналыг би буруу гэж үзэхгүй байгаа юм. 

Үнэхээр УИХ-ын үр дүнгээр МАХН ямар суудал авсан билээ, сонгуулийн дараагаар болсон эвслийн таралт, мөн зарим намуудын Засгийн газар байгуулахад оролцсон тэр үйл явцаас харах юм бол өнөөдөр МАХН дангаараа Засгийн газрыг байгуулаад явах тэр талыг нийгмийн талаас нэлээд нь үгүйсгэдэг шүү дээ. Тийм учраас энэ энэ нөхцөл байдлыг харгалзаад МАХН-ын удирдах зөвлөлийн гаргасан шийдвэр бол бас зүйтэй гэдэгтэй санал нэг байгаа юм.

Нөгөө талаасаа өнөөдрийн ярьж байгаа улсууд намын дотоод хэрэг рүү хэтэрхий өнгийж байна л даа. Тийм тийм боловсон хүчнээ тавихгүй юү гэж нэрийг нь хэлж байна. Нам завсарлага авбал яасан юм бэ гэдэг асуудал ч ярьж байх шиг. Энэ бол улс төрийн талаасаа тийм соёлтой зүйл биш гэж ойлгогдож байгаа юм. Гэхдээ сөрөг хүчний талаас асуудлыг ярихыг би буруутгаагүй байна.

Нөгөө талаас Даваадоржийн хувьд авч үзэхэд бид шүүмжлэлтэй хандах зүйлүүд бий л дээ. Яагаад гэвэл өнөөдөр Үйлдвэр, худалдааны яаманд бас Хүнд үйлдвэрийн газрын дарга гээд ажиллаж байх хугацаанд янз бүрийн лицензтэй холбогдсон тийм зөрчил будлианууд гарсан талаар гишүүд ярьж байна. Энийг засах ёстой дутагдал. Гэхдээ Ерөнхий сайд тодорхой хэмжээнд судлаад, Эдийн засгийн байнгын хороо мэргэжлийн байнгын хорооны хувьд бас нэлээд нухацтай хэлэлцээд Үйлдвэр, худалдааны сайдаар ажиллах боломжтой хүн гэдэг талаас нь дэмжиж байгаа энэ саналыг би дэмжих нь зүйтэй гэсэн саналтай байна.

Гэхдээ З зүйлийг зориуд Даваадоржид хэрвээ сайдаар дэмжигдвэл анхаарай гэж хүсч байна. Нэгдүгээрт энэ яамдуудын хувьд анхаарах асуудал байгаа юм. Сайд болоод боловсон хүчинд буруу талаас нь ханддаг асуудлууд гардаг. Бужигнуулдаг, өнөөдөр Засгийн газрын бүрэн эрхийн хугацаа бага хугацаа үлдлээ. Энэ хугацаанд бүтцийн гэдэг юмуу, боловсон хүчний томилгоо хийх нь зохимж муутай. Тийм учраас энийг их нарийн бодох шаардлагатай гэж.

Хоёрдугаарт Жаргалсайханыг томиллоо гэж өнөөдрийн сонин дээр ч гарсан асуудал бол буцаан томилж байна гэж гарсан асуудал бол бас том сануулга гэж үзэж байна. Өөрийн толгойтой ажиллаж энэ гишүүдийн ярьж байгаа томоохон, өнөөдрийн хөгжлийн зорилтуудыг хэрэгжүүлэх асуудал дээр анхаарал тавьж танхимын зарчмаар ажиллах тэр зарчмыг нарийн баримталж ажиллах нь зүйтэй гэж үзэж байна.

Гуравдугаарт нь үнэхээр энэ лицензийн асуудлыг цэгцлэх талаар дорвитой арга хэмжээ авахгүй бол энэ яамны сайдаар томилогдох хэрэггүй гэж хэлмээр байгаа юм л даа.

Эцэст нь хэлэхэд үйлдвэр, технологийн паркийн тухай хуулийн асуудал бол та шинээр сайдаар томилогдвол таны Үйлдвэр, худалдааны яамны сайд болсны гол гавьяа оршино. Үнэхээр ажлын байрыг нэмэгдүүлэх, үйлдвэрлэлийн шинэ салбаруудыг хөгжүүлэх, экспортын бүтээгдэхүүнийг нэмэгдүүлэх, импортоор орж ирж байгаа бүтээгдэхүүнийг орлуулах тийм үйлдвэрлэлийг Монголд бий болгох асуудал бол Үйлдвэр, худалдааны яамны гол функц байх ёстой гэж үзэж байна. Ингээд Ерөнхий сайдаас оруулсан саналыг дэмжиж Даваадоржийг Үйлдвэр, худалдааны сайдаар томилох саналтай байна.

Д.Лүндээжанцан: За Батжаргалын Батбаяр гишүүн.

Б.Батбаяр: Баярлалаа. Саяны үг хэлсэн улсууд, тэр дундаа манай зөвлөлийн гишүүдийн үгийг дэмжиж байна. Дээр нь хэлэхэд энэ ажил нэг их амархан ажил биш, бас их хариуцлагатай, их хэцүү ажил л даа. Миний бодоход хэцүү юмыг хүчтэй, том, тийм улс төрийн хүчин байх ёстой юмуу гэж ойлгоод байгаа юм. Айл гэрээр бодоход хариуцлагыг хэн үүрэх вэ гэвэл аав нь үүрдэг шүү дээ. Түүнээс нэг 5 настай хүүхдийг юмуу, З настай хүүхдийг чи энийг хий гэж хэлбэл тэр хэцүү болох л байх л даа. Зүгээр энэ бол ишлэл юм л даа.

Хувь хүнийх нь талаар надад яриад байх юм алга. Мэдэх ч үгүй юм, танихгүй юм чинь юугаа ярих вэ. Сайн, мууг нь ч мэдэхгүй юм.

Улс төрийнх нь талаас хэлэхэд ийм юм байгаа юм. Тэгээд миний бас нэг санаа зовж байгаа юм байна. Монгол орны төлөө, энэ олон ядуу монголчуудын төлөө, энэ олон ажилгүй улсуудын төлөө, энэ өвчтэй улсуудыг эмчлүүлэхийн төлөө энэ бүхний төлөө бас та нар жаахан бодож үзээчээ гэж хэлмээр байгаа юм.

Уул уурхай гэдэг чинь тэргүүлэх салбар гэж бид нар чинь томъёолоод тогтоочихсон байгаа шүү дээ. Энэ чинь эдийн засгийн хөгжилд хамгийн чухал роль гүйцэтгэх юм байгаа шүү дээ. Би бол ерөөсөө мөнгийг олж харахгүй байна. Уул уурхайгаас өөр ойрын хугацааны мөнгө олох механизмыг би Монгол оронд харахгүй байгаа байхгүй юү. Энэ мөнгийг хэний хармаанд хийх вэ, хэнд зориулах вэ гэдэг асуудлыг ярьж байгаа болохоос биш зүгээр хоёр, гурван том албан тушаалтан ярилцаад л тэрийг сайд болго, тэр Жагаагийн нөхрийг тавь, тэр надад их сайн байдаг юм гэсэн ийм байдлаар шийдэж болох юмуу, үгүй юү. Энэ чинь надад үнэхээр харамсалтай санагдаж байна.

Ийм том улс төрийн хүчин. Ийм олон хүний итгэл найдварыг хүлээсэн, ийм улс төрийн хүчин өнөөдөр ийм юм яриад сууж байхад үнэхээр исгэвэртэй санагдаж байна надад. Хатуу хэлсэн байвал уучлаарай. Бас дээр нь харамсалтай санагдаж байна. Би түүнээс өнөөдөр Даваадорж гэдэг хүний талаар яриагүй. Монголчуудын талаар, Монгол орны хувь заяаны талаар, түүний эдийн засгийн хүчин чадлын талаар би ярьж байгаа гэж үзэж байгаа шүү. Уучлаарай энийг би хэлье гэж бодсон юм. 

Хоёрдугаарт манай зарим үг хэлсэн улсууд яриад байна. Хэлэлцээрээ хүндэтгэнэ ч гэх шиг. Хэлэлцээрээ хүндэтгэх ёстой, би тэрэнтэй санал нэг байна. Зөв хүндэтгэх ёстой, хуулийг хүндэтгэ, хэлэлцээрийг хүндэтгэ. Би энэнтэй санал нэг байна.

Гэхдээ ямар хэлэлцээрийг хүндэтгээд, ямар хэлэлцээрийг хүндэтгэдэггүй би ерөөсөө ойлгохгүй байна шүү. Бүгд Найрамдах намтай байгуулсан хэлэлцээрийг хүндэтгэдэг, нөгөө муу Ардын намтай байгуулсан хэлэлцээрийг хүндэтгэдэггүй ийм асуудал байж болохгүй. Хэлэлцээр бол хэлэлцээр, хууль бол хууль. Гүндалайг та нар хэлэлцээрээ хүндэтгэлгүй оронд нь Туяаг тавиа биз дээ. Энийг та нар битгий ингэж яриачээ. Ичгэвэртэй, хүмүүс сонсож байгаа шүү дээ. Битгий энэ ард түмнийг та нар юу ч ойлгодоггүй, юу ч мэддэггүй, юу ч боддоггүй, юу ч төсөөлдөггүй гэж бод. Тэрийг чинь наана чинь бүгдээрээ ойлгож байгаа. Би энийг хэлье гэж бодсон юм. За одоо болъё, тэгэхгүй бол та нар намайг ад үзээд унана болилоо.

Д.Лүндээжанцан: Нямсүрэн гишүүн үгээ хэлэх үү. Нямсүрэн гишүүний үгийг сонсчихоод тэгээд завсарлая. 15 цагаас яг цагтаа орж ирнэ шүү.

Р.Нямсүрэн: Баярлалаа. Өнөөдөр боловсон хүчний тухай асуудал Үйлдвэр, худалдааны сайдын асуудлыг ярилцаж байгаа чухал асуудал юм байна л даа. Үнэхээр Үйлдвэр, худалдааны сайдын асуудал бол улс орны хөгжлийн хөдөлгөгч хүч болж байгаа улсын сангийн хөмрөгийн эх үүсвэр болж байгаа ийм ажлын тухай асуудлыг ярьж байна. Энэ ажил эзэнгүй нэлээд удчихлаа. Энийг эзэнтэй болгох чиглэлээр Монгол Улсын Засгийн газар, Ерөнхий сайд Ерөнхийлөгчтэй зөвшилцөж энийг хариуцсан Эдийн засгийн байнгын хороо дэмжээд оруулаад ирсэн байна. Ер нь миний ойлгож байгаагаар Засгийн газрын тогтвортой ажиллагааг хангах, 2007 оны үндсэн чиглэл, улсын төсвийн хуулийг хугацаа алдалгүй хэрэгжүүлэх гэх мэтчилэн олон учир шалтгааны үүднээс энэ сайдын алба яаралтай эзэнтэй болох ийм шаардлагатай байгаа юм.

Бид хэрэгтэй, хэрэггүй шалтаг, шалтгаанаар цаг үеийн ажил асуудлуудад гох дэгээ тавьж хойш нь урагш нь татаж байдаг ийм үзэгдэл манай Их Хуралд хэвийн үзэгдэл болоод хувирчихсан юм шиг харагдаж байна.

Ер нь улс орны хөгжил дэвшил, ард түмний амьжиргаа, түүний баталгааны төлөө бид улс төрийн хүчнүүд, намууд, УИХ-ын гишүүд хамтарч ажиллах ийм цаг болсон юм биш байгаа гэж хэлмээр санагдаж байна. Ер нь Даваадоржийн хувьд Үйлдвэр, худалдааны яамны үйл ажиллагааны хувьд томоохон хэд хэдэн зорилт бий. Юуны өмнө ажлын байрыг нэмэгдүүлэх, Жижиг, дунд үйлдвэрийг нэмэгдүүлэх жил болгож зарлаад байгаа Засгийн газрын энэ зорилтыг хэрэгжүүлэхэд Үйлдвэр, худалдааны яам онцгой үүрэгтэй. Энэ үүргээ хэрэгжүүлэх чиглэлд энэ шинээр томилогдох сайд онцгой анхаарах ёстой. Хувьдаа бид оруулж ирсэн сайдыг дэмжих нь зүйтэй гэсэн юм хэлэх гэж байгаа юм.

Ажлын байртай холбогдуулан зориуд нэг зүйлийг энд жишээ болгож дурдахыг хүссэн юм. Ажлын байр нэмэгдэх биш, хорогдох үйл ажиллагаа Үйлдвэр, худалдааны яамны зүгээс зарим талд явагдаад байгаа юм биш байгаа даа гэсэн юм. Яах вэ хууль, ном зөрчсөнтэй холбогдуулаад Төмөртэйн хүдэр, Хустайн Ерөө ордуудын үйл ажиллагааг хаасан байна. Энд уул нь тэр бүс нутгийн 200-300-гаад хүн 150-300 мянган төгрөгийн цалинтай ажил хийж ажил амьдралаа залгуулж байсан юм. Одоо энийг сэргээж ажиллуулах талаар сонгогчид, орон нутгийн ард иргэд ихээхэн хүсэлт тавьж байгааг шинээр томилогдох сайд, ер нь Монгол Улсын Засгийн газар анхаарах ёстой шүү гэж хэлмээр байгаа юм. Энэ бол ганц энэ биш, нэлээд энд тэнд байгаа гэж хэлье.

Ер нь Даваадоржийн хувьд бол энэ гишүүдийн тавьж байгаа асуулт, шүүмжлэл, хэлсэн үг нэг бүрт дүгнэлт хийж ажиллах ёстой байхаа гэж бодож байна. 

Төгсгөлд нь нэг зүйлийг хэлэхэд МАХН-д манай Ардчилсан Намын нөхдүүд боловсон хүчний бодлогоор хичээл зааж зарим томилгоонуудыг хийж хүртэл үзлээ л дээ. Ер нь миний бодоход энэ их санаа сэтгэл нь зовоод байгаа энэ хүмүүс МАХН-ын төлөө сэтгэл нь зовоод байгаа энэ хүмүүс, зүгээр Ардчилсан намаасаа гараад манай намд элсээд ингээд хамтраад ажиллавал яасан юм бэ дээ гэсэн санал ч хэлмээр юм шиг бодогдлоо. Баярлалаа.

Д.Лүндээжанцан: 15 цагаас хурал үргэлжилнэ.

Ц.Нямдорж: Гишүүд хуралдаанд орж ирье. Хурдхан орж ирээд асуудлуудаа шийдээд дуусгамаар байна. Цаг хугацаа алдаад байх юм, хэлэлцэх асуудал, шийдвэрлэх асуудал олон байдаг. 

Энхсайхан гишүүд саналаа хэлж байя. Гишүүд яаралтай ороод ир. Саналаа хэлж дуусгая. Энхсайхан гишүүн, дараа нь З.Энхболд гишүүн.

М.Энхсайхан: Баярлалаа. Би өглөөнөөс хойш энэ асуудал ярьж байгаа байдлыг хараад чухам ямар асуудал хэлэлцэж байгаа юм болоо гэж бодоход гайхширч мэдэхээр тийм юмруу явсан гэдгийг хэлмээр байна. Ялангуяа Ардчилсан намынхан Баярцогт, Гончигдорж бүгдээрээ л Даваадорж гэдэг хүн руу асаж, эсвэл бусад нам жижиг нам гээд бусад намруу асаад байх юм. Би энийг ойлгохгүй байгаа гэдгээ шууд хэлэх гэсэн юм.

Хэрвээ 2004 оны сонгуулийг хүндэтгэж үзэх юм бол 2004 оны сонгуулиар хэн нь ч олонхи болоогүй. Нэгэнт олонхи болоогүй учраас Засгийн газраа байгуулахдаа улс төрийн хүчнүүд хоорондоо хамтарч ажиллас гэсэн ийм захиалгыг сонгогчид өгсөн. Гэтэл энэ өгсөн захиалгаас ухарсан нь өөрөө ардчилсан намынхан нь өөрсдөө байгаа юм.

Тэгээд бусдыг ухарсангүй гэдэг юмуу, эсвэл МАХН-ыг дангаараа Засгийн газар байгуулж яагаад болохгүй байгаа юм бэ гээд сонголтоо үл хүндэтгэсэн ийм яриа дэгдээгээд байгааг ерөөсөө ойлгохгүй бөгөөд энэний ар талд зүгээр л улс төр явж байна гэж хэлэхээс өөр арга алга. Өөрсдөө 2004 оны сонгуулийг бид нар хаан сонголт гэж бид нар ярьж байсныгаа мартчихаа юү. Хаан сонголт, ард түмэн хамтарч ажилла гэж явууллаа гээд өөрсдөө яриад байсныгаа мартчихаа юү гэж энэ хүмүүст хэлмээр байна. 

Харин нь ч Ерөнхий сайд МАХН-ын даргынхаа хувьд Бүгд Найрамдах намтай байгуулсан гэрээгээ сахиж Даваадоржийн нэрийг оруулж ирснийг би улс төрийн ухаалаг бөгөөд зөв алхам болсон гэж хэлмээр байна. Яг хувь хүнийх нь хувьд би Даваадоржийг өөрөө сайн мэдэхгүй. Тэгэхдээ ямар ч байсан өнөөдөр УИХ-д сууж байгаа хүмүүсээс нэг их доогуур орчих хүн гэж би лав бодохгүй байна.

Тийм учраас хэлэлцэж байгаа асуудал дээр Даваадоржийг улс төр талаасаа ч гэсэн бодсон, хүнийх нь талаас ч гэсэн бодсон дэмжих ёстой хүн гэж хэлээд энэний төлөө саналаа өгнө гэдгийг хэлмээр байна. Баярлалаа.

Ц.Нямдорж: Энхболд гишүүн.

З.Энхболд: Ашигт малтмалын салбар, үйлдвэрийн салбар өнөөдөр Монгол Улсын хамгийн чухал салбар гэдэгтэй эргэлзэж байгаа, эсвэл маргаж байгаа гишүүн нэг ч байхгүй гэж бодож байгаа. Тэгээд энэ чухал салбараа МАХН-ын хариуцлагатай сайдыг томилбол их сайн байгаа юм. Хүрэлсүх шиг. Ер нь заавал сайд өгөх гээд байгаа бол ямар нэгэн сайдыг сольж энэ хариуцлагатай албандаа хариуцлагатай хүн томилж өгөөчээ. МАХН-ыг бас хариуцлагаа ухамсарлаачээ. Манай улсын рейтинг ашигт малтмалын юунд их доогуур орсон байна лээ л дээ. Урьд нь гайгүй байсан. Энэ бол Жаргалсайхан сайдтай холбоотой гэж бодож байгаа. Гадаадын хөрөнгө оруулагчидтай удаа дараа харилцсан харилцаа нь энэ дүгнэлтийг доошлуулахад бас нэмэр болсон байх. Тийм учраас тулхтай хүн томилж явахгүй бол болохоо больжээ. Даваадорж мэдээж сайн хүн байхаа. Насаараа багш хийсэн сайн багш байх. Гэхдээ энэ хэцүү салбарыг аваад улс орны өмнө хариуцлага хүлээгээд, дэлхий нийтэд ойлгогдохоор явахад арай жулдах байхаа гэж би хувьдаа бодож байна.

Би 2 асуулт асуусан. Хоёуланд нь ойлгомжтой хариулт өгсөнгүй. Байр суурь гэж харагдахгүй байна л даа. Уг нь сайд болох гэж байгаа хүний байр суурь бол маш тодорхой, УИХ-ын гишүүдэд таалагдаж байж сайд болж болохгүй шүү дээ. Юу хийх чинь тодорхой байх юм бол нэг хэсэг нь дэмжинэ, нэг хэсэг нь дэмжихгүй ч байж магадгүй. Тэгэхээр тийм тодорхой юм ярьсангүй өөрөө. Тэгэхээр өөрөө бол насаараа багш хийсэн хүн Боловсролын сайд болчиход болохоор л хүн байна гэж би бодож байна. Одоогийн Боловсролын сайдыг Үйлдвэр, худалдааны яам руу явуулахад бас болохгүй юм байхгүй гэж бодож байна. Хэрвээ тийм сэлгээ хийдэг бол дэмжинэ Баярцогт гишүүний саналыг. Намдаа хоёрдугаарт орох хүнээ тавиасай гэж бид хүсээд байгаа юм.

Их Монгол Улсын ирээдүй ашигт малтмалтай салшгүй холбоотой. Ялангуяа ойрын ирээдүй. Таван жил, арван жил бол бид энэ салбараас хамааралтай хөгжинө. Өнөөдөр бидний өгөөд байгаа хүүхдийн мөнгө, өнөөдөр сум болгоныг тогтой болгож байгаа мөнгө энэ болгон бол ашигт малтмал талаас үүдэлтэй мөнгөнүүд байгаа. Гэтэл энийг хамгийн зөв сайн ашиглах бол том хариуцлага юм. Энэ бол хүн дурлаад байхаар тийм сайхан мест гэхээсээ илүү их л хариуцлагын тухай асуудал учраас хариуцлагатай, ядаж урд нь юу хийж байсныг нь мэддэг тийм түүхтэй хүн тавьмаар байгаа юм. Иймэрхүү л хүсэлтэй байна даа Ерөнхий сайд аа, Хувьсгалт Намын гишүүд ээ. Энийг санал өгөхдөө харгалзаж үзээрэй гэж уриалж байна.

Ц.Нямдорж: Жаргалсайхан гишүүн саналаа хэлье.

Б.Жаргалсайхан: Бүгд Найрамдах намаас Даваадоржийг дэвшүүлж байгаа. Даваадорж маань төрийн ажил хийх бүрэн боломжтой сэхээтэн. Түүх намрыг нь яриад байх юм бол зөндөө юм ярина. Даваадоржийн аав маань Социал Демократ намын мөрийн хөтөлбөрийг бичиж өгч байсан ийм түүхтэй хүн байгаа юм. Даваадоржийн хувьд бүрэн боломжтой, итгэл даах, төрийн итгэлийг дааж хариуцлагатай ажлаа явуулах бүрэн боломжтой учраас бид намаараа хуралдаж хэлэлцэж байж Даваадоржийг дэвшүүлж байгаа юм.

Мэдээж хэрэг аль болохоор таалагдалгүй яах вэ Даваадорж минь. Тэгэхгүй бол хүний дургүй хүргэж байж Их Хурлаас саналыг авна гэвэл тэртэй тэргүй Энхболд гишүүн дургүй байгаа юм чинь өшөө дээр нь уурыг нь хүргэчихвэл нэлээд их юм ярих байх.

Зүгээр улс орныг хөгжүүлэх маш олон концепцуудыг хамт боловсруулалцсан. Тэрийгээ танд гар дээр чинь өгсөн Энхболд даргаа. Харин нь оронд нь та өөрийнхөө саналыг одоо болтол тавиагүй байгаа. Улс орноо яаж эрчимтэй хөгжүүлэх вэ гэдэг асуудал дээр.

Дараагийн асуудал мэдээж ганц Үйлдвэр, худалдааны яам Монгол Улсын хөгжлийг тодорхойлно гэдэг бол тэр хэцүү. УИХ-ын гишүүд та бүхэн Ашигт малтмалын хуулийг баталсан. Одоо тэрний хэрэгжилт дээр идэвх зүтгэлтэй ажиллах, даруй шийдэх гол гол хэдэн том асуудлууд бий. Стратегийн ордуудыг хэзээ баталж, хэдэн хувиар яах юм бэ энийг Их Хурал шийдэх ёстой. Дараа нь Ногоон бүс байгуулах гээд лицензтэй холбоотой олон зүйлүүд хойно хойноосоо хүлээгдэж байгааг өөрсдөө мэдэж байгаа. Энийг ганц Үйлдвэр, худалдааны яаманд хариуцлага хүлээлгэж болохгүй, Засгийн газарт.

Ер нь опазици болно гэдэг чинь буруу ч байсан, зөв ч байсан бүх юмыг буруутгаснаараа опазици болдог юм бишээ. Тэрэнтэй санал нэгтэй биш байна. Улс орныхоо төлөө иргэн болгон, улс төрч болгон бүгдээрээ эв нэгдэлтэй улс орноо хөгжүүлэхийн төлөө эрчимтэй ажиллах цаг болсон. Одоо худлаа хий хоосон маргалдах, мэтгэлцэх, нэгийгээ доош нь хийх, бусдыг басамжлах, би том нам, тэр жижиг нам гэж биш, намуудын том, жижгээр асуудал шийдэгдэхгүй шүү дээ Ардчилсан нийгэмд бол. Намуудын мөрийн хөтөлбөр, зорилго, зорилтоор улс орны хөгжил шийдэгдэнэ. Тийм учраас том, жижиг гэдэг яриаг үнэндээ Бүгд Найрамдах нам ойлгохгүй байна.

Гишүүнчлэлийн хувьд асууж байгаа бол 160 мянган гишүүнтэй ийм нам. Тийм учраас үүнээс хойш жижиг, том гэж ярихаа боливол яасан юм бэ. Бас хүний эрхийг дээдэлж, бусдыг доош нь хийх, басамжлах энэ зохисгүй уур амьсгалаа, энийгээ сөрөг хүчний байр суурь гэж тодорхойлж яриад байгаа бол энэнтэй санал нийцэхгүй нээ. Иргэний хувьд манай хуулийн дагуу иргэн болгон төрөө түших тийм эрхтэй. Тийм ч учраас бид Ардчилсан нийгэм гэж яриад байгаа шүү дээ. Тэр эрхийг хаагдуулж боогдуулж бусдыг элдвээр хэлээд байх бол шаардлагагүй зохисгүй юм болов уу гэж бодож байна. Ер нь манай Их Хурлын гишүүд жаахан зарчимтай, замбараатай, соёлтой улс төрийн ийм болмоор байна. Бид нарын энэ зохисгүй байдал маань төрийн нэр хүндэд маш харшаар нөлөөлж байгааг надаар хэлүүлэлтгүй бүгдээрээ мэдэж байгаа. Илүү хэн ярьсан нь хэн хашгирсан нь илүү рейтинг өндөртэй гэдэг ийм ташаа ойлголттой юманд хандаж байна.

Их Хурал гэдэг бол цэцэрлэг, ясли биш, зөвхөн шүүмжилж, хэрэлдэж маргалддаг ч газар биш. Бид нарыг харж байгаа гэдгийг ард түмэн сонгосон. Хийж бүтээхийг нь харж байгаа. Илүү их хэрэлдэж маргалдахаас илүү хийж бүтээж, хэн нь юу хийж бүтээсэн юм бэ тэрийгээ уралдуулснаараа бид ард түмний өмнө оноо авсан нь илүү чухал болов уу гэж бодож байна.

Тийм учраас Их Хурлын гишүүдэд хэлэхэд бидний өмнө маш их олон ажил хүлээгдэж байгаа, хариуцлагатай, энэ Их Хурлынхаа ажилд хариуцлагатай хандаж, мөн энэ Засгийн газраа ажил, үүргийг нь явуулах тэр боломжийг нь олгож дэмжвэл яасан юм бэ. Үргэлж сөрөг хүчин гэхээр л Засгийн газрыг боймилдог, дарамталдаг, доромжилдог энэ байр сууриа солиод ажлыг нь сайн хийлгэхийн төлөө сайн дэмжье. Дутуу хийснийг нь хариуцлагыг нь дараа нь тооцъё. Эхлээд ажлыг нь хийлгэе л дээ. Ажлыг нь хийлгээгүй байж байж хариуцлага яриад байдаг шийддэг асуудал байхгүй. Тэр гадаадынхан гээд яриад байгаа бол уучлаарай би гадаадынхныг долигонож, бялдуучилж, зусардаж чадахгүй. Миний хувьд би Монгол Улсын иргэн, 250 мянган иргэний төлөө л явна хаана ч хэзээ ч. Лицензүүдийг гадны иргэд үнэхээр асар ихээр нь авсан юм байна лээ. 

Ц.Нямдорж: За ингээд санал хураалт явуулъя. Ирцээ бүрдүүл.

Ер нь жаахан ажил хэрэгч талруугаа хандвал яасан юм бэ. Одоо ер нь боливол яасан юм бэ. Дандаа л нэг сайдтай оролцсон, сайд гоочилсон.

Ямар ч байсан Ардчилсан намын зөвлөлийн даргад үг өгчихье. Би энэ Их Хурал зохион байгуулж байгаагийн хувьд ажил хэрэгч тал руу нь юм ярих ёстой юм байгаа биз дээ. Бүгдээрээ сонгогчдын өмнө хариуцлага хүлээгээ биз дээ.

Л.Гансүх: Хэн ч гэсэн ажил хэрэгч юм ярих гэж байна шүү дээ. Яахаараа Жагаа ярихаар ажил хэрэгч, Гансүх ярихаараа ажил хэрэгч биш болчихдог юм бэ.

Ц.Нямдорж: Би тэгж хэлээгүй шүү дээ. Бүгдээрээ л яриад байна шүү дээ.

Л.Гансүх: Жаргалсайхан гишүүнээ. УИХ цэцэрлэг, сургуулийн юу бишээ зөв. Мөн Их Хурал сайдын дамжаанд хүн томилдог газар ч биш. Бид нар Монгол Улсын эрх ашгийн төлөө, УИХ дахь Ардчилсан намын зөвлөл 2004 оноос хойш байнга улсын эрх ашгийг намын эрх ашгийн дээр тавьж ирсэн энэ эрх ашгийн зарчмыг баримталж ирсэн.

Бид нар өнөөдөр төр Монгол Улсын энэ өнөөдрийн гадаад, дотоод эдийн засгийн тааламжтай нөхцөлд хамгийн сайн ажиллах ёстой гэдэг зарчмыг өнөөдрийг болтол барьж ирсэн. Тийм учраас бид нар муу ажилладаг сайд нар, хувийн болоод ямар нэгэн намын бусад эрх ашгийг улсын эрх ашгийн дээр тавьж байгаа улсуудтай хатуу тэмцэж байгаа. Тэрийг өнөөдөр дахиад хэлчихье тэмцэнэ. 

Хоёрдугаарт юу бэ гэхээр шүүмжилж хэлсэн юмуу, зөв байр сууриа илэрхийлсэн болгон Засгийн газрын үйл ажиллагааг хойш нь татаж байгаа урагшгүй алхам бишээ. Юмыг үнэнээр сонсож сур, үнэнээр нь сонсож сурах хэрэгтэй шүү.

Өнөөдөр бид нар юу хүсээд байгаа юм бэ гэхээр Нямдорж даргаа миний хүсч байгаа юмыг хэлүүлчих.

Юу хүсээд байгаа вэ гэхээр өнөөдрийн энэ Монгол Улсын гадаад, дотоод тааламжтай нөхцөл юун дээр тогтож байна вэ гэхээр ялангуяа энэ байгалийн баялаг дээр тогтож байгаа. Энийг ойрын жилүүдэд бодлого, тэр дундаа ойрын 2-З сард хэд хэдэн том бодлого шийдэх ёстой. Тэгэхээр энэ юмыг МАХН олонхи болж байгаагийн хувьд хариуцлагаа үүрч шийдэхгүй бол энийг ардаас нь эргээд засна гэдэг бол өөрөө өчнөөн жил Монгол улсыг хойшоо учраах хэрэг болно. Тийм учраас МАХН хариуцлагаа үүрээд энэ яамныхаа сайдыг өөрийнхөө намын бодлогыг тодорхойлж байгаа, өөрийнхөө намын хүнээс тавиачээ л гэж байгаа юм.

Та нар тэр Бүгд Найрамдах намд сайд өгөх ёстой юм бол тэр өөр сайдаа юмуу, төрийн нарийн бичгийн дарга дэд сайд нь байж л байна шүү дээ. Тэр бодлогоо тодорхойлоод л яваг л дээ. Тэр юманд нь тавиад л өг л дөө. Битгий кнопоор, энийг чинь манай зарим улсууд хэлээд байгаа шүү дээ. Юу вэ гэхээр энэ чинь харин хариуцлагаас зугатааж байгаа арга юм биш бизээ. Дараа нь Бүгд Найрамдах намын сайд л тэрэн дээр байсан шүү дээ. Манай намын бодлогыг замруулсан шүү дээ. Бид нар зүв зүгээр байсан шүү дээ, бид нар бол харин бусад талаараа аягүй их юм хийчихсэн, юу гэдэг юм бэ хүүхдийн мөнгө төгрөг өгсөн гэдэг юмуу.

Ц.Нямдорж: Зөвлөлийнхөө саналыг хэлчих л дээ.

Л.Гансүх: Үгүй ээ харин ийм юм ярьсан байхгүй юү. Ийм юм ярьсан учраас зөвлөл юу гэж шийдсэн бэ гэхээр МАХН-д энэ Монгол төрийн өмнө хүлээсэн үүрэг, сонгогчдынхоо өмнө хүлээж олонхи болсон энэ эрх ашгаа, энэ үүргээ уламсарлаад энэ сайдаа өөрийнхөө намын сайдаар тавих боломж гаргах өгөхийн тулд Ардчилсан намын зөвлөл маргааш өглөө 10 цаг болтол завсарлага авч байна. Та нар энэ хооронд энэ асуудлаа Жаргалсайхан гишүүнтэйгээ яриад бид нарын ярьсан Монгол Улсын эрх ашгийг нэг ноймерт, хариуцлагыг МАХН-ын олонхи хүлээж байгаа гэдэг утгаараа шийдээдэхээчээ гэж бид нар маргааш өглөөний 10 цаг болтол завсарлага авч байна. Хэрвээ маргааш өглөө 10 цагт энэ чигээрээ байх юм бол бид ороод саналаа хураалгаад явъя. Баярлалаа.

Ц.Нямдорж: Маргааш өглөө.

Л.Гансүх: 10 цаг.

Ц.Нямдорж: 10 цаг хүртэл завсарлага авна гэж ярьж байгаа юм байна тиймээ. Тэгээд энэ оруулаад ирсэн хүний асуудал хэвээрээ байсан ч санал хураалтанд орох юм байна гэж ойлголоо тийм үү.

Л.Гансүх: Тийм тийм. Бид та нарт боломж л олгож байгаа юм.

Ц.Нямдорж: За Ардчилсан намын асуудал, бусад асуудлаа ярьвал яасан юм бэ Гансүх гишүүнээ.

Цэцийн гишүүний асуудал байна, хуулиуд байна. 

За Идэвхтэн даргыг сонсчихъё. Ардчилсан намын зөвлөлийн гишүүд түр сууж байхгүй юү. Гансүх гишүүнээ. Идэвхтэн даргыг сонсчихъё. Адилхан л бүлэг, зөвлөлүүд байгаа шүү дээ, гишүүд байна. Бие биенээ хүндэтгэ.

Д.Идэвхтэн: Гансүх гишүүнээ сууж бай л даа.

Ц.Нямдорж: Гансүх гишүүн суучих. Гишүүд хоорондоо зөв харьцаарай, даруухан байгаарай. 

Д.Идэвхтэн: Тэгэхээр сая Ардчилсан намын УИХ дахь зөвлөлийн дарга Гансүх МАХН-д боломж олгож байна. Дараа өдрийн 10 цаг хүртэл бодоочээ дахиж яриачээ гэдэг ийм санал тавиад байна л даа. Чуулганаас завсарлага авах хүсэлт тавьж байна. Манай нам бол бодсон, ярьсан. Олон дахин ярьсан. Намын удирдах зөвлөл дээр энэ асуудлыг хэлэлцсэн. Намын дарга энэ тухай Удирдах зөвлөл дээр саналаа оруулсан, бүлэг дээр энэ тухай удирдах зөвлөл дээр гаргасан шийдвэрийг мэдээлсэн. Ийм учраас маргаашийн 10 цаг хүртэл одоо дахин дахин бодоод өөрчлөгдөөд байх юм байхгүй. Тийм учраас Ардчилсан намын бүлэг их л удахад 30 минутын завсарлага авч болохоор байна. Тэгээд эргэж орж ирээд маргаашийн 10 цаг, өнөөдрийн 16 цаг хоёрын хооронд ямар ч ялгаа гарахгүй. Тийм учраас та бүгд 16 цагт орж ирээд энэ хэлэлцэх асуудалд оролцоочээ гэж хүсэх байна нэгдүгээр асуудал.

Хоёрдугаар асуудал ер нь өнөөдөр сайдын асуудлыг далимдуулаад Их Хуралд Ардчилсан намаас сонгогдсон гишүүд нөгөө намынхаа дотоод хэрэгт дэндүү их оролцох юмаа. Танайх тэр тэрийгээ дэвшүүл, та нар дахиад хэлэлц гэж ингэж соёлгүй ханддагаа больж үзээчээ. Ер нь энэ төр засгийн бүх анхнаас нь 2004 оны түүхээс хойш ярих юм бол хэн их үймүүлсэн бэ, хэн нь хамгийн бодлогогүй ажилласан бэ, хэн нь тогтвор суурьшилтай сайн ажиллаж байгаа вэ гээд үзэх юм бол МАХН хамгийн зөв байр суурин дээр явж байгаа шүү дээ.

Ардчилсан холбоо, эвсэл гэж 2004 онд сонгогчиддоо мөрийн хөтөлбөр гаргаж орчихоод эх орон, ардчилал эвсэл гэж. Тэгээд тэрнийгээ өөрсдөө задалчихаад, сонгуулийн мөрийн хөтөлбөрөөсөө ухарцгаачихаад одоо нэг их шударга царай гаргаад танайх бодлогоо гарга гээд яриад байх юм. Энэ бол утгагүй яриа нэгдүгээр асуудал.

Хоёрдугаар асуудал.

Л.Гансүх: Тэгвэл намайг яах гэж суулгасан юм бэ.

Д.Идэвхтэн: Хоёрдугаар асуудал Гансүх гишүүн сууж байна. Хоёрдугаар асуудал энэ ганцхан сайдаас Монгол Улсын уул уурхайн асуудал хамаарах юм шиг юм яриад байна. Тийм юм байхгүй.

Засгийн газар, Их Хурлаас хамаарна. Тийм учраас нэг сайдад хариуцлага ногдуулж тэрнээс бүх юм хамаарах шиг асуудалд хандаад хэрэггүй гэж хүсэх байна. Ингээд 16 цагт чуулганаа үргэлжлүүлэх санал тавьж байна. Завсарлагыг 30 минутын хугацаатай өгөөчээ гэж Их Хурлаас даргаас хүсч байна.

Ц.Нямдорж: За 16 цагт орж ирэхгүй байх даа эд нар. Ингэвэл яасан юм бэ гишүүдээ. Одоо Ардчилсан намын зөвлөл завсарлага авч байгаа юм бэ. Маргааш өглөө 10 цагт санал хураалтанд орох юм байна гэж ойлголоо энэ асуудлаар. Одоо намын бүлэг, зөвлөлүүд хуралдаад Байнгын хороодынхоо асуудлыг яриад тэгээд байнгын хорооныхоо асуудлаар Байнгын хороод хурлаа хийгээд маргааш өглөө өглөөний чуулганыг ерөөсөө томилгоонд бүгдийг нь зориулчихъя. Сайдаа томилчихъё, Байнгын хороодын даргаа сонгочихъё, цэцийн гишүүнийг томилчихъё, тэгээд хуулиуд руу яваад орчихъё тэгэх үү.

За тэгвэл Байнгын хороод хуралдаарай, бүлгүүд хуралдаарай. Хүмүүсийнхээ саналыг оруулж ирээрэй.

Хуралдаан 15 цаг 35 минутад өндөрлөв. 

Соронзон хальснаас хянаж буулгасан: Хуралдааны нарийн бичгийн дарга В.ОЮУН
